
<पीएम मोदी ने गंगा एक्सप्रेसवे 
का किया लोकार्पण, बोले-यूपी 
में बहेगी विकास की गंगा

एजेंसी | हरदोई

प्रधानमंत्री नरेंद्र मोदी ने बुधवार 
को हरदोई से गंगा एक्सप्रेसवे का 
लोकार्पण किया। 594 किलोमीटर 
लंबा यह हाईस्पीड कॉरिडोर मेरठ से 
प्रयागराज तक 12 जिलों को जोड़ता 
है और इसे उत्तर प्रदेश के विकास में 
बड़ा मील का पत्थर माना जा रहा है।
प्रधानमंत्री ने अपने संबोधन की 
शुरुआत “गंगा मइया की जय” से 
की और कहा कि यह एक्सप्रेसवे 
केवल एक सड़क नहीं, बल्कि नए 
सपनों का गेटवे है। उन्होंने कहा कि 
गंगा भारत की आस्था और संस्कृति 
का प्रतीक है और इस परियोजना 
में विकास के साथ विरासत का भी 
दर्शन होता है।
उन्होंने कहा कि डबल इंजन सरकार 
में योजनाओं का शिलान्यास भी होता 
है और समय पर उद्घाटन भी। गंगा 
एक्सप्रेसवे से उद्योग, व्यापार, कृषि 
और लॉजिस्टिक्स सेक्टर को नई 
रफ्तार मिलेगी, साथ ही यात्रा समय 
में भी बड़ी कमी आएगी।
यह एक्सप्रेसवे मेरठ, हापुड़, 
बुलंदशहर, अमरोहा, संभल, 
बदायूं, शाहजहांपुर, हरदोई, उन्नाव, 
रायबरेली, प्रतापगढ़ और प्रयागराज 
को जोड़ता है। परियोजना को 
फिलहाल 6 लेन में तैयार किया 
गया है, जिसे भविष्य में 8 लेन तक 
बढ़ाया जा सकता है।
इस हाईवे की खासियतों में 
शाहजहांपुर के पास 3.5 किलोमीटर 
लंबी एयरस्ट्रिप शामिल है, जहां 

न्यूज ब्रीफ
आप की बैठक, 
एजेंडे का नहीं पता

हाईकोर्ट ने वृद्धा का 
केस 2046  तक टाला

महाकाल में ऑनलाइन 
दान सुविधा शुरू

नेग के नाम पर पैसे मांगना हक नहीं: लखनऊ हाईकोर्ट

तमिलनाडु: स्ट्रॉन्गरूम 
का वीडियो लीक, 
ऑपरेटर गिरफ्तार

बाबा विश्वनाथ के 
दर्शन किए पीएम ने 

जालंधर| मनीष सिसोदिया की 
अगुवाई में आम आदमी पार्टी की 
अहम बैठक जालंधर में आयोजित 
हुई, जिसमें विधायक और करीब 
1000 ब्लॉक ऑब्जर्वर शामिल 
हुए। पार्टी के 6 राज्यसभा सांसदों 
के इस्तीफे के बाद यह बैठक 
महत्वपूर्ण मानी जा रही है। 
हालांकि, बैठक के एजेंडे को लेकर 
विधायकों में असमंजस देखा गया। 
कोई इसे नियमित बैठक, कोई 
निगम चुनाव और कोई विशेष सत्र 
से जोड़ता नजर आया। बैठक का 
स्थान भी अंतिम समय में बदला 
गया। मुख्यमंत्री भगवंत सिंह मान 
वीडियो कॉन्फ्रेंसिंग के जरिए बैठक 
से जुड़े।

मुंबई| बॉम्बे हाई कोर्ट ने 90 
वर्षीय वृद्धा के मानहानि मामले की 
अगली सुनवाई वर्ष 2046 के लिए 
तय कर दी। न्यायमूर्ति जितेंद्र जैन 
ने कहा कि यह मामला दो बुजुर्ग 
पक्षों के बीच अहंकार की लड़ाई 
बन चुका है, जिससे अदालत का 
समय व्यर्थ हो रहा है। मामला 
2015 में एक हाउसिंग सोसाइटी 
विवाद से जुड़ा है, जिसमें 2017 
में 20 करोड़ रुपये के मुआवजे की 
मांग की गई थी। कोर्ट ने कई बार 
समझौते की कोशिश की, लेकिन 
सफलता नहीं मिली। अदालत ने 
साफ किया कि ऐसे मामलों को 
प्राथमिकता नहीं दी जाएगी।

उज्जैन| श्री महाकालेश्वर मंदिर 
के अन्न क्षेत्र में श्रद्धालुओं के 
लिए ऑनलाइन दान सुविधा शुरू 
होने जा रही है। नई व्यवस्था के 
तहत भक्त वेबसाइट के जरिए घर 
बैठे दान कर सकेंगे और भगवान 
महाकाल को भोग अर्पित करने का 
अवसर भी मिलेगा। मंदिर प्रशासन 
के अनुसार, रोजाना करीब 9 हजार 
श्रद्धालु अन्न क्षेत्र में प्रसादी ग्रहण 
करते हैं। ऑनलाइन सिस्टम से 
अधिक लोगों की भागीदारी बढ़ेगी। 
दान राशि एक समय के भोजन के 
लिए 51 हजार, दोनों समय के 
लिए 1.10 लाख और मीठे प्रसाद 
के लिए 21 हजार तय की गई है। 
श्रद्धालु साल के किसी भी दिन के 
लिए अग्रिम बुकिंग कर सकेंगे।

वाराणसी में प्रधानमंत्री नरेंद्र मोदी 
ने काशी बाबा विश्वनाथ मंदिर में 
दर्शन-पूजन किया। उन्होंने गर्भगृह में 
करीब 20 मिनट तक पूजा-अर्चना 
की। इस दौरान पंडितों ने उन्हें 
माला पहनाई और तिलक लगाया। 
मंदिर पहुंचने से पहले प्रधानमंत्री ने 
लगभग 14 किलोमीटर लंबा रोड 
शो किया, जहां जगह-जगह उनका 
स्वागत हुआ। मंदिर के प्रवेश द्वार 
पर 108 बटुकों ने शंखनाद के साथ 
उनका अभिनंदन किया। पीएम ने 
श्रद्धालुओं का अभिवादन किया 
और बच्चों से भी मुलाकात की।

सूर्योदय
सुबह 5:40 बजे
सूर्यास्त
शाम 7:01 बजे

कोलंबिया के हिप्पो को बचाने आगे आए अनंत
हिप्पो की आबादी बढ़ी,कोलंबिया ने मारने की मंजूरी दी

काशी में प्रधानमंत्री नरेंद्र मोदी ने बुधवार को बाबा विश्वनाथ के दर्शन किए।

पेज 1 एंकर स्टोरी

<वंतारा में आजीवन देखभाल 
का प्रस्ताव रखा

एजेंसी | जामनगर

कोलंबिया में मौत के खतरे का 
सामना कर रहे 80 हिप्पोपोटेमस को 
बचाने के लिए अनंत मुकेश अंबानी 
आगे आए हैं। वंतारा के संस्थापक 
अनंत अंबानी ने कोलंबिया सरकार 
से अपील की है कि इन हिप्पो को 
मारने के फैसले पर रोक लगाई जाए 
और उन्हें गुजरात के जामनगर स्थित 
वंतारा में सुरक्षित आश्रय देने की 
अनुमति दी जाए।
कोलंबिया के मैग्डेलेना नदी बेसिन 
में हिप्पो की आबादी करीब 200 
तक पहुंच गई है। ये हिप्पो उन 
जानवरों के वंशज हैं, जिन्हें 1980 
के दशक में पाब्लो एस्कोबार द्वारा 
कोलंबिया लाया गया था। प्राकृतिक 
शिकारियों की कमी और अनुकूल 
माहौल के कारण इनकी संख्या तेजी 
से बढ़ी, जिसके बाद कोलंबिया ने 

इन्हें आक्रामक प्रजाति मानते हुए 
नियंत्रण योजना बनाई।
वंतारा की ओर से कोलंबिया सरकार 
को दिए गए प्रस्ताव में कहा गया है 
कि सभी 80 हिप्पो को वैज्ञानिक और 
सुरक्षित तरीके से भारत लाया जा 
सकता है। इसके लिए पशु चिकित्सा 
विशेषज्ञ, पकड़ने और परिवहन 
की तकनीकी टीम, बायोसिक्योरिटी 
व्यवस्था और जामनगर में विशेष 
प्राकृतिक वातावरण उपलब्ध कराने 
की बात कही गई है।
अनंत अंबानी ने अपनी अपील में 

कहा कि ये जानवर यह तय करके 
पैदा नहीं हुए कि वे कहां रहेंगे। 
अगर उन्हें बचाने का सुरक्षित 
और मानवीय रास्ता मौजूद है, तो 
उस विकल्प पर गंभीरता से विचार 
होना चाहिए। वंतारा ने यह भी 
कहा है कि पूरी प्रक्रिया कोलंबिया 
सरकार, भारत सरकार और संबंधित 
अंतरराष्ट्रीय संस्थाओं की मंजूरी के 
बाद ही आगे बढ़ेगी।
कोलंबियाई अधिकारियों का कहना 
है कि हिप्पो की बढ़ती संख्या 
स्थानीय जैव विविधता, नदी तंत्र 

और आसपास के समुदायों के लिए 
खतरा बन रही है। पूर्व में नसबंदी 
और दूसरे स्थानों पर भेजने जैसे 
विकल्प आजमाए गए, लेकिन 
वे महंगे और सीमित असर वाले 
साबित हुए। इसी वजह से 80 
हिप्पो को मारने की योजना सामने 
आई।
वंतारा ने फिलहाल कोलंबिया 
से अनुरोध किया है कि जब तक 
उसके प्रस्ताव का वैज्ञानिक और 
प्रशासनिक मूल्यांकन पूरा नहीं हो 
जाता, तब तक हिप्पो को मारने की 
कार्रवाई रोकी जाए। संस्था ने दावा 
किया है कि उसके पास इन जानवरों 
की जीवनभर देखभाल के लिए 
जरूरी संसाधन और विशेषज्ञता 
मौजूद है।  एक तरफ कोलंबिया 
के सामने पर्यावरण और जन-
सुरक्षा की चुनौती है, तो दूसरी ओर 
पशु अधिकार संगठनों और वंतारा 
जैसे संस्थानों की ओर से मानवीय 
समाधान की मांग उठ रही है। 

ट्रैक ब्लास्ट पर बिट्टू बोले- पंजाब 
को अस्थिर करने की साजिश थी

1 मई को पंजाब विधानसभा 
का विशेष सत्र होगा: सीएम

594 किमी लंबा गंगा 
एक्सप्रेसवे देगा नई 
कनेक्टिविटी: मोदी

बंगाल चुनाव के दूसरे चरण में भी बंपर 
मतदान, कई जगह हंगामा व लाठीचार्ज

142 सीटों के लिए हुआ मतदान, EVM में भाजपा बटन पर टेप लगाया
<चुनाव आयोग बोला - 
शिकायत सही तो दोबारा वोटिंग

एजेंसी | कोलकाता

पश्चिम बंगाल विधानसभा चुनाव 
2026 के दूसरे और अंतिम चरण 
में बुधवार को मतदान हुआ। शाम 
5 बजे तक 90 फीसदी से ऊपर 
की वोटिंग दर्ज की गई। इस चरण 
में राज्य की 294 सीटों में से 142 
सीटों पर मतदान हो रहा है, जहां 
1448 उम्मीदवारों की किस्मत का 
फैसला जनता कर रही है।
राज्य में एक ओर ममता बनर्जी के 
नेतृत्व में तृणमूल कांग्रेस चौथी बार 
सत्ता में वापसी की कोशिश में है, 
तो दूसरी ओर भाजपा ने पूरी ताकत 
झोंक दी है। भवानीपुर जैसी हाई-
प्रोफाइल सीट पर ममता बनर्जी का 
सीधा मुकाबला सुवेंदु अधिकारी से 
है, जो नंदीग्राम से भी मैदान में हैं।
कई जिलों में मतदान, भारी 
भागीदारी
हुगली, हावड़ा, कोलकाता, नदिया, 
उत्तर व दक्षिण 24 परगना और पूर्वी 
बर्धमान जिलों में मतदान जारी है। 
कुल उम्मीदवारों में 218 महिलाएं 
भी शामिल हैं। चुनाव आयोग ने 

शांतिपूर्ण मतदान के लिए व्यापक 
सुरक्षा व्यवस्था की है।
हंगामे और गड़बड़ी की 
शिकायतें
मतदान के दौरान कई जगहों से 
झड़प, लाठीचार्ज और ईवीएम से 
छेड़छाड़ की खबरें सामने आई हैं। 
डायमंड हार्बर के फलता में भाजपा 
ने आरोप लगाया कि ईवीएम में 
उनके चुनाव चिन्ह वाले बटन को 
टेप से ढका गया। चुनाव आयोग ने 
स्पष्ट किया है कि जहां भी शिकायतें 
सही पाई जाएंगी, वहां पुनर्मतदान 
कराया जाएगा। जरूरत पड़ने पर पूरे 
विधानसभा क्षेत्र में भी दोबारा वोटिंग 

कराई जा सकती है। फलता में हंगामे 
के बाद सुरक्षाबलों को लाठीचार्ज 
करना पड़ा। दक्षिण 24 परगना 
में भाजपा उम्मीदवार ने तृणमूल 
कार्यकर्ताओं पर हमला करने का 
आरोप लगाया, जिसे टीएमसी ने 
खारिज कर दिया।
भवानीपुर में तनाव, नारेबाजी
भवानीपुर में निरीक्षण के दौरान सुवेंदु 
अधिकारी को टीएमसी समर्थकों ने 
घेर लिया और नारेबाजी की। उन्होंने 
आरोप लगाया कि उन्हें मतदान 
प्रक्रिया से दूर रखने की कोशिश 
की गई। टीएमसी सांसद अभिषेक 
बनर्जी ने कहा कि पार्टी को अच्छा 

जनसमर्थन मिल रहा है। वहीं कांग्रेस 
नेता अधीर रंजन चौधरी ने मुकाबला 
कड़ा बताया। टीएमसी नेता डेरेक 
ओ’ब्रायन ने प्रधानमंत्री नरेंद्र मोदी 
पर निशाना साधते हुए कहा कि अगर 
तृणमूल जीतती है तो उन्हें जिम्मेदारी 
लेनी चाहिए। अपना इस्तीफा देना 
चाहिए। इस बीच भारतीय क्रिकेट 
टीम के पूर्व कप्तान सौरभ गांगुली 
ने भी मतदान किया और कहा कि 
देखना होगा इस बार मतदान प्रतिशत 
कितना रहता है। संवेदनशील इलाकों 
में केंद्रीय बलों की तैनाती की गई 
है। पहले चरण में 23 अप्रैल को 
152 सीटों पर मतदान हो चुका है। 
कुल मिलाकर, भारी मतदान के बीच 
आरोप-प्रत्यारोप और छिटपुट हिंसा 
ने चुनावी माहौल को गरमा दिया है। 
अब सभी की नजरें 4 मई को आने 
वाले चुनाव नतीजों पर टिकी हैं। 
ममता ने गृह मंत्री पर दखल देने के 
आरोप लगाए।

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 7986630191 या ईमेल  
infosummerexpress@
gmail.com पर भेजें।

चेन्नई। तमिलनाडु में चुनाव ड्यूटी 
पर तैनात एक CCTV ऑपरेटर ने 
EVM स्ट्रॉन्गरूम के पास स्थित 
कंट्रोल रूम का वीडियो रिकॉर्ड कर 
सोशल मीडिया पर साझा कर दिया, 
जिसके बाद उसे तुरंत गिरफ्तार कर 
लिया गया। पुलिस के मुताबिक, 
तिरुवरुर निवासी युवक को अन्ना 
यूनिवर्सिटी कैंपस में निगरानी के 
लिए तैनात किया गया था, जहां 
पांच विधानसभा सीटों की EVM 
मशीनें सुरक्षित रखी गई हैं। उसने 
आधिकारिक पहचान पत्र का 
इस्तेमाल कर कंट्रोल रूम में प्रवेश 
किया और वहां से वीडियो रिकॉर्ड 
कर अपलोड कर दिया। सुरक्षा 
कर्मियों ने मामले की जानकारी 
मिलते ही कार्रवाई की। पुलिस 
ने आरोपी को हिरासत में लेकर 
मोबाइल और लैपटॉप जब्त कर 
लिए हैं। उसके खिलाफ आईटी एक्ट 
और भारतीय न्याय संहिता के तहत 
मामला दर्ज किया गया है।

<रेल ट्रैक धमाके के बाद मंत्री 
का दावा-आईएसआई की सीधी 
भूमिका, स्थानीय युवाओं को 
बना रहे निशाना

समर न्यूज़ | पटियाला

पंजाब के पटियाला के पास शंभू 
इलाके में रेलवे ट्रैक पर हुए धमाके 
के बाद केंद्रीय रेल राज्य मंत्री रवनीत 
सिंह बिट्टू ने बड़ा बयान दिया है। 
उन्होंने कहा कि पंजाब को फिर से 
अस्थिर करने की बड़ी साजिश रची 
जा रही है और इसमें विदेशी ताकतों 
की भूमिका से इनकार नहीं किया जा 
सकता।
मंत्री बिट्टू ने घटनास्थल का दौरा 
किया, जहां उनके साथ रेलवे के 
वरिष्ठ अधिकारी, जांच एजेंसियां 
और सुरक्षा टीमें मौजूद थीं। उन्होंने 
बताया कि समय रहते सूचना मिलने 
और त्वरित कार्रवाई के कारण बड़ा 
हादसा टल गया।
आईएसआई और विदेशी 
नेटवर्क पर आरोप
मंत्री ने आरोप लगाया कि इस 
साजिश के पीछे आईएसआई से 
जुड़े तत्व सक्रिय हैं। अब केवल 
आतंकी या गैंगस्टर ही नहीं, बल्कि 
आईएसआई के अधिकारी भी सीधे 
तौर पर पंजाब में गतिविधियां चला 

रहे हैं। ये लोग नशे और हथियारों 
के शौकीन युवाओं को टारगेट कर 
रहे हैं। बिट्टू ने बताया कि डेडिकेटेड 
फ्रेट कॉरिडोर और हाईवे के पास 
स्थित रेल ट्रैक आसान टारगेट बन 
जाते हैं। हमलावर बाइक या पैदल 
आसानी से मौके तक पहुंच सकते 
हैं, इसलिए इन जगहों को निशाना 
बनाया जा रहा है।
मौत पर उठे सवाल
धमाके में मारे गए व्यक्ति की 
पहचान जग रूप सिंह के रूप में 
हुई है। मंत्री के अनुसार, आशंका 
है कि उसने अचानक ट्रेन की लाइट 
देखकर घबराहट में विस्फोट कर 
दिया। हालांकि शव घटनास्थल से 
करीब 200 मीटर दूर मिला, जिससे 

कई सवाल खड़े हो रहे हैं। जांच 
एजेंसियां इस पहलू की भी पड़ताल 
कर रही हैं।
एजेंसियों की भूमिका अहम
मंत्री बिट्टू ने कहा कि पंजाब इस 
समय एक बड़ी चुनौती का सामना 
कर रहा है और इसे अस्थिर करने 
की कोशिशें तेज हो गई हैं। उन्होंने 
आम लोगों से अपील की कि अपने 
आसपास संदिग्ध गतिविधियों पर 
नजर रखें और किसी भी संदिग्ध 
व्यक्ति की जानकारी तुरंत प्रशासन 
को दें। उन्होंने पंजाब पुलिस और 
केंद्रीय एजेंसियों की सराहना करते 
हुए कहा कि ये टीमें लगातार सक्रिय 
हैं और समय-समय पर खुफिया 
इनपुट साझा कर रही हैं।

<मजदूर दिवस पर कारीगरों 
को समर्पित रहेगा सदन
<मजदूर यूनियनों के प्रतिनिधि 
होंगे विशेष अतिथि

समर न्यूज़ | चंडीगढ़

पंजाब सरकार ने 1 मई को मजदूर 
दिवस के अवसर पर पंजाब 
विधानसभा का एक दिवसीय 
विशेष सत्र बुलाने का निर्णय लिया 
है। यह सत्र राज्य के मेहनतकश 
मजदूरों और कारीगरों को समर्पित 
होगा। मुख्यमंत्री भगवंत सिंह मान 
ने सोशल मीडिया पोस्ट के जरिए 
इसकी जानकारी साझा की। उन्होंने 
बताया कि यह सत्र ऐतिहासिक पहल 
के रूप में आयोजित किया जा रहा 
है, जिसमें मजदूर वर्ग से जुड़े मुद्दों 

पर गंभीर चर्चा होगी। इस विशेष 
सत्र में विभिन्न मजदूर यूनियनों के 
प्रतिनिधियों को विशेष अतिथि के 
रूप में आमंत्रित किया जाएगा। साथ 
ही, मनरेगा योजना में हुए बदलावों 
के मजदूर वर्ग पर प्रभाव समेत 
राष्ट्रीय और अंतरराष्ट्रीय स्तर की 
चुनौतियों पर भी चर्चा की जाएगी।
जरूरी विधायी कार्य भी होंगे पूरे
सत्र में बिजनेस एडवाइजरी कमेटी के 
माध्यम से अन्य आवश्यक विधायी 
कार्य भी नियमानुसार निपटाए 
जाएंगे, ताकि राज्य के विकास से 
जुड़े फैसले समय पर लिए जा सकें। 
दिसंबर 2025 में भी केंद्र सरकार 
द्वारा मनरेगा का नाम बदलने के मुद्दे 
पर पंजाब विधानसभा का विशेष 
सत्र बुलाया गया था।

<ऐसी मांगें अवैध वसूली की 
श्रेणी में आ सकती हैं, कानून में 
कोई मान्यता नहीं

एजेंसी | लखनऊ

इलाहाबाद हाई कोर्ट की लखनऊ 
पीठ ने एक अहम फैसले में स्पष्ट 
किया है कि किन्नर समुदाय को 
‘बधाई’ या ‘नेग’ के नाम पर पैसे 
मांगने का कोई कानूनी अधिकार नहीं 
है। अदालत ने कहा कि इस तरह 

की मांगें परिस्थितियों के अनुसार 
आपराधिक कृत्य मानी जा सकती 
हैं। यह फैसला गोंडा जिले की एक 
ट्रांसजेंडर व्यक्ति द्वारा दायर याचिका 
पर सुनाया गया। याचिकाकर्ता ने 
एक निश्चित क्षेत्र को अपने लिए 
आरक्षित करने की मांग की थी, 
जहां वह पारंपरिक रूप से ‘नेग’ 
लेती रही है। याचिका में यह भी 
कहा गया कि अन्य लोगों के आने से 
विवाद की स्थिति बनती है। कोर्ट ने 

याचिका को खारिज करते हुए कहा 
कि किसी भी प्रकार की फीस, टैक्स 
या वसूली केवल कानून के तहत ही 
वैध होती है। ‘बधाई’ के नाम पर 
पैसे मांगने की प्रथा को कोई कानूनी 
मान्यता प्राप्त नहीं है। अदालत ने 
सख्त टिप्पणी करते हुए कहा कि 
ऐसी याचिका को स्वीकार करना 
अवैध वसूली को वैध ठहराने जैसा 
होगा, जो आगे चलकर आपराधिक 
गतिविधियों को बढ़ावा दे सकता है।

वायुसेना के फाइटर जेट आपात 
स्थिति में लैंड कर सकेंगे। इसके 
अलावा सड़क पर रंबल स्ट्रिप्स, 
हर 75 किलोमीटर पर पेट्रोल पंप, 
ट्रॉमा सेंटर, फूड कोर्ट और पब्लिक 
सुविधाएं भी विकसित की गई हैं।
प्रधानमंत्री ने कहा कि पहले उत्तर 
प्रदेश की पहचान अपराध और 
अराजकता से होती थी, लेकिन अब 
कानून व्यवस्था में सुधार हुआ है 
और प्रदेश तेजी से विकास की राह 
पर आगे बढ़ रहा है। प्रधानमंत्री ने 
अपने संबोधन में पश्चिम बंगाल में 
जारी मतदान का भी जिक्र करते हुए 
कहा कि वहां की जनता लोकतंत्र 
के पर्व में बढ़-चढ़कर भाग लेकर 
इतिहास रच रही है। कार्यक्रम में 
सीएम योगी आदित्यनाथ ने कहा 
कि गंगा एक्सप्रेसवे प्रदेश की 
अर्थव्यवस्था और रोजगार को नई 
दिशा देगा। 



समर न्यूज़  | नई दिल्ली

राहुल गांधी ने ग्रेट निकोबार द्वीप 
में चल रही मेगा इंफ्रास्ट्रक्चर 
परियोजना को लेकर केंद्र सरकार पर 
तीखा हमला बोला है। उन्होंने 
इसे “विकास की आड़ में 
विनाश” करार देते हुए कहा 
कि यह देश की प्राकृतिक 
और आदिवासी विरासत के 
खिलाफ गंभीर कदम है। द्वीप 
के दौरे के दौरान राहुल गांधी 
ने कहा कि यहां के जंगल सदियों 
पुराने हैं और लाखों पेड़ों की कटाई 
के लिए चिह्नित किए जा चुके हैं। 
उन्होंने दावा किया कि करीब 160 
वर्ग किलोमीटर का वर्षावन इस 
परियोजना की वजह से खतरे में है। 
कांग्रेस नेता ने आरोप लगाया कि इस 

परियोजना में स्थानीय समुदायों के 
अधिकारों की अनदेखी की जा रही 
है और लोगों को उनके पारंपरिक घरों 
से बेदखल किया जा रहा है। उन्होंने 
कहा कि जिन समुदायों ने पीढ़ियों 

से इन जंगलों को संजोया है, 
उनके हितों की रक्षा जरूरी है। 
यह परियोजना, जिसकी लागत 
करीब 81 हजार करोड़ रुपये 
बताई जा रही है, अंडमान-
निकोबार द्वीपसमूह के दक्षिणी 
छोर पर एक बड़े लॉजिस्टिक 

और ट्रांसपोर्ट हब के रूप में 
विकसित की जा रही है। इससे पहले 
भी कांग्रेस नेतृत्व इस प्रोजेक्ट पर 
सवाल उठाता रहा है और केंद्र से 
इसके पर्यावरणीय प्रभावों को ध्यान 
में रखते हुए पुनर्विचार की मांग कर 
चुका है।

समर न्यूज़  | श्रीनगर

जम्मू-कश्मीर की राजनीति में उस 
वक्त नया विवाद खड़ा हो गया, जब 
सज्जाद गनी लोन ने पिछले साल हुए 
राज्यसभा चुनाव को लेकर भारतीय 
जनता पार्टी, नेशनल कॉन्फ्रेंस और 
पीपुल्स डेमोक्रेटिक पार्टी पर “मैच 
फिक्सिंग” के गंभीर आरोप लगाए।
पीपुल्स कॉन्फ्रेंस प्रमुख लोन ने कहा 
कि चार राज्यसभा सीटों के चुनाव 
में सत्तारूढ़ नेशनल कान्फ्रेंस ने तीन 
सीटें जीतीं, जबकि भाजपा संख्या 
बल कम होने के बावजूद एक 
सीट जीतने में सफल रही। उन्होंने 
दावा किया कि कम से कम चार 
गैर-भाजपा विधायकों ने भाजपा 
उम्मीदवार के पक्ष में मतदान किया।
लोन ने आरटीआई के जरिए मिली 

जानकारी का हवाला देते हुए कहा 
कि पीडीपी ने चुनाव के लिए कोई 
मुख्य एजेंट नियुक्त नहीं किया, 
जबकि नेकां ने भी एजेंट नियुक्ति पर 
जोर नहीं दिया। उनके मुताबिक यह 
स्थिति तीनों दलों के बीच संभावित 
“गुप्त समझौते” की ओर इशारा 
करती है। उन्होंने कहा कि नेकां और 
पीडीपी के समर्थन के बिना भाजपा 
की जीत संभव नहीं थी। साथ ही 
उन्होंने 2015 के चुनाव का जिक्र 
करते हुए आरोप लगाया कि तब 
भी राजनीतिक दलों के बीच पर्दे के 
पीछे समझौते होते रहे हैं। इस बयान 
के बाद जम्मू-कश्मीर की सियासत 
में हलचल तेज हो गई है, हालांकि 
संबंधित दलों की ओर से इन आरोपों 
पर अभी तक कोई आधिकारिक 
प्रतिक्रिया सामने नहीं आई है।

समर न्यूज़  | पटियाला

पटियाला स्थित जगत गुरु नानक 
देव पंजाब स्टेट ओपन यूनिवर्सिटी 
(JGND PSOU) में अंतर-
संस्थागत निबंध लेखन प्रतियोगिता 
का सफल आयोजन किया गया। 
यह कार्यक्रम विश्वविद्यालय के 
उपकुलपति प्रोफेसर रतन सिंह के 
नेतृत्व में अकादमिक ब्लॉक में 
आयोजित हुआ। यह प्रतियोगिता 
स्कूल ऑफ एजुकेशन एंड 
वोकेशनल स्टडीज के तत्वावधान 
में ‘एनईपी सारथी’ पहल के तहत 
आयोजित की गई, जिसमें विभिन्न 
उच्च शिक्षण संस्थानों से 50 से 
अधिक विद्यार्थियों ने भाग लिया।
इस अवसर पर उपकुलपति प्रो. रतन 
सिंह ने कहा कि विश्वविद्यालय 
पंजाब के युवाओं को दिशा देने 
में महत्वपूर्ण भूमिका निभा रहा 

है। उन्होंने कहा कि इस तरह के 
आयोजन राष्ट्रीय शिक्षा नीति के 
उद्देश्यों को आगे बढ़ाते हैं और छात्रों 
को शिक्षा सुधारों के प्रति जागरूक 
करने के साथ उन्हें बड़े लक्ष्य 
हासिल करने के लिए प्रेरित करते हैं।
“डिजिटल साक्षरता और नवाचार” 
विषय पर आयोजित इस प्रतियोगिता 
में पावकी गुप्ता (सरकारी बिक्रम 
कॉलेज ऑफ कॉमर्स) ने प्रथम 
स्थान प्राप्त किया। वहीं, सुखमनप्रीत 
कौर (स्टेट कॉलेज ऑफ 
एजुकेशन) ने द्वितीय और अरमान 
(सरकारी बिक्रम कॉलेज ऑफ 

कॉमर्स) ने तृतीय स्थान हासिल 
किया। कार्यक्रम का संचालन डॉ. 
विनोद कुमार की अध्यक्षता में 
हुआ, जबकि डॉ. शेफाली बेदी 
ने समन्वयक की भूमिका निभाई। 
आयोजन को सफल बनाने में 
जसवीर सिंह, डॉ. कविता सहारन, 
डॉ. प्रेरणा, डॉ. जगजीत सिंह और 
सुश्री पायल सहित अन्य फैकल्टी 
सदस्यों का विशेष योगदान रहा। 
यह आयोजन विश्वविद्यालय के 
शैक्षणिक उत्कृष्टता और डिजिटल 
सशक्तिकरण के प्रति समर्पण को 
दर्शाता है।

उद्योग एवं वाणिज्य, निवेश 
प्रोत्साहन, बिजली तथा स्थानीय 
निकायों से संबंधित कैबिनेट मंत्री 
संजीव अरोड़ा ने आज राज्यभर के 
सभी नगर निगम कमिश्नरों 
और अतिरिक्त उपायुक्तों 
(जनरल एवं शहरी 
विकास) को मलेरिया, 
डेंगू तथा अन्य वेक्टर 
जनित बीमारियों के प्रसार 
को रोकने के लिए अपने-
अपने क्षेत्रों में व्यापक 
स्तर पर फॉगिंग अभियान 
सुनिश्चित करने के निर्देश दिए।
कैबिनेट मंत्री ने कहा कि डेंगू और 
मच्छरों के माध्यम से फैलने वाली 
अन्य बीमारियां जनस्वास्थ्य के लिए 
गंभीर खतरा हैं और यदि इन्हें प्रभावी 
ढंग से नियंत्रित न किया जाए तो 

कीमती जानों का नुकसान हो सकता 
है।
जनस्वास्थ्य और सुरक्षा को ध्यान 
में रखते हुए श्री अरोड़ा ने तत्काल 
फॉगिंग अभियान शुरू करने के 
सख्त निर्देश जारी किए और यह 

सुनिश्चित करने को 
कहा कि ये गतिविधियां 
नियमित रूप से जारी 
रहें तथा अक्टूबर तक 
चलने वाले पीक सीजन 
से पहले ही पूरी तरह लागू 
कर दी जाएं। उन्होंने सभी 
संबंधित अधिकारियों 
को स्थिति पर लगातार 

निगरानी रखने और उठाए गए 
कदमों की विस्तृत रिपोर्ट शीघ्र 
उनके कार्यालय को प्रस्तुत करने के 
निर्देश दिए, ताकि जवाबदेही और 
समयबद्ध क्रियान्वयन सुनिश्चित 
किया जा सके।

पंजाब में घुटनों के दर्द से जूझ रहे 
लोगों के लिए राहत की नई उम्मीद 
बनकर उभरी है मुख्यमंत्री सेहत 
योजना। जहां कभी दो कदम चलना 
भी कई मरीजों के लिए मुश्किल 
था, वहीं अब मुफ्त इलाज और 
आधुनिक सर्जरी के जरिए हजारों 
लोग फिर से सामान्य जीवन की ओर 
लौट रहे हैं।
उम्रदराज़ सुखविंदर कौर बताती 
हैं कि पिछले दो-तीन साल से वह 
घुटनों के तेज दर्द से परेशान थीं। 
कई बार चलना-फिरना भी मुश्किल 
हो जाता था, लेकिन सर्जरी के बाद 
अब वह बिना दर्द के चल पा रही 
हैं। उनका कहना है कि स्वास्थ्य 
कार्ड ने उन्हें नई जिंदगी दी है। इसी 
तरह 67 वर्षीय परमजीत कौर भी 
ऑस्टियोआर्थराइटिस के कारण लंबे 
समय से चलने-फिरने में असमर्थ 

थीं। एक कमरे से दूसरे कमरे तक 
जाना भी उनके लिए चुनौती बन 
गया था। उनके बेटे को सोशल 
मीडिया के जरिए इस योजना की 
जानकारी मिली, जिसके बाद उन्होंने 
रजिस्ट्रेशन करवाया और सर्जरी 
करवाई। अब उनकी हालत में काफी 
सुधार है।
सरकारी आंकड़ों के अनुसार, 
पिछले तीन महीनों में मुख्यमंत्री 
सेहत योजना के तहत करीब 4600 

घुटना प्रत्यारोपण सर्जरी की जा 
चुकी हैं। यह इस बात का संकेत 
है कि पहले महंगे इलाज के कारण 
जो मरीज सर्जरी टाल रहे थे, अब 
वे आगे आकर इलाज करवा रहे हैं।
डॉक्टरों का कहना है कि अस्पतालों 
में इस बदलाव को साफ देखा 
जा सकता है। बरनाला सिविल 
अस्पताल के ऑर्थोपेडिक सर्जन डॉ. 
करन चोपड़ा के अनुसार, पहले जहां 
महीने में करीब 80 सर्जरी होती थीं, 

वहीं अब यह संख्या 120 से 130 
तक पहुंच गई है। उन्होंने बताया कि 
घुटना प्रत्यारोपण में खराब जोड़ को 
कृत्रिम हिस्सों से बदल दिया जाता 
है, जिससे मरीज को दर्द से राहत 
मिलती है और चलने-फिरने में 
सुधार होता है।
इस योजना की सबसे बड़ी खासियत 
यह है कि इलाज पूरी तरह कैशलेस 
है। पहले एक सर्जरी पर 50 हजार 
से लेकर 1 लाख रुपये तक खर्च 
आता था, जिसके कारण लोग इलाज 
टालते थे। अब आधार और स्वास्थ्य 
कार्ड के जरिए मरीज बिना किसी 
आर्थिक बोझ के इलाज करवा पा रहे 
हैं। पंजाब के विभिन्न जिलों से ऐसी 
कई कहानियां सामने आ रही हैं, जहां 
इस योजना ने लोगों की जिंदगी बदल 
दी है। अब दर्द के साथ जीने की 
मजबूरी कम हो रही है और लोगों को 
फिर से चलने-फिरने की आज़ादी 
मिल रही है।

मुख्यमंत्री सेहत योजना से 4,600 घुटना प्रत्यारोपण

मनप्रीत सिंह | रूपनगर
समर न्यूज़ 

आईईटी भदल टेक्निकल कैंपस में 
विभिन्न विभागों के विद्यार्थियों ने 
फाइनल ईयर स्टूडेंट्स के लिए भव्य 
फेयरवेल पार्टी का आयोजन किया। 
इस अवसर पर सभी ने सत्र के दौरान 
बिताए गए सुनहरे पलों को याद करते 
हुए भावुक माहौल में विदाई दी। 
कार्यक्रम की शुरुआत कैंपस 
डायरेक्टर डॉ. एस.एस. बिंद्रा ने 
दीप प्रज्वलित कर की, जबकि 
होटल मैनेजमेंट विभाग की प्रमुख 
डॉ. कंचन शर्मा ने स्टूडेंट्स और 
स्टाफ का स्वागत किया। इसके 

बाद आयोजित रंगारंग कार्यक्रमों में 
छात्रों ने भाषण और गीत प्रस्तुत कर 
माहौल को उत्साहपूर्ण बना दिया। 
कार्यक्रम के दौरान म्यूजिकल चेयर्स 
सहित कई प्रतियोगिताएं भी आयोजित 
की गईं, जिनमें टीचर्स और स्टूडेंट्स 
ने उत्साह से भाग लिया। फेयरवेल में 
विभिन्न विभागों के छात्रों को ‘मिस’ 
और ‘मिस्टर फेयरवेल’ चुना गया। 
इसके अलावा सईद कबीर को 
मिस्टर हैंडसम और तरनप्रीत कौर 
को मिस परफेक्शनिस्ट का खिताब 
मिला। चेयरमैन तजिंदर सिंह ने 
विद्यार्थियों को शुभकामनाएं दीं। अंत 
में विद्यार्थियों ने शिक्षकों को स्मृति 
चिन्ह भेंट किए।

आई ई टी भदल टेक्निकल कैंपस 
में स्टूडेंट्स को फेयरवेल पार्टी दी

ऑस्ट्रेलिया से 15 भारतीयों को 
डिपोर्ट किया जा रहा है, जिनमें 11 
पंजाब के हैं। सीएम भगवंत मान ने 
बताया कि सभी लोग देर रात दिल्ली 
पहुंचेंगे और वह उन्हें रिसीव करने 
जाएंगे।
डिपोर्ट किए गए लोगों में 2 तेलंगाना, 
1 हरियाणा और 1 उत्तराखंड के 
निवासी भी शामिल हैं। सीएम मान 
ने कहा कि इन लोगों ने डिपोर्टेशन 
का दुख झेला है, इसलिए सरकार 
उनके पुनर्वास पर ध्यान दे रही है। 
उन्होंने कहा कि लौटने वालों से 
पूरी जानकारी ली जाएगी—उनके 
दस्तावेज कैसे बने और किन एजेंटों 
ने उन्हें विदेश भेजा। जरूरत पड़ने 
पर विदेश मंत्रालय से भी संपर्क 
किया जाएगा।

मखु्यमतं्री भगवंत सिहं मान के 
नतेतृ्व वाली पजंाब सरकार स्वततं्रता 
संग्रामियों और उनके परिवारों की 
भलाई के लिए प्रतिबद्ध है। यह 
जानकारी मतं्री मोहिदंर भगत न े दतेे 
हुए बताया कि राज्य सरकार द्वारा 
स्वततं्रता संग्रामियों, उनकी विधवाओं, 
अविवाहित व बरेोजगार बेटियों तथा 
अविवाहित बरेोजगार पतु्रों को 11,000 
रुपय े प्रतिमाह पेंशन दी जा रही है। 
उन्होंन े कहा कि स्वततं्रता संग्रामियों 
का दशे की आजादी में योगदान 
अमलू्य है और उनकी कुर्बानियों को 
हमशेा याद रखा जाएगा। सरकार 
उनके सम्मान और कल्याण के 
लिए लगातार कार्य कर रही है। 
मोहिदर भगत न ेकहा कि पजंाब सरकार 
हर वर्ग की भलाई के लिए प्रयासरत है 
और स्वततं्रता संग्रामियों के परिवारों को 
हर संभव सहायता प्रदान की जा रही है।

समर न्यूज | नई दिल्ली 

दिल्ली हाईकोर्ट में बुधवार को 
वर्चुअल सुनवाई के दौरान उस समय 
अफरा-तफरी मच गई, जब स्क्रीन 
पर अचानक अश्लील वीडियो चलने 
लगा। उस समय चीफ जस्टिस देवेंद्र 
कुमार उपाध्याय और जस्टिस तेजस 
खरिया की बेंच सुनवाई कर रही 
थी। दोपहर करीब 12:56 बजे शुरू 
हुई इस घटना के चलते कार्यवाही 
तुरंत रोकनी पड़ी। कुछ देर बाद 
सुनवाई दोबारा शुरू हुई, लेकिन 
वही घटना फिर दोहराई गई। तीसरी 
बार उसी यूजर ने म्यूजिक चलाकर 
कार्यवाही बाधित की, जिसके बाद 
वर्चुअल सुनवाई बंद करनी पड़ी। 
जानकारी के अनुसार ‘क्षितिजीत 
सिंह’ नाम के यूजर अकाउंट से 
यह गतिविधि हुई। उसी यूजर ने 
“आपका सिस्टम हैक हो गया है” 
का मैसेज भी दिखाया।

समर न्यूज | धौला

मोहाली जिले के धौला स्थित 
ट्राइडेंट ग्रुप के प्लांट में संदिग्ध 
ड्रोन मिलने से हड़कंप मच गया। 
सुबह करीब साढ़े पांच बजे 
सामने आई इस घटना के बाद 
प्लांट प्रबंधन और पुलिस तुरंत 
सतर्क हो गए। पुलिस ने मौके 
पर पहुंचकर जांच शुरू की और 
आधिकारिक बयान जारी किया। 
डीएसपी के अनुसार शुरुआती 
जांच में यह ड्रोन खिलौना जैसा 
प्रतीत हो रहा है और संभवतः 
चाइनीज निर्मित है, जो ऑनलाइन 
प्लेटफॉर्म पर आसानी से उपलब्ध 
होता है। इसके बावजूद पुलिस 
मामले को गंभीरता से ले रही है। 
ड्रोन को फॉरेंसिक जांच के लिए 
भेजा गया है, जिससे यह पता 
लगाया जाएगा कि उसमें कैमरा या 
अन्य उपकरण लगा था या नहीं। 
पुलिस सीसीटीवी फुटेज खंगाल 
रही है ताकि ड्रोन के स्रोत और 
संचालन का पता लगाया जा सके। 
फिलहाल फैक्ट्री प्रबंधन की ओर 
से कोई प्रतिक्रिया नहीं आई है।

ऑस्ट्रेलिया से 15 
भारतीय डिपोर्ट, 
11 पंजाब के

स्वतंत्रता संग्रामियों को 
₹11,000 मासिक पेंशन: 
मोहिंदर भगत

हाईकोर्ट की वर्चुअल 
सुनवाई में अश्लील 
वीडियो चली

पर्यावरण और आदिवासी अधिकारों पर सवालकहा-बिना समर्थन भाजपा नहीं जीत सकती थी

ट्राइडेंट ग्रुप के धौला प्लांट 
में मिला संदिग्ध ड्रोन

127 किमी में से सिर्फ 8 किमी जमीन देने पर बंगाल सरकार को फटकार

सुविधा कैशलेस इलाज से हजारों लोगों को फिर से चलने-फिरने की क्षमता मिली

समय पर फॉगिंग और निगरानी बढ़ाने के निर्देश

ग्रेट निकोबार प्रोजेक्ट पर 
राहुल गांधी का केंद्र पर हमला

जम्मू-कश्मीर राज्यसभा चुनाव 
में ‘मैच फिक्सिंग’ का आरोप

जेजीएनडी पीएसओयू में अंतर-संस्थागत 
निबंध लेखन प्रतियोगिता आयोजित

डेंगू-मलेरिया रोकथाम को 
लेकर मंत्री संजीव अरोड़ा सख्त

समर न्यूज | चंडीगढ़

पजंाब में गैंगस्टरों के खिलाफ कार्रवाई 
अब नए चरण में प्रवशे कर चकुी ह।ै 
‘गैंगस्टरों ते वार’ अभियान के तहत 
पलुिस न े सीमा पार स े सचंालित 
आपराधिक सप्लाई चने को तोड़ने 
के लिए “सरुक्षा की दसूरी कतार” को 
मजबतू किया ह।ै यह रणनीति तकनीक 
और खुफिया ततं्र पर आधारित है, 
जिसका मकसद अपराध को होन ेसे 
पहल े ही रोकना ह।ै सीमावर्ती क्षेत्रों 
में 585 स्थानों पर 2291 स ेअधिक 
सीसीटीवी कैमरे लगाए गए हैं, जिससे 
सवंदेनशील गावंों और रास्तों पर 
कड़ी निगरानी रखी जा रही ह।ै इसके 
अलावा 41 थानों को भी इस नटेवर्क 
स े जोड़ा गया ह,ै ताकि किसी भी 
सदंिग्ध गतिविधि पर तरंुत कार्रवाई 
की जा सके। पलुिस न ेअब पारंपरिक 
चकेिग की जगह खुफिया जानकारी के 
आधार पर नाके लगान ेशरुू कर दिए 

हैं। वाहनों की जाचं को लक्ष्य आधारित 
बनाया गया ह।ै ड्रोन के जरिए हथियार 
और नश े की तस्करी को रोकन े के 
लिए एटंी-ड्रोन निगरानी भी तजे कर दी 
गई ह।ै अमृतसर देहाती के एसएसपी 
सहुलै कासिम मीर न ेबताया कि यह 
दसूरी सरुक्षा कतार अपराध की कड़ी 
को बीच में ही तोड़न ेका काम करती 
ह।ै वहीं डीजीपी गौरव यादव न ेकहा 
कि पलुिस अब परेू नटेवर्क सीमा पार 
सप्लाई स ेलकेर अतंिम डिलीवरी तक 
को खत्म करन ेकी दिशा में काम कर 
रही है। इस पहल में सीमावर्ती गावंों की 
भी अहम भमूिका है। स्थानीय लोगों 
और ग्राम स्तर की समितियों को सरुक्षा 
व्यवस्था स े जोड़ा गया ह,ै जिससे 
जमीनी खुफिया जानकारी मिल रही 
ह।ै पलुिस की यह नई रणनीति दर्शाती 
ह ैकि अब फोकस केवल अपराध के 
बाद कार्रवाई करन ेपर नहीं, बल्कि उसे 
पहल ेही रोकन ेपर ह,ै जिसस ेराज्य की 
सरुक्षा और मजबूत हो रही ह।ै

समर न्यूज | चंडीगढ़

छत्तबीड़ चिड़ियाघर में आज बच्चों 
की हंसी-खुशी से माहौल जीवंत हो 
उठा, जब सामाजिक सुरक्षा, महिला 
एवं बाल विकास मंत्री डॉ. बलजीत 
कौर ने नाजुक परिस्थितियों में रह 
रहे बच्चों से मुलाकात की। इस 
स्नेहिल कार्यक्रम के दौरान बच्चों 
ने चिड़ियाघर का भ्रमण किया और 
खुलकर अपनी खुशियां साझा कीं। 
मंत्री ने भी उनके साथ समय बिताते 
हुए उनकी बातें सुनीं और दोपहर का 
भोजन कर कार्यक्रम को पारिवारिक 
रूप दिया। डॉ. बलजीत कौर ने 
बताया कि “प्रोजेक्ट मुस्कुराहट” 
उन बच्चों के लिए एक महत्वपूर्ण 
पहल है, जिन्होंने कोविड-19, 
बाढ़ या अन्य आपदाओं में अपने 
अभिभावकों को खोया है। उन्होंने 
कहा कि यह योजना केवल आर्थिक 
सहायता तक सीमित नहीं है, बल्कि 
शिक्षा, स्वास्थ्य सेवाएं, आयुष्मान 
भारत के तहत बीमा, मनोवैज्ञानिक 
परामर्श और कौशल विकास जैसी 

सुविधाएं भी उपलब्ध कराती है।
योजना के तहत बच्चों को 23 वर्ष 
की आयु पूरी होने पर 10 लाख रुपये 
की आर्थिक सहायता दी जाएगी, 
ताकि वे आत्मनिर्भर बन सकें। 
इसके अलावा, स्कूली शिक्षा जारी 
रखने के लिए प्रतिवर्ष 20,000 
रुपये और वयस्क होने तक 4,000 

रुपये प्रतिमाह सहायता भी दी जा 
रही है। मंत्री ने बताया कि योजना 
को पारदर्शिता के साथ लागू किया 
जा रहा है, जिसमें जिला प्रशासन 
और चाइल्ड वेलफेयर कमेटी की 
अहम भूमिका है। उन्होंने कहा कि 
कोविड-19 से प्रभावित 43 और 
बाढ़ से प्रभावित 4 बच्चों को योजना 

में शामिल किया गया है, जिनमें 
से अधिकांश को आर्थिक और 
शैक्षणिक सहायता मिल रही है। डॉ. 
बलजीत कौर ने कहा कि सरकार का 
लक्ष्य हर जरूरतमंद बच्चे तक इस 
योजना का लाभ पहुंचाना है, ताकि 
उन्हें सुरक्षित और सम्मानजनक 
भविष्य मिल सके।

समर न्यूज़ | कोलकाता

भारत-बांग्लादेश सीमा पर तारबंदी 
में देरी को लेकर कलकत्ता हाईकोर्ट 
ने ममता बनर्जी की सरकार को कड़ी 
फटकार लगाई है। अदालत ने पाया 
कि 127 किलोमीटर में से केवल 8 
किलोमीटर जमीन ही सीमा सुरक्षा 
बल को सौंपी गई है, जबकि बाकी 
प्रक्रिया लंबित है।
हाईकोर्ट ने इसे राष्ट्रीय सुरक्षा से जुड़ा 
गंभीर मामला बताते हुए नाराजगी 
जताई। अदालत के अनुसार, 
संबंधित जमीन का अधिग्रहण पहले 
ही पूरा हो चुका था और केंद्र सरकार 
मुआवजा भी जारी कर चुकी थी, 
इसके बावजूद जमीन हस्तांतरण में 
देरी समझ से परे है।
राज्य सरकार द्वारा पेश की गई रिपोर्ट 
को कोर्ट ने ‘अधूरी और अस्पष्ट’ 
बताते हुए खारिज कर दिया, क्योंकि 
यह शपथ पत्र के रूप में दाखिल 
नहीं की गई थी। अदालत ने कहा 
कि इतने अहम मामले में लापरवाही 
स्वीकार नहीं की जा सकती।

अधिकारी पर जुर्माना - मामले 
में लापरवाही बरतने पर कोर्ट ने 
एक अधिकारी पर 25,000 रुपये 
का जुर्माना भी लगाया। अदालत ने 
साफ किया कि निर्देशों के बावजूद 
उचित तरीके से रिपोर्ट दाखिल न 
करना गंभीर चूक है।
घुसपैठ और सुरक्षा से जुड़ा मुद्दा
यह मामला जनहित याचिका के 
तहत सामने आया था, जिसमें सीमा 
पर फेंसिंग को घुसपैठ रोकने और 
राष्ट्रीय सुरक्षा के लिए जरूरी बताया 
गया। केंद्र सरकार ने भी अदालत 
से जल्द जमीन उपलब्ध कराने की मांग की थी।

सीमा पार अपराध पर 
पंजाब पुलिस का शिकंजा

छत्तबीड़ चिड़ियाघर में ‘प्रोजेक्ट मुस्कुराहट’ से खिले बच्चों के चेहरे

बंगाल बॉर्डर फेंसिंग में देरी पर HC सख्त

समर न्यूज | नई दिल्ली/
गाजियाबाद

गाजियाबाद के इंदिरापुरम स्थित गौड़ 
ग्रीन एवेन्यू सोसाइटी में बुधवार 
सुबह भीषण आग लगने से अफरा-
तफरी मच गई। आग 13 मंजिला 
इमारत की आठवीं मंजिल पर लगी 
और देखते ही देखते कई फ्लैट 
इसकी चपेट में आ गए।
घटना के बाद सोसायटी की बिजली 
तुरंत काट दी गई, जिससे लिफ्ट 
बंद हो गई और ऊपरी मंजिलों पर 
फंसे लोगों में हड़कंप मच गया। 
सोसायटी प्रबंधन और दमकल 
विभाग ने मिलकर रेस्क्यू ऑपरेशन 
चलाया और लोगों को सुरक्षित बाहर 
निकाला। अधिकारियों के मुताबिक, 
इस हादसे में 7 से 10 लोग मामूली 
रूप से घायल हुए हैं, जबकि 3 
लोगों को गंभीर हालत में अस्पताल 
रेफर किया गया है। मौके पर ही 

स्वास्थ्य विभाग ने प्राथमिक उपचार 
के लिए कैंप भी लगाया।
आग बुझाने में शुरुआती दिक्कतें 
भी सामने आईं। स्थानीय दमकल 
गाड़ियों का पानी आठवीं मंजिल 

तक नहीं पहुंच सका, जिसके बाद 
नोएडा से हाइड्रोलिक फायर ब्रिगेड 
मंगानी पड़ी। करीब आधे घंटे बाद 
पहुंची इस टीम ने आग पर काबू 
पाने में अहम भूमिका निभाई। काफी 

मशक्कत के बाद आग पर नियंत्रण 
पा लिया गया है, लेकिन इस घटना 
में करीब 10 फ्लैट पूरी तरह जल 
गए। फिलहाल आग लगने के 
कारणों की जांच की जा रही है।

गाजियाबाद की हाईराइज सोसायटी में भीषण 
आग, घंटों की मशक्कत के बाद काबू

13 मंजिला इमारत के 8वें फ्लोर से भड़की आग, करीब 10 फ्लैट जलकर खाक

राज्य सरकार के तर्क खारिज
राज्य सरकार ने देरी की वजह 
अधिकारियों की चुनावी ड्यूटी बताई, 
जिसे अदालत ने सिरे से खारिज कर 
दिया। कोर्ट ने कहा कि राष्ट्रीय महत्व 
के मामलों में ऐसे बहाने स्वीकार नहीं 
किए जा सकते। अदालत ने अब राज्य 
सरकार को 13 मई तक विस्तृत शपथ 
पत्र दाखिल करने का निर्देश दिया है, 
जिसमें यह बताना होगा कि जमीन 
हस्तांतरण के लिए क्या कदम उठाए 
गए। कोर्ट ने चेतावनी दी है कि अब 
और देरी बर्दाश्त नहीं की जाएगी।



समर न्यूज | मोहाली

भीषण गर्मी के बीच एसी जहां लोगों 
को राहत दे रहा है, वहीं जरा सी 
लापरवाही बड़ा हादसा भी बन 
सकती है। ग्रेटर नोएडा वेस्ट में ऐसा 
ही मामला सामने आया, जहां एक 
फ्लैट की बालकनी में लगे एसी के 
कंप्रेसर में अचानक आग लग गई। 
देखते ही देखते आग ने विकराल 
रूप ले लिया और पूरा घर उसकी 
चपेट में आ गया। गनीमत रही कि 
परिवार समय रहते घर से बाहर 
निकल गया, जिससे बड़ा हादसा 
टल गया।
इस घटना ने साफ कर दिया है कि 
गर्मियों में एसी का इस्तेमाल करते 
समय सावधानी बेहद जरूरी है। 
विशेषज्ञों का कहना है कि एसी में 
आग लगने की ज्यादातर घटनाएं 
लापरवाही, खराब वायरिंग, 
ओवरलोड और समय पर सर्विसिंग 
न होने की वजह से होती हैं।
एसी चलाते समय ये 5 गलतियां 
कभी न करें
1. समय पर सर्विसिंग न कराना
अगर एसी की नियमित सर्विसिंग 
नहीं होती, तो उसमें धूल और गंदगी 
जमा होने लगती है। इससे मशीन 
ओवरहीट हो सकती है और शॉर्ट 

सर्किट का खतरा बढ़ जाता है।
2. लोकल या खराब क्वालिटी 
की वायरिंग - सस्ती या कमजोर 
वायरिंग, ढीले कनेक्शन और गलत 
इंस्टॉलेशन आग लगने की बड़ी 
वजह बनते हैं। एसी हमेशा अच्छी 
क्वालिटी की वायरिंग और सही 
फिटिंग के साथ लगवाना चाहिए।
3. लगातार लंबे समय तक एसी 
चलाना
कई लोग घंटों तक बिना रुके एसी 
चलाते रहते हैं। इससे कंप्रेसर पर 
अतिरिक्त दबाव पड़ता है, वह 
ज्यादा गर्म हो सकता है और आग 
लगने जैसी गंभीर स्थिति पैदा हो 
सकती है।
4. ओवरलोडेड सॉकेट में एसी 
चलाना
एक ही सॉकेट या बोर्ड में कई 
हाई-पावर उपकरण चलाना 

बेहद खतरनाक है। इससे सर्किट 
ओवरलोड हो सकता है और शॉर्ट 
सर्किट या स्पार्किंग का खतरा बढ़ 
जाता है।
5. आउटडोर यूनिट के पास 
गंदगी जमा होना
बालकनी या छत पर लगी 
आउटडोर यूनिट के आसपास अगर 
कचरा, प्लास्टिक, सूखी पत्तियां या 
ज्वलनशील सामान पड़ा हो, तो 
आग लगने पर वह तेजी से फैल 
सकती है।
गर्मी के मौसम में एसी जरूरी है, 
लेकिन उसकी सुरक्षा उससे भी 
ज्यादा जरूरी है। थोड़ी सी लापरवाही 
बड़ी दुर्घटना में बदल सकती 
है। इसलिए समय पर सर्विसिंग, 
अच्छी वायरिंग, सही उपयोग और 
साफ-सफाई का ध्यान रखना बेहद  
जरूरी है।

जानलेवा हीटवेव में AC 
बन रहा आग का गोला

समर न्यूज | नई दिल्ली

पश्चिम एशिया में तनाव के बीच, 
देश में ईंधन की स्थिति पर सरकार 
की तरफ से भरोसा मिला है। इस 
मुद्दे पर बात करते हुए, पेट्रोलियम 
मंत्रालय में संयुक्त सचिव सुजाता 
शर्मा ने कहा था कि घरेलू LPG 
सप्लाई स्थिर हो गई है और सामान्य 
स्तर पर आ गई है।
उन्होंने बताया कि अप्रैल में एक 
लाख टन से अधिक LPG सप्लाई 
की गई, और अभी देश भर में एक 
लाख से ज्यादा सिलेंडर सर्कुलेशन 
(प्रचलन) में हैं। यह दिखाता है कि 
दुनिया भर में अनिश्चितताओं के 
बावजूद, कोशिशों से यह सुनिश्चित 
किया गया है कि घरों को जरूरी 
ईंधन की बिना रुकावट सप्लाई 
मिलती रहे।
उन्होंने आगे कहा, “कैंप 
डिस्ट्रीब्यूशन को समर्थन कर रहे 
हैं, जबकि सरकार पाइप्ड नेचुरल 
गैस (PNG) की तरफ शिफ्टिंग 

को बढ़ावा दे रही है, जिसमें PNG 
कनेक्शन और इंफ्रास्ट्रक्चर में 
अच्छी वृद्धि हुई है। काफी संख्या 
में नए LPG ग्राहक भी जुड़े हैं, और 
रिफाइनरियां पूरी क्षमता पर काम कर 
रही हैं।”
इसी तरह, उद्योग और आंतरिक 
व्यापार संवर्धन विभाग (DPIIT) 
की संयुक्त सचिव निधि केसरवानी 

ने कहा कि बायोगैस सिलेंडर भरने 
और स्टोरेज प्लांट को मंजूरी मिल 
गई है और 14 प्लांट के लिए 
लाइसेंस दिए गए हैं। केरोसिन की 
मांग को देखते हुए, 2500 लीटर 
तक के सुपीरियर केरोसिन ऑयल 
(SKO) भंडारण के लिए अस्थायी 
भंडारण में छूट दी गई है और अंतिम 
मील तक निरंतरता पक्का करने के 

लिए PDS केरोसिन के लिए 5000 
लीटर की एक बार की छूट दी गई 
है। फ्यूल और गैस की उपलब्धता 
सुनिश्चित करने के लिए आसान 
उपाय एवं विस्फोटक सुरक्षा संगठन 
(PESO) को CNG और कम्प्रेस्ड 
बायो गैस (CBG) वितरण स्टेशन 
के लिए कुल 467 एप्लीकेशन मिले 
थे और 25 मार्च से 21 अप्रैल तक 

सभी को प्राथमिकता के आधार पर 
निपटाया गया। 467 केस में से 157 
केस में फाइनल लाइसेंस दिए गए 
और नए CNG/CBG वितरण 
स्टेशन बनाने के लिए 38 पहले से 
मंजूरी दी गई। मार्च से, बायो गैस 
सिलेंडर भरने और स्टोरेज वाले 
41 प्लांट को मंजूरी दी गई है और 
बाद में 14 प्लांट को लाइसेंस जारी 
किए गए हैं। क्रायोजेनिक सिलेंडर 
में LNG भरने की इजाजत देने 
वाली गाइडलाइंस जारी की गईं 
ताकि विकेंद्रीकृत LNG सप्लाई को 
बढ़ावा दिया जा सके और रुकावटों 
के दौरान फ्यूल का लचीलापन 
बढ़ाया जा सके।
PESO ने 20 मार्च को CNG 
स्टेशनों और डीकंप्रेशन यूनिट्स 
के आवदनों को समय पर (10 
दिनों के अंदर) निपटाने के निर्देश 
जारी किए, ताकि इंफ्रास्ट्रक्चर को 
तेजी से बढ़ाया जा सके। सप्लाई 
की तुरंत दिक्कतों को दूर करने के 
लिए, 14 मार्च को पोरबंदर जेट्टी 

पर LPG उतारने की इजाजत दी 
गई।
पेंट उद्योग अंतर-मंत्रालयी परामर्श 
और जॉइंट वर्किंग ग्रुप की मीटिंग 
के आधार पर, ये कदम उठाए गए, 
जैसे कि 1 अप्रैल के नोटिफिकेशन 
के जरिये HDPE, LLDPE 
और PPCP (HSN 3901 और 
3907) पर बेसिक कस्टम्स ड्यूटी 
(BCD) को जीरो कर दिया गया, 
ताकि कच्चे माल की कमी को कम 
किया जा सके।
पेट्रोलियम और प्राकृतिक गैस 
मंत्रालय के 8 अप्रैल के ऑर्डर के 
मुताबिक, इंडस्ट्रियल LPG का 
आवंटन मार्च 2026 से पहले के 
उनके थोक गैर-घरेलू LPG खपत 
के 50 प्रतिशत से बढ़ाकर 70 
प्रतिशत कर दिया गया। DCPC ने 
10 अप्रैल को ब्यूटाइल एक्रिलेट पर 
गुणवत्ता नियंत्रण आदेश (QCO) 
में 10 जुलाई तक की छूट दी, 
जिसका उद्देश्य घरेलू उपलब्धता को 
बढ़ाना था।

PNG अपनाने को बढ़ावा दे रही सरकार, कनेक्शन में हुई वृद्धि
 अप्रैल में एक लाख टन से अधिक LPG सप्लाई की गई, अभी देश में एक लाख से ज्यादा सिलेंडर सर्कुलेशन में हैंपेज 3 एंकर स्टोरी 

एजेंसी | बिलासपुर

छत्तीसगढ़ के बिलासपुर जिले के 
मल्हार क्षेत्र निवासी संजीव पाण्डेय 
के पास से लगभग 2000 वर्ष पुराना 
लगभग 3 किलोग्राम वजन का एक 
प्राचीन ताम्रपत्र मिला है।
यह ताम्रपत्र भारत सरकार के 
संस्कृति मंत्रालय के चलाए जा रहे 
‘ज्ञान भारतम्’ अभियान के दौरान 
प्रकाश में आया। इस अभियान का 
उद्देश्य देश के कोने-कोने में छिपी 
प्राचीन पांडुलिपियों और ऐतिहासिक 
दस्तावेजों को खोजना और उन्हें 
संरक्षित करना है।
इतिहासकार डॉ. एलएस निगम ने 
पहले भी मल्हार को दक्षिण कोशल 
की कला और संस्कृति का केंद्र 
बताया है। विशेषज्ञों का मानना है कि 
यह ताम्रपत्र उस समय के भूमि दान 
या राजकीय आदेशों का प्रमाण हो 
सकता है, जो उस दौर के सामाजिक 
ढांचे को स्पष्ट करेगा।
इस ताम्रपत्र पर पाली भाषा का 
प्रयोग किया गया है। प्राचीन समय 
में विशेषकर बौद्ध काल और मौर्य 
काल के दौरान पाली आम जनमानस 
और धार्मिक उपदेशों की प्रमुख भाषा 
हुआ करती थी, जबकि इसे ब्राह्मी 
लिपि में लिखा गया है। ब्राह्मी लिपि 
से ही आधुनिक देवनागरी और कई 

अन्य भारतीय लिपियों का विकास 
हुआ है। अक्षरों के घुमाव और शैली 
से यह पता चलता है कि यह प्रथम 
सेंचुरी बीसी का है या बाद का।
वर्तमान में पुरातत्व विभाग और 
‘ज्ञान भारतम्’ अभियान के विशेषज्ञ 
इस ताम्रपत्र की साफ-सफाई और 
इसके एक-एक अक्षर को पढ़ने का 
काम कर रहे हैं। पूर्ण अनुवाद होने 
के बाद ही यह स्पष्ट हो पाएगा कि 
इसमें किस राजा जैसे मौर्य सम्राट या 
सातवाहन शासक का उल्लेख है।
विशेषज्ञों का मानना है कि ताम्रपत्र 
पर पाली भाषा और ब्राह्मी लिपि का 
यह मेल इसके मौर्यकालीन या उसके 

ठीक बाद के काल लगभग 2000 
साल पुराना होने का पुख्ता संकेत 
देता है। उल्लेखनीय है कि मल्हार 
(पुराना नाम प्रसन्नपुर) प्राचीन काल 
में एक महत्वपूर्ण व्यापारिक और 
धार्मिक केंद्र रहा है। यह खोज मौर्य 
या मौर्योत्तर काल की सामाजिक 
और प्रशासनिक व्यवस्थाओं को 
समझने में मील का पत्थर साबित 
हो सकती है।
यह खोज छत्तीसगढ़ की समृद्ध 
सांस्कृतिक और पुरातात्विक विरासत 
को दर्शाती है। प्रारंभिक अनुमानों के 
अनुसार, ऐसे ताम्रपत्रों का उपयोग 
प्राचीन काल में भूमि दान, राजकीय 

आदेशों या धार्मिक घोषणाओं के 
दस्तावेजीकरण के लिए किया  
जाता था।
इतिहासकारों के मुताबिक ब्राह्मी 
लिपि भारतीय उपमहाद्वीप की 
प्राचीनतम लिपियों में शामिल है, 
जिसका व्यापक उपयोग मौर्य काल 
और उसके बाद के समय में हुआ 
करता था। वहीं पाली भाषा का 
सीधा संबंध बौद्ध साहित्य और 
धार्मिक शिक्षाओं से जुड़ा रहा है। 
ऐसे में इस ताम्रपत्र का महत्व केवल 
ऐतिहासिक ही नहीं, बल्कि धार्मिक 
और सांस्कृतिक दृष्टि से भी अत्यंत 
अहम हो जाता है।

प्रारंभिक जांच में यह संकेत मिले 
हैं कि इस तरह के ताम्रपत्र प्राचीन 
समय में भूमि अनुदान, शासकीय 
आदेश या धार्मिक घोषणाओं को 
दर्ज करने के लिए उपयोग में लाए 
जाते थे।
विशेषज्ञों का मानना है कि यदि 
इसका विस्तृत वैज्ञानिक परीक्षण 
कराया जाए, तो तत्कालीन शासन 
व्यवस्था, सामाजिक ढांचे और 
धार्मिक परंपराओं से जुड़े कई 
महत्वपूर्ण तथ्य सामने आ सकते हैं।
यह खोज विशेष रूप से मल्हार क्षेत्र 
की समृद्ध ऐतिहासिक पृष्ठभूमि को 
और मजबूत करती है। पुरातत्वविदों 
के बीच इसे लेकर उत्साह देखा जा 
रहा है और इसे राष्ट्रीय स्तर की 
महत्वपूर्ण धरोहर के रूप में देखा जा 
रहा है। यह खोज न केवल मल्हार की 
प्राचीनता को सिद्ध करती है, बल्कि 
यह भी बताती है कि छत्तीसगढ़ का 
यह क्षेत्र मौर्य और सातवाहन काल 
में प्रशासनिक और सांस्कृतिक रूप 
से कितना महत्वपूर्ण था।
इसके साथ ही विशेषज्ञ इन धरोहरों 
का डिजिटलीकरण भी कर रहे हैं, 
ताकि भविष्य की पीढ़ियों के लिए 
भारत की ज्ञान परंपरा को सुरक्षित 
रखा जा सके। बिलासपुर में मिला 
यह ताम्रपत्र इसी प्रयास की एक 
महत्वपूर्ण कड़ी साबित हो सकता है।

समर न्यूज | चंडीगढ़

वैसाखी किसानों के लिए खुशहाली 
लेकर आती है। इस दौरान गेहूं की 
फसल तैयार होती है और किसान 
अपनी उपज बेचकर आर्थिक रूप 
से मजबूत होते हैं। इसी कमाई से वे 
घर-परिवार की जरूरतें पूरी करते हैं, 
शादी-ब्याह की तैयारियां करते हैं 
और जमीन में निवेश करते हैं। इस 
बार हालात अलग नजर आ रहे हैं। 
खुशियों की जगह किसानों के चेहरों 
पर चिंता साफ झलक रही है। पंजाब 
की कषृि व्यवस्था मुख्य रूप से तीन 
स्तंभों फसल की समय पर खरीद, 
उर्वरकों की उपलब्धता और बिजली 
आपूर्ति पर टिकी है, लेकिन इस 
साल ये तीनों ही व्यवस्थाएं 
डगमगाती दिख रही हैं।
गेहूं की खरीद प्रक्रिया में देरी के 
साथ-साथ इस बार उत्पादन भी 
प्रभावित हुआ है। फरवरी के अंत में 
बढ़ी असामान्य गर्मी ने फसल को 
नुकसान पहुंचाया, जिससे पैदावार 
में गिरावट आई है। इसके अलावा, 
अन्य राज्यों में सस्ता गेहूं उपलब्ध 
होने के कारण निजी व्यापारी मंडियों 
से दूरी बना रहे हैं, जिससे किसानों 
को बेहतर दाम नहीं मिल पा रहे।

किसानों के अनुसार, इस बार उन्हें 
प्रति 10 एकड़ में करीब एक लाख 
रुपये तक का नुकसान उठाना पड़ 
रहा है। सबसे बड़ी चिंता यह है कि 
इस नुकसान की भरपाई के लिए 
किसी तरह का मुआवजा या राहत 
नहीं मिल रही है। आने वाले समय 
में उर्वरकों, विशेषकर यूरिया की 
कमी भी किसानों के लिए बड़ी 
चुनौती बन सकती है। वर्तमान में 
उपलब्ध स्टॉक जरूरत के मुकाबले 
काफी कम है, जिसका सबसे ज्यादा 
असर छोटे और सीमांत किसानों पर 
पड़ेगा। वहीं, बिजली कटौती ने भी 
खेती के काम को प्रभावित किया है। 
कई गांवों में बिना सूचना के घंटों 

बिजली बंद रहने से किसान परेशान 
हैं और विरोध भी तेज हो रहा है। 
अगर यही स्थिति जून से अगस्त 
तक बनी रही, तो धान की फसल पर 
भी इसका सीधा असर पड़ सकता 
है। कम पैदावार, खाद की कमी और 
बिजली संकट ने किसानों की 
मुश्किलें बढ़ा दी हैं। पंजाब में खेती 
ही आजीविका का मुख्य आधार है, 
ऐसे में इस संकट का असर राज्य 
की अर्थव्यवस्था पर भी पड़ सकता 
है। किसानों को जल्द राहत और 
ठोस समाधान की दरकार है, ताकि 
उनकी मेहनत का उचित फल मिल 
सके और वे फिर से आर्थिक रूप से 
सशक्त हो सकें।

समर न्यूज | नई दिल्ली

केंद्रीय वाणिज्य एवं उद्योग मंत्री 
पीयूष गोयाल ने खिलाड़ियों और 
मशहूर हस्तियों को उत्पादों के 
विज्ञापन में सतर्क रहने की सलाह दी 
है। उन्होंने कहा कि भ्रामक विज्ञापन 
उपभोक्ताओं को गुमराह करते हैं और 
ऐसे प्रचार से जुड़े सितारों को कानूनी 
मुश्किलों का सामना करना पड़ 
सकता है। उन्होंने कहा कि इस क्षेत्र में 
कई भ्रामक दावे सामने आए हैं, जो 
लोगों को गलत जानकारी देते हैं। 
उपभोक्ता मामलों के विभाग ने मार्च 
2023 में सोशल मीडिया इन्फ्लुएंसर्स 
और सेलिब्रिटीज के लिए गाइडलाइंस 
जारी की थीं, जिनका उद्देश्य 
पारदर्शिता और उपभोक्ता संरक्षण 
सुनिश्चित करना है। किसी भी उत्पाद 
का प्रचार करते समय सही जानकारी 
देना बेहद जरूरी है, ताकि 
उपभोक्ताओं का भरोसा बना रहे। 
विश्व बौद्धिक संपदा दिवस पर 
गोयल ने पोषण और प्रोटीन सप्लीमेंट 
से जुड़े विज्ञापनों पर चिंता जताई।

समर न्यूज | नई दिल्ली

भारत अपने पहले मानव अंतरिक्ष 
मिशन की तैयारी को नई गति दे रहा 
है। इसी दिशा में भारतीय अंतरिक्ष 
अनुसंधान संगठन द्वारा ‘मिशन 
मित्रा’ नाम से एक महत्वपूर्ण 
अध्ययन लद्दाख की ऊंची पहाड़ियों 
में किया गया। यह अध्ययन इंसानों 
के व्यवहार, मानसिक स्थिति और 
टीमवर्क को समझने के लिए किया 
गया, ताकि भविष्य के अंतरिक्ष 
मिशनों को अधिक सुरक्षित और 
प्रभावी बनाया जा सके।
यह अध्ययन लेह के पास लगभग 
3500 मीटर की ऊंचाई पर चार 
दिनों तक चला, जहां अत्यधिक 
ठंड, कम ऑक्सीजन और अलग-
थलग माहौल जैसी परिस्थितियां 
मौजूद थीं। ये हालात अंतरिक्ष में होने 
वाली चुनौतियों से काफी हद तक 
मेल खाते हैं। अध्ययन के दौरान 
गगनयात्री उम्मीदवारों और तकनीकी 
टीमों को छोटे-छोटे मॉड्यूल में रखा 
गया, जहां सीमित जगह में रहकर 
काम करना पड़ा। यह व्यवस्था 
अंतरिक्ष यान के वातावरण का 
अनुकरण करने के लिए बनाई गई 
थी।

इस पूरे मिशन में बेंगलुरु की एक 
निजी कंपनी ने अहम भूमिका 
निभाई। उन्होंने दो अलग-अलग 
शिविर स्थापित किए, जो एक-दूसरे 
से पूरी तरह अलग थे। दोनों टीमों 
के बीच सीधा संपर्क नहीं था और 
संचार केवल एक केंद्रीय नियंत्रण 
केंद्र के माध्यम से होता था। इससे 
वैज्ञानिकों को यह समझने में मदद 
मिली कि जब रीयल-टाइम संचार 
संभव नहीं होता, तब टीम किस तरह 
काम करती है। यह भविष्य के चंद्रमा 
और मंगल मिशनों के लिए बेहद 
महत्वपूर्ण पहलू माना जा रहा है।
विशेषज्ञों के अनुसार, इस अध्ययन 
का मुख्य फोकस मशीनों के बजाय 
इंसानों पर था। यह देखा गया कि 
अलग-अलग पृष्ठभूमि के लोग 
तनावपूर्ण परिस्थितियों में कैसे 
प्रतिक्रिया देते हैं, आपस में कैसे 
संवाद करते हैं और टीम के रूप 
में कैसे कार्य करते हैं। शुरुआत में 
टीम के सदस्यों के बीच समन्वय में 
दिक्कतें आईं, लेकिन कुछ ही दिनों 
में उनका तालमेल बेहतर हो गया।
लद्दाख का कठिन वातावरण इस 
अध्ययन के लिए आदर्श साबित 
हुआ। यहां की ऊंचाई, ठंडा मौसम 
और कम ऑक्सीजन शरीर और 

दिमाग पर प्राकृतिक दबाव डालते 
हैं, जो अंतरिक्ष जैसी परिस्थितियों 
का अनुभव कराते हैं। वैज्ञानिकों 
का मानना है कि पृथ्वी पर अंतरिक्ष 
के सभी हालात पूरी तरह दोहराना 
संभव नहीं है, लेकिन ऐसे प्रयोग 
इंसानी प्रदर्शन को समझने में काफी 
मददगार होते हैं।
इस मिशन से कई अहम निष्कर्ष 
सामने आए हैं, जिनका उपयोग 
गगनयान मिशन में किया जाएगा। 
इससे अंतरिक्ष यात्रियों के चयन, 
उनकी ट्रेनिंग और टीम निर्माण 
की प्रक्रिया को और बेहतर बनाया 
जा सकेगा। साथ ही मनोवैज्ञानिक 
पहलुओं को भी अधिक महत्व दिया 
जाएगा, जो लंबे समय तक अंतरिक्ष 
में रहने के दौरान बेहद जरूरी होते 
हैं।
विशेषज्ञों का कहना है कि इस तरह 
के अध्ययन से न केवल अंतरिक्ष 
मिशनों की सफलता की संभावना 
बढ़ेगी, बल्कि अंतरिक्ष यात्रियों को 
मानसिक और शारीरिक रूप से 
अधिक सक्षम बनाया जा सकेगा। 
भविष्य में ऐसे और बड़े स्तर के 
प्रयोग किए जाने की योजना है, 
जिससे भारत अंतरिक्ष अनुसंधान के 
क्षेत्र में नई ऊंचाइयों को छू सके।

पंजाब में किसानों के चेहरे पर चिंता झलकीलद्दाख में ‘मिशन मित्रा’ से गगनयान की तैयारी तेज कम पैदावार, धीमी खरीद और बिजली संकट से टूटती उम्मीदें

भ्रामक विज्ञापनों 
पर सावधान रहें 
खिलाड़ी : पीयूष

अध्ययन इंसानों के व्यवहार, मानसिक स्थिति और टीमवर्क को समझने के लिए अंतरिक्ष जैसे हालात में हुआ 

बिलासपुर में दो हजार साल पुराना तीन 
किलोग्राम का प्राचीन ताम्रपत्र मिला

ग्रेटर नोएडा में कंप्रेसर फटा, ये 5 गलतियां पड़ सकती हैं भारी

यह नई सुबह आपके जीवन 
में आशा, ऊर्जा और खुशियों 
की नई रोशनी लेकर आए। 
हर दिन एक नई शुरुआत का 
मौका देता है, इसलिए आज को 
सकारात्मक सोच और पूरे जोश 
के साथ अपनाएं। बीते कल की 
चिंताओं को पीछे छोड़कर आगे 
बढ़ें और अपने सपनों को पूरा 
करने के लिए निरंतर प्रयास 
करते रहें। खुद पर भरोसा रखें, 
मेहनत जारी रखें और हमेशा 
मुस्कुराते रहें।

तान्या मुत्रेजा 
आईडीपी इंस्टीट्यूट

Good
dAY

हरियाणा के रोहतक जिले के सांपला 
ब्लॉक में नगर पालिका चुनाव को 
लेकर सियासी माहौल गरमा गया है। 
भारतीय जनता पार्टी (भाजपा) के 
टिकट वितरण को लेकर पार्टी के 
भीतर ही असंतोष खुलकर सामने 
आ गया है। ‘बाहरी’ उम्मीदवार 
को टिकट दिए जाने से नाराज कई 
वरिष्ठ कार्यकर्ता बगावत पर उतर 
आए हैं और निर्दलीय चुनाव लड़कर 
भाजपा प्रत्याशी को चुनौती देने का 
ऐलान कर चुके हैं। चेयरमैन पद 
के लिए भाजपा की ओर से प्रवीण 
कोच को उम्मीदवार बनाए जाने 
के बाद विवाद गहरा गया। पार्टी के 
कई पुराने और सक्रिय दावेदारों को 
नजरअंदाज किए जाने से नाराजगी 
बढ़ी है। खास बात यह है कि प्रवीण 
कोच ने नामांकन से कुछ दिन पहले 
ही कांग्रेस छोड़कर भाजपा का दामन 
थामा था, जिसे कार्यकर्ता पार्टी के 
सिद्धांतों और निष्ठावान कार्यकर्ताओं 
की अनदेखी मान रहे हैं।

सांपला निकाय चुनाव 
में BJP में बगावत

हरियाणा विधानसभा में ‘समानांतर 
सदन’ चलाने और विशेष सत्र को 
असंवैधानिक करार देने के मामले में 
नेता प्रतिपक्ष भूपेंद्र सिंह हुड्डा विवादों 
में घिर गए हैं। विधानसभा अध्यक्ष 
हरविंद्र कल्याण ने हुड्डा को कारण 
बताओ नोटिस जारी किया है और 
उनसे विस्तृत जवाब मांगा है।
स्पीकर ने अपने नोटिस में पूछा है 
कि आखिर किस आधार पर उन्होंने 
विधानसभा के एक दिवसीय विशेष 
सत्र को असंवैधानिक बताया और 
किन नियमों के तहत विधानसभा 
परिसर के भीतर विधायकों को एकत्र 
कर समानांतर सदन की कार्यवाही 
संचालित की। अध्यक्ष ने इस कृत्य 
को संसदीय परंपराओं और सदन 
की गरिमा के विपरीत बताया है। 
यह पहली बार है जब विधानसभा 
परिसर के अंदर इस तरह समानांतर 
सदन चलाए जाने पर स्पीकर ने 
इतनी कड़ी कार्रवाई की है।

समानांतर सदन पर स्पीकर 
का हुड्डा को नोटिस

आठ यात्री झुलसे, विस्फोट की आशंका पर जांच तेज; डीएनए से होगी मृतकों की पहचान

कार से टक्कर के बाद हथौड़े और लाठियों से की बेरहमी से पिटाई

में नगर निकाय चुनाव को लेकर 
सियासी माहौल पूरी तरह गरमा गया 
है। इसी कड़ी में भारतीय जनता पार्टी 
ने पंचकूला स्थित प्रदेश कार्यालय 
‘पंचकमल’ में अपना संकल्प पत्र 
जारी किया। मुख्यमंत्री नायब सिंह 
सैनी की मौजूदगी में जारी इस 
विजन डॉक्यूमेंट में शहरी विकास, 
सुशासन और नागरिक सुविधाओं 
को प्राथमिकता दी गई है।
कार्यक्रम में प्रदेश अध्यक्ष मोहनलाल 
बड़ौली, संगठन मंत्री फणीन्द्रनाथ 
शर्मा सहित कई वरिष्ठ नेता मौजूद 
रहे। कैबिनेट मंत्री कृष्णलाल पंवार, 
रणबीर गंगवा, राज्यसभा सांसद 
कार्तिकेय शर्मा, विधायक शक्तिरानी 
शर्मा और पूर्व स्पीकर ज्ञानचंद गुप्ता 
भी इस दौरान उपस्थित रहे। इसके 
अलावा कई नेताओं ने भाजपा 
का दामन थामा, जिनका स्वागत 
मुख्यमंत्री और प्रदेश अध्यक्ष ने पार्टी 

पटका पहनाकर किया।
भाजपा के संकल्प पत्र में पंचकूला 
के लिए कई बड़े ऐलान किए गए 
हैं। आवास और बुनियादी ढांचे के 
तहत 300 करोड़ रुपये की लागत से 
2100 फ्लैट बनाने की योजना है, 
जबकि 20 साल से अधिक समय 
से रह रहे लोगों को मालिकाना हक 
देने की बात कही गई है। इसके साथ 
ही 280 करोड़ रुपये की लागत से 
एकीकृत कमांड एवं कंट्रोल सेंटर 
और नगर निगम कार्यालय का 
निर्माण भी प्रस्तावित है।
स्वच्छता और जल प्रबंधन पर भी 
विशेष ध्यान दिया गया है। महिलाओं 

के लिए पिंक टॉयलेट, आधुनिक 
सीवरेज सिस्टम और कचरा प्रबंधन 
पर 100 करोड़ रुपये खर्च करने की 
योजना है। वहीं, यातायात सुधार के 
लिए फ्लाईओवर, पुल और मॉडल 
सड़कों के निर्माण का वादा किया 
गया है।
स्वास्थ्य, खेल और शिक्षा के क्षेत्र 
में भी बड़े प्रोजेक्ट घोषित किए 
गए हैं। विश्व स्तरीय शूटिंग रेंज, 
स्पोर्ट्स कॉम्प्लेक्स, स्मार्ट लाइब्रेरी 
और पार्कों के विकास की योजना 
शामिल है। इसके अलावा महिलाओं 
को हाउस टैक्स में 25 प्रतिशत छूट, 
डिजिटल सेवाओं का विस्तार और 

ग्रीन एनर्जी को बढ़ावा देने जैसे 
कदम भी प्रस्तावित हैं।
दूसरी ओर कांग्रेस भी अपना घोषणा 
पत्र जारी कर चुकी है, जिसमें 
स्वच्छता, सड़क, जल निकासी, 
सुरक्षा और नागरिक सेवाओं में 
सुधार के वादे किए गए हैं। ऐसे में 
निकाय चुनाव में दोनों प्रमुख दलों 
के बीच सीधी टक्कर देखने को 
मिल रही है।
भाजपा का यह संकल्प पत्र साफ 
तौर पर शहरी विकास और नागरिक 
सुविधाओं पर केंद्रित है। अब देखना 
होगा कि चुनाव में जनता किसके 
वादों पर भरोसा जताती है।

निकाय चुनाव: भाजपा ने जारी किया संकल्प पत्र

भिवानी जिले के बवानीखेड़ा क्षेत्र के 
गांव मिलकपुर के पास एक निजी 
बस में लगी भीषण आग ने दो 
लोगों की जान ले ली, जबकि आठ 
यात्री गंभीर रूप से झुलस गए। जब 
अचानक बस में तेज धमाका हुआ 
और कुछ ही पलों में आग ने पूरी 
बस को अपनी चपेट में ले लिया। 
आग लगते ही यात्रियों में अफरा-
तफरी मच गई और कई लोगों को 
संभलने का मौका तक नहीं मिला।
हादसे में मारे गए दोनों व्यक्तियों के 
शव पूरी तरह जल जाने के कारण 
उनकी पहचान नहीं हो पाई है। 
प्रारंभिक तौर पर आशंका जताई जा 
रही है कि मृतकों में एक पुलिसकर्मी 
और एक निजी कंपनी का ऑपरेटर 
शामिल हो सकता है, हालांकि इसकी 
आधिकारिक पुष्टि अभी बाकी है। 
शवों को पोस्टमार्टम के लिए जिला 
नागरिक अस्पताल लाया गया, जहां 
से डीएनए जांच के लिए सैंपल 

मधुबन भेजे गए हैं। घटना में घायल 
हुए यात्रियों में से पांच के बयान 
पुलिस ने दर्ज कर लिए हैं, जबकि 
अन्य का इलाज हांसी और हिसार 
के अस्पतालों में चल रहा है। पुलिस 
अधीक्षक सुमित कुमार ने पीड़ित 
परिवारों से मुलाकात कर उन्हें भरोसा 
दिलाया कि जांच पूरी पारदर्शिता से 
की जाएगी और डीएनए रिपोर्ट आने 
के बाद ही मृतकों की पहचान की 

पुष्टि की जाएगी। शुरुआती जांच में 
आग लगने का कारण बस का टायर 
फटना माना जा रहा था, लेकिन 
मौके पर तेल का टैंक सुरक्षित मिलने 
के बाद यह संभावना कमजोर पड़ 
गई है। अब पुलिस विस्फोट की 
आशंका को भी गंभीरता से जांच के 
दायरे में लेकर हर पहलू की पड़ताल 
कर रही है।
मामले की गहराई से जांच के लिए 

बैलिस्टिक और फोरेंसिक टीमों को 
भी शामिल किया गया है। पुलिस 
और विशेषज्ञों की टीम घटनास्थल 
से साक्ष्य जुटा रही है, ताकि हादसे 
के वास्तविक कारणों का पता 
लगाया जा सके। 
अधिकारियों का कहना है कि जांच 
पूरी होने के बाद ही स्पष्ट होगा कि 
यह एक हादसा था या इसके पीछे 
कोई साजिश थी।

फतेहाबाद के गांव कुम्हारिया में शोक 
का माहौल है, जहां 25 वर्षीय विजय 
पूनिया की यूक्रेन युद्ध में मौत की 
खबर ने पूरे इलाके को गहरे सदमे 
में डाल दिया है। विजय का पार्थिव 
शरीर दिल्ली पहुंच चुका है और 
परिजन उसे लेने के लिए रवाना हो 
गए हैं।, विजय पूनिया जुलाई 2025 
में बिजनेस वीजा पर रूस गया था। 
परिजनों का आरोप है कि वहां एजेंटों 
ने उसे अच्छी नौकरी और मोटी 
सैलरी का झांसा दिया, लेकिन बाद 
में जबरन रूसी सेना में भर्ती करवा 
दिया गया। इसके बाद उसे यूक्रेन के 
संवेदनशील युद्ध क्षेत्र डोनेत्स्क भेजा 
गया, जहां युद्ध के दौरान उसकी मौत 
हो गई। यह गांव कुम्हारिया के लिए 
दूसरा बड़ा झटका है। इससे पहले 
इसी गांव के 23 वर्षीय अंकित 
जांगड़ा की भी यूक्रेन युद्ध में मौत हो 
चुकी है। अंकित का अंतिम संस्कार 
4 अप्रैल को किया गया था और अब 
विजय की मौत की खबर आई।

यूक्रेन युद्ध में फतेहाबाद 
के दो युवकों की मौत

कुरुक्षेत्र स्थित राष्ट्रीय प्रौद्योगिकी 
संस्थान (एनआईटी) में हाल के 
महीनों में हुई छात्र-छात्राओं की 
आत्महत्याओं के मामले में नया 
मोड़ सामने आया है। राज्य महिला 
आयोग की अध्यक्ष रेणु भाटिया ने 
जांच के दौरान चौंकाने वाले खुलासे 
किए हैं। उनके अनुसार, संस्थान के 
कई विद्यार्थी सट्टेबाजी और भारी 
ब्याज वाले कर्ज के जाल में फंसे 
हुए हैं, जो उनकी मानसिक स्थिति 
पर गंभीर असर डाल रहा है।
रेणु भाटिया एनआईटी परिसर पहुंचीं 
और करीब साढ़े चार घंटे तक 
संस्थान प्रशासन के साथ मैराथन 
बैठक की। इस दौरान उन्होंने बताया 
कि छात्रों पर क्रेडिट कार्ड के जरिए 
70-70 हजार रुपये तक का कर्ज 
है, जिस पर करीब 36 प्रतिशत तक 
ब्याज लिया जा रहा है। इस कर्ज 

को चुकाने के लिए छात्र और कर्ज 
लेने को मजबूर हो रहे हैं, जिससे 
वे आर्थिक और मानसिक दबाव में 
आ रहे हैं।
जांच में यह भी सामने आया कि 
एक निजी व्यक्ति, जो क्रेडिट कार्ड 
बनवाने का काम करता था, वह 
संस्थान के करीब 3500 छात्रों के 
व्हाट्सएप ग्रुप से जुड़ा हुआ था और 
बिना अभिभावकों की अनुमति के 

छात्रों के क्रेडिट कार्ड बनवाए जा रहे 
थे। इस पर संदेह जताते हुए भाटिया 
ने इसे संभावित साजिश बताया और 
पुलिस को पूरे मामले की जांच के 
निर्देश दिए हैं।
एनआईटी के कार्यवाहक निदेशक 
ब्रह्मजीत सिंह ने बताया कि 9 अप्रैल 
को एक छात्र की आत्महत्या के बाद 
ही बैंक को पत्र लिखकर परिसर में 
क्रेडिट कार्ड बनाने की प्रक्रिया पर 
रोक लगा दी गई थी। अन्य बैंकों 
और कंपनियों को भी इसी तरह की 
गतिविधियों से दूर रहने को कहा 
गया है।
गौरतलब है कि 16 फरवरी से 16 
अप्रैल के बीच एक छात्रा समेत 
चार छात्रों ने आत्महत्या कर ली 
थी, जबकि एक छात्रा ने आत्महत्या 
का प्रयास किया था। इससे पहले 
भी एक छात्र के परिजनों ने उस पर 
कर्ज होने और सट्टेबाजी में फंसने 
की बात कही थी। लगातार हो रही 

इन घटनाओं के बाद संस्थान में 
अनिश्चितकालीन अवकाश घोषित 
कर दिया गया है।
रेणु भाटिया ने आत्महत्या के सभी 
मामलों का विस्तृत ब्यौरा मांगा 
है और पीड़ित छात्रों के परिजनों 
से सीधे बातचीत करने की बात 
कही है। उन्होंने कहा कि यह बेहद 
चिंताजनक स्थिति है कि छात्र-
छात्राएं इस तरह के दबाव में आकर 
आत्महत्या जै
सा कदम उठा रहे हैं। आत्महत्या 
का प्रयास करने वाली छात्रा अभी 
मानसिक आघात में है और आयोग 
उसके स्वस्थ होने के बाद उससे भी 
बातचीत करेगा।
इस पूरे मामले ने शिक्षा संस्थानों में 
छात्रों की सुरक्षा, मानसिक स्वास्थ्य 
और वित्तीय शोषण जैसे गंभीर मुद्दों 
को फिर से उजागर कर दिया है। अब 
सभी की नजरें जांच के निष्कर्ष और 
प्रशासनिक कार्रवाई पर टिकी हैं।

महिला आयोग ने खोला कर्ज और सट्टेबाजी का राज

करनाल जिले में जालसाजी का 
एक चौंकाने वाला मामला सामने 
आया है, जहां एक व्यक्ति खुद को 
हरियाणा सरकार के लीगल मेट्रोलॉजी 
(मापतोल विभाग) का अधिकारी 
बताकर फैक्ट्रियों और दुकानों से 
अवैध वसूली कर रहा था। आरोपी 
फर्जी चालान काटकर व्यापारियों को 
कार्रवाई का डर दिखाता और उनसे 
हजारों रुपये ऐंठ लेता था। हालांकि 
एक फैक्ट्री संचालक की सतर्कता से 
इस फर्जीवाड़े का पर्दाफाश हो गया।
मामला उस समय उजागर हुआ जब 
आरोपी करनाल स्थित एक कूलर 
फैक्ट्री में चेकिंग के बहाने पहुंचा। 
उसने खुद को विभाग का इंस्पेक्टर 
बताते हुए तौल उपकरणों की जांच 
शुरू कर दी। फैक्ट्री संचालक ने 
जब आपत्ति जताई कि उनके यहां 
तौल से जुड़ा कोई काम नहीं होता, 
तो आरोपी ने कार्रवाई की धमकी देते 

हुए फर्जी चालान काट दिया। इससे 
संदेह गहराने पर फैक्ट्री मालिक ने 
तुरंत पुलिस को सूचना दी।
जांच में आरोपी की पहचान पवन 
कुमार के रूप में हुई है। उसके पास 
केवल कांटे (तौल उपकरण) की 
मरम्मत का लाइसेंस था, लेकिन वह 
इसी के आधार पर खुद को सरकारी 
अधिकारी बताकर लोगों को गुमराह 
कर रहा था। उसने “हरियाणा लीगल 
मेट्रोलॉजी इंफोर्समेंट” के नाम से 
फर्जी लेटरहेड और मोहरें भी तैयार 

कर रखी थीं, जिनका इस्तेमाल वह 
वसूली के लिए करता था।
पूछताछ के दौरान यह भी सामने 
आया कि आरोपी ने एक अन्य 
दुकानदार से 5400 रुपये की अवैध 
वसूली की थी। मौके पर ही पीड़ित 
को बुलाकर उससे पैसे वापस 
दिलवाए गए। आरोपी ने स्वीकार 
किया कि उसके पास न तो चालान 
काटने का अधिकार था और न 
ही किसी प्रकार की आधिकारिक 
कार्रवाई करने की अनुमति है।

करनाल में फर्जी इंस्पेक्टर बनकर 
वसूली करने वाला आरोपी गिरफ्तार

समर न्यूज | सिरसा

हरियाणा के सिरसा में आम आदमी 
पार्टी के एक नेता पर हुए हमले ने 
कानून-व्यवस्था को लेकर गंभीर 
सवाल खड़े कर दिए हैं। जानकारी 
के अनुसार, बाइक पर जा रहे AAP 
नेता सुरजीत सिंह बेगू को कार सवार 
बदमाशों ने पहले टक्कर मारी, 
जिससे वह कई फीट दूर जाकर गिर 
पड़े। टक्कर के बाद उनकी पगड़ी भी 
सड़क पर गिर गई और वह संभल 
पाते उससे पहले हमलावरों ने उन 
पर हमला बोल दिया।
बताया जा रहा है कि एक आरोपी ने 
कार से हथौड़ा निकालकर सुरजीत 
पर ताबड़तोड़ वार किए, जबकि 
अन्य हमलावरों ने लाठियों से हमला 

किया। जान बचाने के लिए जब 
सुरजीत भागने की कोशिश करने 
लगे, तब भी आरोपियों ने उनका 
पीछा कर हमला जारी रखा। इस पूरी 
घटना का वीडियो भी सामने आया 
है, जिसमें हमलावरों की हरकतें 
साफ दिखाई दे रही हैं।
घटना के अनुसार, जब सुरजीत सिंह 

सिरसा से अपने गांव शाहपुर बेगू 
लौट रहे थे। इसी दौरान नोहर रोड पर 
कार सवार बदमाशों ने उनकी बाइक 
को टक्कर मारकर उन्हें निशाना 
बनाया। हमले में सुरजीत को सिर, 
हाथ और पैरों में गंभीर चोटें आई हैं, 
वहीं एक पैर में फ्रैक्चर भी बताया 
जा रहा है।

सिरसा में आप नेता पर जानलेवा हमला
समर न्यूज | नारनौल

हरियाणा रोडवेज के नारनौल डिपो 
की एक बस में ड्राइवर और कंडक्टर 
के बीच हुआ विवाद अब विभाग की 
कार्यप्रणाली पर सवाल खड़े कर रहा 
है। दिल्ली से झुंझनूं रूट पर चल 
रही इस बस में ढाबे पर बस रोकने 
को लेकर शुरू हुआ विवाद देखते ही 
देखते गाली-गलौज और तनावपूर्ण 
माहौल में बदल गया। घटना का 
वीडियो सोशल मीडिया पर तेजी से 
वायरल हो रहा है, जिससे विभाग की 
छवि को ठेस पहुंची है।
कंडक्टर जितेंद्र (C-82) के 
अनुसार, ड्राइवर विनोद कुमार 
(Spl-186) ने रेवाड़ी से सवारियां 
बैठाने से इनकार कर दिया और 
निर्धारित स्टॉप की बजाय अपनी 

मर्जी से ढाबे पर बस रोकने का 
दबाव बनाने लगा। जब कंडक्टर ने 
इसका विरोध किया, तो दोनों के बीच 
बहस बढ़ गई। वायरल वीडियो में 
ड्राइवर को बस चलाते हुए कंडक्टर 
के साथ अभद्र भाषा का इस्तेमाल 
करते देखा जा सकता है, जबकि 
बस में महिला यात्री भी मौजूद 
थीं। कंडक्टर ने आरोप लगाया कि 
विवाद के दौरान उसे धमकाया गया 
और उसके साथ मारपीट भी की 
गई। इतना ही नहीं, झुंझनूं बस स्टैंड 
पहुंचने के बाद ड्राइवर ने कथित 
तौर पर उसे झूठे एससी/एसटी केस 

में फंसाने की धमकी भी दी। इस 
दौरान बस में मौजूद यात्रियों ने दोनों 
कर्मचारियों के व्यवहार पर नाराजगी 
जताई और समय पर बस संचालन 
की मांग की। घटना के बाद कंडक्टर 
ने नारनौल डिपो के महाप्रबंधक को 
लिखित शिकायत देकर निष्पक्ष जांच 
और संबंधित ड्राइवर के खिलाफ 
सख्त कार्रवाई की मांग की है। साथ 
ही उसने भविष्य में उस ड्राइवर के 
साथ ड्यूटी न लगाने की भी अपील 
की है। चलती बस में कर्मचारियों के 
बीच इस तरह का विवाद यात्रियों की 
सुरक्षा और सुविधा दोनों पर गंभीर 
सवाल खड़े करता है। अब यह 
देखना महत्वपूर्ण होगा कि रोडवेज 
प्रशासन इस मामले में क्या कदम 
उठाता है और जिम्मेदारों पर किस 
प्रकार की कार्रवाई की जाती है।

चलती बस में ड्राइवर-कंडक्टर का विवाद वायरल
समर न्यूज | पंचकूला

पंचकूला जिले के बरवाला ब्लॉक के 
अंतर्गत आने वाले खेतपुराली गांव 
के पास एक पुल के नीचे संदिग्ध 
परिस्थितियों में एक व्यक्ति का शव 
मिलने से पूरे इलाके में सनसनी फैल 
गई। सुबह स्थानीय लोगों की नजर 
जब पुल के नीचे पड़े शव पर पड़ी 
तो उन्होंने तुरंत पुलिस को सूचना 
दी। सूचना मिलते ही पुलिस की टीम 
मौके पर पहुंची और घटनास्थल को 
कब्जे में लेकर जांच शुरू कर दी।
प्रारंभिक जांच में सामने आया है 
कि मृतक सिख समुदाय से संबंधित 
प्रतीत होता है, क्योंकि उसके हाथ 
में कड़ा मिला है। हालांकि अभी 
तक उसकी पहचान नहीं हो पाई है। 

घटनास्थल से कोई मोबाइल फोन या 
पहचान से जुड़ा दस्तावेज बरामद 
नहीं हुआ, जिससे मामले की गुत्थी 
और उलझ गई है। वहीं, शव के पास 
चप्पल पड़ी मिली हैं, जो इस बात 
की ओर इशारा करती हैं कि घटना 
के दौरान किसी प्रकार का संघर्ष 
भी हुआ हो सकता है। शव पुल के 
नीचे गहरे हिस्से में बीचों-बीच पड़ा 
मिला, जिससे यह आशंका जताई 
जा रही है कि व्यक्ति को ऊपर से 
फेंका गया हो। इस स्थिति को देखते 
हुए पुलिस हत्या के एंगल से भी 
जांच कर रही है। मौके की स्थिति 
और शव की हालत को देखते हुए 
मामला सामान्य नहीं माना जा रहा 
है। पुलिस ने सीसीटीवी कैमरों की 
फुटेज खंगालनी शुरू कर दी है।

पंचकूला में पुल के नीचे मिला 
संदिग्ध शव, हत्या की आशंका

समर न्यूज | पंचकूला  

पंचकूला पुलिस ने ब्लैकमेलिंग और 
जबरन वसूली के एक मामले का 
खुलासा करते हुए एक महिला योगा 
इंस्ट्रक्टर को गिरफ्तार किया है। 
आरोप है कि वह योगा सेंटर की आड़ 
में एक युवक को हनीट्रैप में फंसाकर 
उसकी आपत्तिजनक वीडियो बनाती 
और उसे वायरल करने की धमकी 
देकर पैसे वसूलती थी।
शिकायतकर्ता ने पुलिस को बताया 
कि वह वर्ष 2024 में सेक्टर-21 
स्थित एक योगा सेंटर में प्रशिक्षण के 
लिए जाता था, जिसे उक्त महिला 
संचालित करती थी। कुछ समय 
बाद उसने योगा छोड़ दिया। हाल 
ही में महिला ने उससे आर्थिक मदद 
मांगी, जिस पर पीड़ित ने मानवता 
के आधार पर ऑनलाइन 30 हजार 
रुपये ट्रांसफर कर दिए।
इसके बाद महिला ने उसे मिलने के 

बहाने बुलाया और कथित तौर पर 
अनुचित हरकत करने की कोशिश 
की। पीड़ित का आरोप है कि इसी 
दौरान महिला ने चुपके से उसकी 
वीडियो बना ली और उसे वायरल 
करने तथा परिवार को बताने की 
धमकी देकर अलग-अलग किस्तों 
में कुल 2.71 लाख रुपये वसूल 
लिए। बाद में उसने छह लाख रुपये 
की और मांग की, जिससे परेशान 
होकर पीड़ित ने पुलिस में शिकायत 
दर्ज कराई। डीसीपी पंचकूला सृष्टि 

गुप्ता के अनुसार, जांच में सामने 
आया है कि महिला ने सुनियोजित 
तरीके से युवक को जाल में फंसाया 
और फिर वीडियो के जरिए उसे 
ब्लैकमेल कर बड़ी रकम वसूली। 
शिकायत के आधार पर सेक्टर-20 
थाना पुलिस ने मामला दर्ज कर 
आरोपी को पंजाब स्थित उसके 
ठिकाने से गिरफ्तार कर लिया। 
पुलिस ने आरोपी के कब्जे से 
आईफोन और वनप्लस सहित कई 
मोबाइल फोन बरामद किए हैं।

योग सेंटर की आड़ में हनीट्रैप: महिला इंस्ट्रक्टर 
गिरफ्तार,  लाखों की वसूली का खुलासा

बस का टायर फटा और धमाके के 
बाद लगी आग में दो लोगों की मौत

आवास, इंफ्रास्ट्रक्चर, सफाई और डिजिटल सेवाओं पर जोरविजन

गुरुग्राम के स्कूलों को बम धमकी से हड़कंप
समर न्यूज | गुरुग्राम  

हरियाणा के गुरुग्राम में एक बार फिर 
स्कूलों की सुरक्षा को लेकर बड़ा 
अलर्ट जारी हुआ है। बुधवार सुबह 
शहर के कई प्रतिष्ठित स्कूलों को 
ईमेल के जरिए बम से उड़ाने की 
धमकी मिलने से हड़कंप मच गया। 
इस घटना के बाद स्कूल प्रशासन 
और अभिभावकों में दहशत का 
माहौल बन गया।
जानकारी के अनुसार, धमकी भरा 
ईमेल सुबह करीब 8:33 बजे भेजा 
गया, जब तक अधिकतर छात्र स्कूल 
पहुंच चुके थे और कक्षाएं शुरू हो 
चुकी थीं। जैसे ही स्कूल प्रबंधन को 
इस ईमेल की जानकारी मिली, तुरंत 
आपातकालीन प्रोटोकॉल लागू किया 
गया। कई स्कूलों ने तत्काल छुट्टी 
घोषित कर दी और अभिभावकों को 
संदेश भेजकर बच्चों को सुरक्षित घर 
ले जाने के निर्देश दिए गए। स्कूल 
परिसरों के बाहर चिंतित अभिभावकों 
की भीड़ जुट गई।
सूत्रों के मुताबिक, इस धमकी भरे 
मेल में गुरुग्राम के प्रमुख स्कूलों 
के साथ-साथ अंबाला कैंट रेलवे 
जंक्शन और रेवाड़ी रेलवे स्टेशन 

को भी आईईडी से उड़ाने की धमकी 
दी गई है। मेल में आपत्तिजनक और 
भड़काऊ संदेश भी लिखा गया, 
जिससे सुरक्षा एजेंसियां और अधिक 
सतर्क हो गई हैं।
धमकी मिलने के बाद पुलिस, बम 
निरोधक दस्ते और अन्य सुरक्षा 
एजेंसियों की टीमें तुरंत स्कूलों में 
पहुंचीं और गहन जांच शुरू की गई। 
संदिग्ध वस्तुओं की तलाश के लिए 
परिसर की तलाशी ली जा रही है।
जिन स्कूलों को धमकी भरा ईमेल 

मिला है, उनमें शहर के कई बड़े 
और नामी शिक्षण संस्थान शामिल 
बताए जा रहे हैं। फिलहाल पुलिस 
साइबर सेल की मदद से ईमेल के 
स्रोत का पता लगाने में जुटी है और 
पूरे मामले की गंभीरता से जांच की 
जा रही है।
यह घटना एक बार फिर स्कूल 
सुरक्षा व्यवस्था पर सवाल खड़े 
करती है, वहीं प्रशासन ने लोगों से 
शांति बनाए रखने और अफवाहों से 
बचने की अपील की है।

बच्चों को सुरक्षित घर भेजा गया

एनआईटी सुसाइड केस: विद्यार्थी सट्टेबाजी और भारी ब्याज वाले कर्ज के जाल में फंसे हैं

नारनौल रोडवेज की कार्यप्रणाली पर उठे सवाल



समर न्यूज | नैना देवी

हिमाचल प्रदेश के प्रसिद्ध शक्तिपीठ 
श्री नैना देवी जी से दर्शन कर लौट 
रहे दिल्ली के श्रद्धालुओं के साथ 
एक सड़क हादसा हो गया। यह 
दुर्घटना कोला वाला टोबा के पास 
संनटीना यात्री निवास के समीप उस 
समय हुई, जब श्रद्धालुओं से भरा 
टेंपो ट्रैवलर अनियंत्रित होकर सड़क 
से नीचे जा गिरा।
प्राप्त जानकारी के अनुसार वाहन में 
करीब 15 श्रद्धालु सवार थे, जिनमें 
3 से 4 छोटे बच्चे भी शामिल थे। 
सभी श्रद्धालु माता के दर्शन करने 
के बाद वापस दिल्ली लौट रहे थे। 
अचानक वाहन का संतुलन बिगड़ 
गया और वह सड़क से नीचे लुढ़क 
गया, जिससे मौके पर अफरा-तफरी 
मच गई। 
हालांकि राहत की बात यह रही कि 
इस हादसे में किसी की जान नहीं 

गई, लेकिन कई लोग घायल हो गए।
घटना की सूचना मिलते ही स्थानीय 
लोग और पुलिस टीम तुरंत मौके 
पर पहुंच गई। कोट थाना प्रभारी 
हरनाम सिंह के नेतृत्व में पुलिस ने 
राहत और बचाव कार्य शुरू किया। 

घायलों को तुरंत एंबुलेंस और अन्य 
वाहनों के जरिए नजदीकी स्वास्थ्य 
केंद्र पहुंचाया गया, जहां उनका 
इलाज जारी है।
पुलिस ने मामले की पुष्टि करते 
हुए बताया कि हादसे के कारणों 

की जांच की जा रही है। शुरुआती 
तौर पर वाहन के अनियंत्रित होने 
को दुर्घटना की वजह माना जा रहा 
है, हालांकि सभी पहलुओं को ध्यान 
में रखते हुए जांच आगे बढ़ाई जा 
रही है।

नैना देवी से लौट रहे श्रद्धालुओं की गाड़ी हादसे का शिकार

15 लोग सवार; कई घायल, टला बड़ा हादसा समर न्यूज | शिमला 

हिमाचल प्रदेश के शिमला जिले के 
दूरदराज क्षेत्रों कुपवी और डोडरा 
क्वार की महिलाओं को जल्द बड़ी 
राहत मिलने जा रही है। इंदिरा गांधी 
प्यारी बहना सुख-सम्मान निधि 
योजना के तहत करीब 2150 
महिलाओं के बैंक खातों में एक 
साथ तीन महीने की किस्त जारी की 
जाएगी। प्रत्येक लाभार्थी को 4500 
रुपये की राशि मिलेगी।
जानकारी के अनुसार, इस योजना 
के तहत महिलाओं को हर महीने 
1500 रुपये का भत्ता दिया जाता है। 
पिछले तीन महीनों से भुगतान लंबित 
था, जिसके चलते अब जनवरी से 
मार्च तक की राशि एकमुश्त जारी 
की जा रही है। 
सरकार द्वारा इसके लिए आवश्यक 
बजट जिला प्रशासन को उपलब्ध 
करा दिया गया है और जल्द ही यह 
राशि लाभार्थियों के खातों में ट्रांसफर 
की जाएगी।

कुपवी-डोडरा क्वार 
की 2150 महिलाओं 
को मिलेंगे ₹4500

समर न्यूज | नगरोटा बगवां (कांगड़ा)

हिमाचल प्रदेश के कांगड़ा जिले 
के नगरोटा बगवां क्षेत्र में एक बड़ा 
हादसा टल गया, जब एक स्कूल 
बस और सामने से आ रही बोलेरो 
वाहन के बीच टक्कर होते-होते बच 
गई। यह घटना रोंखर गांव के पास 
उस समय हुई, जब बारिश के कारण 
सड़क फिसलन भरी थी और दृश्यता 
भी कम थी।
जानकारी के अनुसार, बच्चों को 
स्कूल ले जा रही एक निजी स्कूल 
बस और बोलेरो आमने-सामने आ 
गए। स्थिति बेहद गंभीर हो गई थी, 
लेकिन दोनों चालकों ने समय रहते 
सतर्कता दिखाते हुए ब्रेक लगा दिए। 
खास तौर पर बोलेरो चालक ने 
सूझबूझ का परिचय देते हुए अपनी 
गाड़ी को सड़क किनारे झाड़ियों की 
ओर मोड़ दिया, जिससे संभावित 

टक्कर टल गई। हादसे के समय 
बस में करीब 30 से 35 बच्चे सवार 
थे। अचानक ब्रेक लगने से बस के 
अंदर कुछ देर के लिए अफरा-तफरी 
का माहौल बन गया, लेकिन राहत 
की बात यह रही कि किसी भी बच्चे 
को चोट नहीं आई। प्रत्यक्षदर्शियों 
का कहना है कि यदि थोड़ी भी चूक 

होती तो यह हादसा गंभीर रूप ले 
सकता था। स्थानीय लोगों ने दोनों 
चालकों की सतर्कता की सराहना 
की है, जिनकी समझदारी से एक 
बड़ी दुर्घटना टल गई। घटना के 
बाद कुछ समय के लिए क्षेत्र में 
यातायात प्रभावित रहा, लेकिन जल्द 
ही स्थिति सामान्य हो गई।

कांगड़ा में बड़ा हादसा टला, स्कूल बस और 
बोलेरो की टक्कर से बाल-बाल बचे बच्चे

समर न्यूज | शिमला

कमला नेहरू अस्पताल (केएनएच) 
से गायनी वॉर्ड को आईजीएमसी में 
शिफ्ट करने के फैसले के खिलाफ 
विरोध तेज हो गया है। बुधवार 
को अस्पताल परिसर में स्टाफ 
और डॉक्टरों ने गेट मीटिंग कर 
निर्णय पर कड़ी आपत्ति जताई। 
कर्मचारियों का कहना है कि 
यह फैसला जल्दबाज़ी में 
लिया गया है, जिससे मरीजों, 
खासकर गर्भवती महिलाओं को 
परेशानी होगी। आपातकालीन 
स्थितियों में इलाज प्रभावित होने 
की आशंका भी जताई गई है। 
स्टाफ ने बताया कि केएनएच लंबे 
समय से महिलाओं की स्वास्थ्य 
सेवाओं का प्रमुख केंद्र रहा है, 
इसलिए वॉर्ड शिफ्ट करने से 
व्यवस्थाएं प्रभावित होंगी। उन्होंने 
सरकार से मांग की कि बिना ठोस 
योजना के यह निर्णय वापस लिया 
जाए।

केएनएच से गायनी 
वॉर्ड शिफ्ट करने के 
फैसले का विरोध तेज 

समर न्यूज | कांगड़ा

कांग्रेस के पूर्व अध्यक्ष राहुल गांधी 
आज हिमाचल प्रदेश के कांगड़ा दौरे 
पर रहेंगे। वे 10 दिवसीय ‘संगठन 
सृजन अभियान’ के समापन सत्र 
में शामिल होंगे और हिमाचल, 
पंजाब व जम्मू-कश्मीर के जिला 
कांग्रेस अध्यक्षों को संबोधित करेंगे। 
राहुल गांधी सुबह दिल्ली से कांगड़ा 
एयरपोर्ट पहुंचेंगे और वहां से ‘यात्री 
सदन’ स्थित प्रशिक्षण शिविर में 
जाएंगे।
इस दौरान वे संगठन को बूथ स्तर तक 
मजबूत करने के तरीके साझा करेंगे। 
प्रदेश कांग्रेस अध्यक्ष विनय कुमार 
ने बताया कि इस दौरे से संगठन को 
मजबूती मिलेगी।
राजनीतिक तौर पर इसे 
आगामी चुनावों की तैयारी 
से जोड़कर देखा जा रहा है। 
दोपहर बाद राहुल गांधी दिल्ली 
लौटेंगे। उनके दौरे को लेकर 
प्रशासन ने कड़े सुरक्षा इंतजाम 
किए हैं।

कांगड़ा दौरे पर 
रहेंगे राहुल गांधी

संजीव | कांगड़ा
समर न्यूज 

आजकल हृदय रोग सिर्फ बुजुर्गों 
तक सीमित नहीं रह गया है, बल्कि 
हर आयु वर्ग के लोग इसकी चपेट 
में आ रहे हैं। इस गंभीर विषय पर 
हृदय रोग विशेषज्ञ डॉ. आदित्य 
महाजन ने विस्तार से जानकारी 
दी। उन्होंने बताया कि तेजी से 
बदलती जीवनशैली, बढ़ता तनाव, 
अनियमित खान-पान और शारीरिक 
गतिविधियों की कमी इसके मुख्य 
कारण हैं। डॉ. महाजन के अनुसार, 
धूम्रपान और अत्यधिक शराब का 
सेवन दिल के लिए बेहद हानिकारक 
है। इसके अलावा तले-भुने और 
जंक फूड का अधिक सेवन भी हृदय 
रोग के खतरे को बढ़ाता है। उन्होंने 
कहा कि लोग अक्सर शुरुआती 
लक्षणों को नजरअंदाज कर देते हैं।

हर उम्र में बढ़ रहा 
दिल की बीमारियों 
का खतरा

समर न्यूज | हमीरपुर  

हमीरपुर जिले के ढोह गांव निवासी 
भारतीय वायुसेना के वरिष्ठ 
अधिकारी भूपेंद्र सिंह कंवर को बड़ी 
जिम्मेदारी के साथ 
पदोन्नति मिली है। 
उन्हें एयर कमोडोर 
से पदोन्नत कर एयर 
वाइस मार्शल बनाया 
गया है। करीब 34 
वर्षों की उत्कृष्ट सेवा के बाद 
हासिल हुई यह उपलब्धि न केवल 
उनके परिवार, बल्कि पूरे हिमाचल 
प्रदेश के लिए गर्व का विषय बन गई 
है। भूपेंद्र सिंह कंवर की सफलता के 
साथ एक विशेष उपलब्धि भी जुड़ी 
है। वे सैनिक स्कूल सुजानपुर टिहरा 
के ऐसे पहले पूर्व छात्र हैं, जिन्होंने 
पहले एयर कमोडोर का पद हासिल 
किया।

हमीरपुर के भूपेंद्र 
सिंह कंवर बने 
एयर वाइस मार्शल

समर न्यूज | ऊना

ऊना जिले के जल शक्ति विभाग में 
कार्यरत एक जूनियर इंजीनियर को 
लापरवाही के आरोप में निलंबित 
कर दिया गया है। मामला ब्लॉक 
रिसोर्स को-ऑर्डिनेटर्स (बीआरसी) 
के लंबित वेतन भुगतान से जुड़ा 
है, जिसे समय पर जारी न किए 
जाने को विभाग ने गंभीर चूक माना 
है। संबंधित इंजीनियर को कारण 
बताओ नोटिस जारी करने के साथ 
ही उसे तत्काल सर्किल कार्यालय 
भेजने के निर्देश दिए गए हैं। 
जानकारी के अनुसार, जल जीवन 
मिशन के तहत अक्तूबर 2025 से 
मार्च 2026 तक के भुगतान के लिए 
करीब 1.10 करोड़ रुपये की राशि 
जारी की गई थी। इसमें से 8.40 
लाख रुपये विशेष रूप से ऊना में 
बीआरसी कर्मियों के वेतन के लिए 
भेजे गए थे।

बीआरसी भुगतान में 
लापरवाही पर जूनियर 
इंजीनियर सस्पेंड

समर न्यूज | कांगड़ा  

हिमाचल प्रदेश के कांगड़ा स्थित 
गुप्त गंगा में आयोजित कांग्रेस के 10 
दिवसीय प्रशिक्षण शिविर के दौरान 
मुख्यमंत्री सुखविंदर सिंह सुक्खू ने 
संगठन की मजबूती पर जोर देते 
हुए कार्यकर्ताओं की भूमिका को 
सबसे अहम बताया। उन्होंने कहा 
कि पार्टी को मजबूत और प्रभावी 
बनाने के लिए जमीनी स्तर पर काम 
करने वाले समर्पित कार्यकर्ताओं की 
पहचान और उन्हें उचित सम्मान 
देना बेहद जरूरी है। इस मौके पर 
आयुष, युवा सेवाएं एवं खेल मंत्री 
यादविंदर सिंह गोमा और हिमाचल 
पथ परिवहन निगम के उपाध्यक्ष 
अजय वर्मा भी मौजूद रहे।
मुख्यमंत्री ने कहा कि किसी भी 
राजनीतिक दल की असली ताकत 
उसके कर्मठ कार्यकर्ता होते हैं, जो 
पार्टी की विचारधारा को आम जनता 
तक पहुंचाने का काम करते हैं। 
उन्होंने कार्यकर्ताओं से अपील की 

कि वे पार्टी की नीतियों और सिद्धांतों 
को जन-जन तक पहुंचाने में सक्रिय 
भूमिका निभाएं और संगठन को 
जमीनी स्तर पर मजबूत करें। साथ 
ही उन्होंने बूथ स्तर की राजनीति 
को सशक्त करने और युवाओं की 
भागीदारी बढ़ाने पर भी जोर दिया।
सुक्खू ने कहा कि आजादी के बाद 
देश ने जिस तेजी से विकास किया 
और अंतरिक्ष तक अपनी पहचान 
बनाई, उसमें कांग्रेस की नीतियों 
और नेतृत्व की अहम भूमिका रही 

है। उन्होंने कार्यकर्ताओं से संगठन 
को और अधिक मजबूत बनाने के 
लिए एकजुट होकर काम करने का 
आह्वान किया। वहीं, मौसम खराब 
होने के कारण मुख्यमंत्री का शिमला 
दौरा प्रभावित हुआ। निर्धारित 
कार्यक्रम के तहत उन्हें मंगलवार 
को शिमला जाना था, लेकिन खराब 
मौसम के चलते उनका हेलीकॉप्टर 
गगल हवाई अड्डे पर ही रोक दिया 
गया। इसके बाद वे सड़क मार्ग से 
धर्मशाला के लिए रवाना हो गए।

कार्यकर्ताओं को सम्मान और भागीदारी से 
ही मजबूत होगी कांग्रेस : मुख्यमंत्री सुक्खू

समर न्यूज | ​मंडी

पूर्व मुख्यमंत्री एवं नेता प्रतिपक्ष 
जयराम ठाकुर ने हिमाचल की 
सुखविंदर सिंह सुक्खू सरकार पर 
तीखा हमला बोलते हुए चुनाव 
आचार संहिता के उल्लंघन के 
गंभीर आरोप लगाए हैं। उन्होंने 
कहा कि कांग्रेस सरकार अपने 
चहेतों को लाभ पहुंचाने और मित्रों 
को संरक्षण देने में लगी हुई है, जो 
लोकतांत्रिक मूल्यों के खिलाफ है। 
मंडी से जारी बयान में जयराम 
ठाकुर ने आरोप लगाया कि चुनावी 
माहौल के बीच सरकारी बोर्डों और 
निगमों में तैनात अधिकारी सरकारी 
संसाधनों का दुरुपयोग कर चुनावी 
प्रचार में जुटे हैं। उन्होंने कहा कि 
यह सीधे तौर पर चुनाव आयोग के 
नियमों का उल्लंघन है और आयोग 
को तुरंत कार्रवाई करनी चाहिए। 
उन्होंने यह भी आरोप लगाया कि 

आउटसोर्स एजेंसियों के माध्यम 
से युवाओं को रोजगार के नाम पर 
गुमराह किया जा रहा है। उनके 
अनुसार, इन एजेंसियों को सरकार 
का संरक्षण प्राप्त है और इन्हें चुनावी 
लाभ के लिए इस्तेमाल किया जा रहा 
है। उन्होंने कहा कि आज का मतदाता 
जागरूक है और ऐसे हथकंडों से 
कांग्रेस को कोई फायदा नहीं होगा। 
जयराम ठाकुर ने चेतावनी दी कि 
यदि सरकार इसी तरह संस्थानों 

का दुरुपयोग करती रही तो भाजपा 
इसकी शिकायत चुनाव आयोग से 
करेगी और जनता के बीच सरकार 
को बेनकाब किया जाएगा। उन्होंने 
दावा किया कि सुक्खू सरकार 
अपनी संभावित हार को देखकर 
घबराहट में ऐसे कदम उठा रही है। 
इस दौरान उन्होंने सराज के छतरी 
क्षेत्र में आयोजित धार्मिक कार्यक्रम में 
भी भाग लिया और कार्यकर्ताओं के 
साथ चुनावी रणनीति पर चर्चा की।

कांग्रेस सरकार आदर्श चुनाव आचार 
संहिता का कर रही खुला उल्लंघन

अरविंद | हमीरपुर
समर न्यूज 

जिला के गांधी चौक पर अंतर्राष्ट्रीय 
नृत्य दिवस काफी धूमधाम के साथ 
बनाया गया। यहां पर 100 से ज्यादा 
छात्र एकत्रित हुए तथा प्रस्तुतियां दी 
गई। स्कूल प्रबंधकों के नेतृत्व में 
यह कार्यक्रम आयोजित किया गया। 
इस दौरान कार्यक्रम के आयोजकों 
ने बताया कि नृत्य सिर्फ मनोरंजन 
का ही साधन नहीं है बल्कि स्वस्थ 
जीवन का भी आधार है। 
बेहतर जीवन शैली के लिए नृत्य 
भी अहम भूमिका निभाता है। इस 
अवसर पर गांधी चौक पर स्थानीय 
लोगों ने भी बच्चों द्वारा प्रस्तुत नृत्य 
की सराहना की।
स्कूल की अध्यापिकाओं ने बताया 
कि अंतर्राष्ट्रीय नृत्य दिवस पर 
आयोजित कार्यक्रम में 100 से 
अधिक छात्रों ने भाग लिया है। 
उन्होंने कहा कि नृत्य हमारे जीवन 

शैली में स्वास्थ्य सुधार का आधार 
है। इसलिए अंतरराष्ट्रीय नृत्य दिवस 
मनाया जाता है। उन्होंने कहा कि 
स्कूल के छात्रों ने लोगों को जागरूक 
करने की कोशिश की है कि नृत्य 
केवल कल नहीं है अपितु नृत्य को 
अपनाकर हम टेंशन से राहत पाने 
के अलावा स्वास्थ्य जीवन शैली भी 
अपना सकते हैं। उन्होंने बताया कि 
कार्यक्रम के दौरान देशभक्ति सहित 
नृत्य की विभिन्न शैलियों की प्रस्तुति 

छात्रों ने दी
स्कूल की छात्राओं ने बताया कि 
सभी ने एक साथ मिलकर गांधी 
चौक पर नृत्य कर एकता का प्रमाण 
दिया है। छोटी कक्षाओं से लेकर 
बड़ी कक्षाओं के छात्रों ने एक साथ 
मिलकर नृत्य किया।स्कूली छात्रों 
ने भी बताया कि अंतर्राष्ट्रीय दिवस 
पर छोटी कक्षाओं से लेकर बड़ी 
कक्षाओं के छात्र एकजुट से भाग ले 
रहे हैं और एकता का प्रमाण दे रहे हैं।

धूमधाम से मनाया गया अंतर्राष्ट्रीय नृत्य दिवस

समर न्यूज | शिमला 

हिमाचल प्रदेश में नशे के खिलाफ 
चलाए जा रहे ‘जीरो टॉलरेंस’ 
अभियान के तहत पुलिस को बड़ी 
कामयाबी मिली है। जुब्बल क्षेत्र में 
की गई छापेमारी के दौरान पुलिस ने 
हेरोइन (चिट्टा) की खेप बरामद कर 
तीन आरोपियों को गिरफ्तार किया है।
पुलिस को सूचना मिली थी कि 
जुब्बल कैंची के पास एक रिहायशी 
मकान में अवैध रूप से नशे का 
कारोबार चल रहा है। इस इनपुट 
के आधार पर रोहड़ू पुलिस की 
डिटेक्शन सेल ने योजनाबद्ध तरीके 
से छापा मारा। तलाशी के दौरान 
मौके पर मौजूद तीन लोगों के पास 
से 20 ग्राम से अधिक हेरोइन बरामद 
की गई।
गिरफ्तार आरोपियों की पहचान 
विनय वर्मा (40) निवासी 
जुब्बल, पंकज (25) निवासी गांव 
बढ़ावली, जुब्बल और पूजा (31) 

निवासी गांव नकसेटली, कोटखाई 
के रूप में हुई है। पुलिस ने सभी 
के खिलाफ एनडीपीएस एक्ट के 
तहत मामला दर्ज कर उन्हें न्यायिक 
हिरासत में भेज दिया है।
पुलिस अधीक्षक ने मामले की पुष्टि 
करते हुए बताया कि बरामद नशीले 
पदार्थों को कब्जे में लेकर जांच 
शुरू कर दी गई है। साथ ही इस 
अवैध कारोबार से जुड़े पूरे नेटवर्क 

की तह तक पहुंचने के प्रयास किए 
जा रहे हैं। पुलिस यह भी पता 
लगाने में जुटी है कि यह नशा कहां 
से लाया गया और इसमें किन-किन 
लोगों की संलिप्तता है। उन्होंने 
स्पष्ट किया कि जिले में नशे के 
खिलाफ अभियान आगे भी सख्ती 
से जारी रहेगा और इसमें शामिल 
किसी भी व्यक्ति को बख्शा नहीं 
जाएगा।

शिमला में चिट्‌टे के साथ तीन गिरफ्तार
समर न्यूज | धर्मशाला  

धर्मशाला में व्यावसायिक 
वाहन संघर्ष समिति का एक 
प्रतिनिधिमंडल, अध्यक्ष विक्की 
पठानिया के नेतृत्व में, परिधि गृह में 
मुख्यमंत्री सुखविंद्र सिंह सुक्खू से 
मिला। इस दौरान समिति ने प्रदेश 
सरकार द्वारा वाहनों की मैनुअल 
पासिंग सुविधा दोबारा शुरू किए 
जाने के फैसले का स्वागत करते हुए 
मुख्यमंत्री का आभार जताया।
प्रतिनिधिमंडल ने मुख्यमंत्री के समक्ष 
मांग रखी कि यह सुविधा जल्द ही 
नगरोटा बगवां और कांगड़ा क्षेत्रों में 
भी लागू की जाए, ताकि अधिक से 
अधिक वाहन चालकों को इसका 
लाभ मिल सके। समिति के सदस्यों 
ने बताया कि पहले ऑटोमेटेड 
टेस्टिंग स्टेशन (एटीएस) के विरोध 
में उन्होंने चक्का जाम सहित व्यापक 
आंदोलन किया था, जिसके बाद 

प्रशासन ने उनकी मांगों को सरकार 
तक पहुंचाने का आश्वासन दिया 
था।
समिति का कहना है कि मैनुअल 
पासिंग सुविधा बहाल होने से हजारों 
व्यावसायिक वाहन चालकों को 
राहत मिली है। मुख्यमंत्री सुक्खू ने 
प्रतिनिधिमंडल की बातों को गंभीरता 
से सुना और भरोसा दिलाया कि 
राज्य सरकार टैक्सी ऑपरेटरों और 

अन्य व्यावसायिक वाहन चालकों 
की समस्याओं के प्रति संवेदनशील 
है।
उन्होंने कहा कि चालकों से जुड़ी 
अन्य समस्याओं पर भी चरणबद्ध 
तरीके से विचार किया जाएगा और 
उनका समाधान निकाला जाएगा, 
ताकि किसी को परेशानी न हो। 
इस अवसर पर समिति के अन्य 
पदाधिकारी भी उपस्थित रहे।

मैनुअल पासिंग बहाल होने के बाद वाहन 
चालकों ने CM सुक्खू का जताया आभार

समय सीमा उल्लंघन पर कार्रवाई; पहाड़ी ट्रायल में तकनीकी खामियां उजागरखामियां

समर न्यूज | शिमला

हिमाचल प्रदेश में इलेक्ट्रिक बसों 
की सप्लाई में देरी पर हिमाचल पथ 
परिवहन निगम (एचआरटीसी) ने 
सख्त रुख अपनाते हुए बस निर्माता 
कंपनी ओलेक्ट्रा ग्रीनटेक लिमिटेड 
पर करीब आठ करोड़ रुपये का 
जुर्माना लगाया है। निगम ने स्पष्ट 
किया है कि निर्धारित समयसीमा के 
अनुसार बसों की आपूर्ति न करने पर 
कंपनी को हर दिन की देरी के हिसाब 
से पेनल्टी चुकानी होगी।
जानकारी के मुताबिक, कंपनी को 
मार्च 2026 तक इलेक्ट्रिक बसों 
की सप्लाई पूरी करनी थी, लेकिन 
तय समय बीतने के बाद भी बसों 
की डिलीवरी नहीं हो पाई। अनुबंध 
की शर्तों का उल्लंघन मानते हुए 
एचआरटीसी प्रबंधन ने यह कार्रवाई 
की है। प्रदेश सरकार और निगम 
की ओर से कुल 297 इलेक्ट्रिक 

बसों का ऑर्डर दिया गया है, 
जिसकी अनुमानित लागत करीब 
424 करोड़ रुपये है। इन बसों को 
चरणबद्ध तरीके से प्रदेश के विभिन्न 
डिपो में तैनात किया जाना है।
योजना के तहत पहले चरण में 
लगभग 50 प्रतिशत बसों की आपूर्ति 
की जानी थी, लेकिन इसमें भी देरी 

हुई है। निगम ने बसों की गुणवत्ता 
और प्रदर्शन को लेकर भी परीक्षण 
किया था। 36 अलग-अलग स्थानों 
पर हुए ट्रायल में मैदानी इलाकों में 
बसों का प्रदर्शन संतोषजनक रहा, 
लेकिन पहाड़ी क्षेत्रों में तकनीकी 
कमियां सामने आईं।
ट्रायल के दौरान पाया गया कि पहाड़ी 

क्षेत्रों में इलेक्ट्रिक बसें एक बार चार्ज 
होने पर करीब 160 किलोमीटर तक 
ही चल पा रही हैं, जबकि कंपनी ने 
180 किलोमीटर की रेंज का दावा 
किया था। फिलहाल कंपनी इन 
तकनीकी खामियों को दूर करने में 
जुटी हुई है।
एचआरटीसी के उपाध्यक्ष अजय 
वर्मा ने बताया कि कंपनी से सुरक्षा 
राशि पहले ही जमा करवाई गई है 
और बसों की पूरी सप्लाई के बाद 
जुर्माने की राशि काटकर ही भुगतान 
किया जाएगा। उन्होंने यह भी संकेत 
दिया कि बसों की आपूर्ति में अभी 
करीब एक महीने का और समय लग 
सकता है।
इस पूरे घटनाक्रम से प्रदेश में 
इलेक्ट्रिक बस परियोजना की रफ्तार 
प्रभावित होने के संकेत मिल रहे हैं, 
वहीं निगम ने स्पष्ट कर दिया है कि 
अनुबंध शर्तों में किसी भी तरह की 
ढिलाई बर्दाश्त नहीं की जाएगी।

ई-बस सप्लाई में देरी पर 8 करोड़ का जुर्माना लगाया गांधी चौक पर स्कूल के छात्रों ने दी नृत्य की प्रस्तुतियां

मुख्यमंत्री मित्रों को संरक्षण देने में व्यस्त : जयराम ठाकुर 

जुब्बल कैंची के पास एक मकान में नशे का कारोबार चल रहा था

बारिश में फिसलन भरी सड़क पर सामने आए वाहन



गुरमीत सिंह | जीरकपुर
समर न्यूज 

बलटाना पुलिस चौकी के बाहर एक 
महिला ने कथित तौर पर खुद को 
आग लगाने का मामला सामने आया 
है।  70 प्रतिशत झुलसने के कारण 
महिला की हालत गंभीर बताई जा 
रही है। पहले उसे सरकारी मेडिकल 
कॉलेज एवं अस्पताल, सेक्टर 32, 
चंडीगढ़ में भर्ती करवाया गया था, 
जहां से बाद में उसे पीजीआई 
चंडीगढ़ रेफर कर दिया गया। महिला 
के पारिवारिक सदस्यों के मुताबिक, 
वह कई दिनों से पुलिस पोस्ट पर 
बलात्कार के मामले में एफआईआर 
दर्ज करवाने जा रही थी, लेकिन हर 
बार उसे कथित तौर पर वापस भेज 
दिया जाता था। मंगलवार को वह 

अपने भाई के साथ फिर पुलिस के 
पास पहुंची।
भाई ने आरोप लगाया कि जब 
उन्होंने एफआईआर दर्ज करवाने पर 
जोर दिया तो पुलिस कर्मचारियों ने 
उनके साथ बदसलूकी की और उन्हें 
जगह से बाहर धक्का दे दिया। इससे 
थोड़ी देर बाद महिला ने कथित तौर 
पर अपने ऊपर पेट्रोल छिड़ककर 
आग लगा ली।
उसने यह भी दावा किया कि पुलिस 
ने पहले दिन उन्हें बताया था कि 
आरोपी को पुलिस थाने में बुलाया 
गया है, लेकिन वह हाजिर नहीं 
हुआ। जब महिला ने तुरंत कार्रवाई 
और केस दर्ज कराने के लिए दबाव 
बनाया, तो कोई कार्रवाई नहीं की 
गई। मोहाली के सीनियर सुपरिंटेंडेंट 
ऑफ पुलिस हरमन सिंह हंस ने 

घटना की पुष्टि करते हुए कहा कि 
महिला की शिकायत के आधार 
पर अब एफआईआर दर्ज कर ली 
गई है। उन्होंने कहा कि पूरे मामले 
की विस्तार से जांच के लिए एक 
सीनियर अधिकारी (एसपी स्तर) 
को जिम्मेदारी सौंपी गई है।
“हमने उसकी शिकायत पर 
एफआईआर दर्ज कर ली है। खुद को 
आग लगाने के हालातों की पूरी जांच 
की जाएगी, जिसके बाद ही कोई 
नतीजा निकाला जाएगा,” एसएसपी 
ने कहा।
पुलिस की ओर से यह भी कहा गया 
है कि पुलिस पोस्ट के सीसीटीवी 
फुटेज की जांच की जा रही है, ताकि 
यह पता लगाया जा सके कि क्या 
महिला और उसके भाई को बाहर 
धकेला गया था या नहीं।

जीरकपुर की बलटाना पुलिस चौकी के 
बाहर महिला ने खुद को लगाई आग

समर न्यूज | मोहाली

मोहाली के बनूड़ के नजदीक स्थित 
खेड़ी गांव में रिलायंस के एक गोदाम 
में अचानक भीषण आग लग गई, 
जिससे लाखों रुपये का सामान 
जलकर राख हो गया। आग इतनी 

तेजी से फैली कि देखते ही देखते 
गोदाम में रखा ग्रॉसरी का सामान, 
राशन और अन्य जरूरी वस्तुएं पूरी 
तरह खाक हो गईं।
प्रत्यक्षदर्शियों के अनुसार, आग लगते 
ही गोदाम से ऊंची-ऊंची लपटें उठने 
लगीं, जिससे आसपास के इलाके में 

अफरा-तफरी और दहशत का माहौल 
बन गया। आग ने पास में खड़े एक 
वाहन को भी अपनी चपेट में ले लिया, 
जिससे वह बुरी तरह जल गया। घटना 
की सूचना मिलते ही दमकल विभाग 
की कई गाड़ियां मौके पर पहुंचीं और 
आग बुझाने का अभियान शुरू किया 
गया। प्रशासनिक अधिकारी भी मौके 
पर मौजूद रहे और राहत कार्यों की 
निगरानी करते रहे। काफी मशक्कत के 
बाद आग पर काबू पाने के प्रयास जारी 
रहे। फिलहाल आग लगने के कारणों 
का स्पष्ट पता नहीं चल पाया है, 
लेकिन प्रारंभिक तौर पर शॉर्ट सर्किट 
की आशंका जताई जा रही है। गनीमत 
यह रही कि इस हादसे में किसी के 
हताहत होने की खबर नहीं है। प्रशासन 
द्वारा नुकसान का आकलन किया जा 
रहा है और आग पूरी तरह बुझने के 
बाद ही स्थिति स्पष्ट हो सकेगी। घटना 
के बाद क्षेत्र में सतर्कता बढ़ा दी गई है।

मोहाली के खेड़ी गांव में रिलायंस गोदाम 
में भीषण आग, बड़े नुकसान की आशंका

सर्वप्रेम फाउंडेशन व प्रयोग फाउंडेशन ने सिटी ब्यूटीफुल में शुरू किया ध्वनि द पीसअभियान

70% झुलसने के कारण हालत नाजुक, एसएसपी मोहाली ने जांच के दिए आदेश

चुनाव नजदीक आते ही एक दूसरे की पार्टी को झटके देने का दौर शुरू हुआ

समर न्यूज | चंडीगढ़

ध्वनि प्रदूषण चंडीगढ़ की नहीं 
पूरे देश की गंभीर समस्या है। इस 
समस्या को स्वीकार सभी करते हैं 
लेकिन इसके समाधान को लेकर 
जागरूकता का अभाव है। उक्त 
विचार चंडीगढ़ प्रदूषण नियंत्रण 
समिति के वैज्ञानिक सुशील डोगरा 
ने बुधवार को अंतरराष्ट्रीय नॉइज़ 
जागरूकता दिवस के अवसर पर 
सेक्टर-आठ स्थित डीएवी पब्लिक 
स्कूल में प्रयोग फाउंडेशन तथा 
सर्वप्रेम फाउंडेशन द्वारा ध्वनि प्रदूषण 
के विरूद्ध शुरू किए गए जागरूकता 
अभियान ‘ध्वनि-द पीस’ को 
लांच करने के बाद विद्यार्थियों को 
संबोधित कर रहे थे।
सुशील डोगरा ने कई उदाहरणें देते 
हुए विद्यार्थियों को बताया कि ध्वनि 
प्रदूषण को रोकने के लिए बकायदा 
नियम व कानून बने हुए हैं। परीक्षा 

के दिनों में होने वाली परेशानी से 
छुटकारा पाने के लिए बच्चे डायल 
112 पर सूचित कर सकते हैं। 
उन्होंने प्रयोग फाउंडेशन तथा सर्वप्रेम 
फाउंडेशन के प्रयास की सराहना 
करते हुए कहा कि इस अभियान 

को नियमित रूप से चलाया जाए 
तो सिटी ब्यूटीफुल को ध्वनि प्रदूषण 
मुक्त बनाया जा सकता है।
सुशील डोगरा ने कार्यक्रम में शामिल 
स्कूली बच्चों तथा अन्य प्रतिभागियों 
को ध्वनि प्रदूषण न फैलाने को लेकर 

शपथ भी दिलाई। स्कूल में 300 
से अधिक विद्यार्थी इस मुहिम का 
हिस्सा बने।
कार्यक्रम के दौरान ईएनटी रोग 
विशेषज्ञ डॉ.प्राची बराक ने एक 
प्रस्तुति के माध्यम से ध्वनि प्रदूषण 
के कारण बच्चों में हो रही बीमारियों 
तथा इसके बचाव के बारे में बताया।
स्कूल प्रिंसिपल मनतोष पाल सिंह 
ने बच्चों में हैडफोन लगाकर पढ़ाई 
करने की आदत पर अपनी रखते 
हुए बताया कि कैसे अशोक का पेड़ 
ध्वनि प्रदूषण को रोकने में सहायक 
होता है।
आए हुए अतिथियों का स्वागत करते 
हुए डॉ.रोमिका वढेरा ने बताया कि 
कैसे यह प्रोजेक्ट शुरू करने की 
योजना बनाई गई। सर्वप्रेम फाउंडेशन 
के संस्थापक डॉ.प्रेम ओझा ने कहा 
कि आने वाले दिनों में चंडीगढ़ 
ट्राईसिटी के स्कूलों, कॉलेजों तथा 
अन्य शिक्षण संस्थानों में इस तरह 

के कार्यक्रम के अधिक से अधिक 
बच्चों तथा युवाओं को मुहिम में 
शामिल किया जाएगा। इस अवसर 
पर ध्वनि प्रदूषण के प्रति जागरूकता 
के लिए स्कूल में पेंटिंग प्रतियोगिता 
व बच्चों की भाषण प्रतियोगिता का 
आयोजन किया गया। जिसमें पोस्टर 
मेकिंग में सिया व रूहानी तथा 
भाषण प्रतियोगिता में मालविका तथा 
युग को विजेता घोषित किया गया।
इस आयोजन में सेवानिवृत्त प्रिंसिपल 
आराधना ओझा, डॉ.अशोक वढेरा 
तथा साहित्यकार सीमा गुप्ता ने 
निर्णायक मंडल की भूमिका निभाई। 
इस अवसर पर प्रयोग फाउंडेशन 
चंडीगढ़ के अध्यक्ष नितेश महाजन, 
फायर  अवेयरनेस एन्ड सेफ्टी 
एसोसिएशन के अध्यक्ष जसजोत 
सिंह अलमस्त, ध्वनि द पीस की 
प्रोजेक्ट कोआर्डिनेट डॉ.कविता 
शर्मा,संजय ओझा, सृजन के 
अलावा कई गणमान्य मौजूद थे।

ध्वनि प्रदूषण के हल को नियमित जागृति मुहिम जरूरी:सुशील
शगुन कश्यप | चंडीगढ़

समर न्यूज 

भारतीय जनता पार्टी चंडीगढ़ के 
खेल प्रकोष्ठ ने “चंडीगढ़ खेलो गेम्स 
2026” के आयोजन का ऐलान 
किया है। सेक्टर-33 स्थित प्रदेश 
कार्यालय में आयोजित प्रेस कॉन्फ्रेंस 
में प्रदेश अध्यक्ष जितेंद्र पाल 
मल्होत्रा, महामंत्री रामवीर भट्टी, 
संजीव राणा और खेल प्रकोष्ठ के 
कन्वीनर प्रभजीत सिंह लांबा समेत 
कई पदाधिकारी मौजूद रहे।
प्रभजीत सिंह लांबा और जितेंद्र 
पाल मल्होत्रा ने बताया कि यह 
खेल महोत्सव युवाओं को खेलों 
के माध्यम से सकारात्मक दिशा देने 
और नशे जैसी सामाजिक बुराइयों 
से दूर रखने के उद्देश्य से आयोजित 
किया जा रहा है। प्रतियोगिता विशेष 
रूप से अंडर-19 आयु वर्ग के 
खिलाड़ियों के लिए होगी, ताकि उन्हें 

अपनी प्रतिभा दिखाने का मंच मिल 
सके।
उन्होंने बताया कि 11 मई से 27 मई 
2026 तक पंजाब विश्वविद्यालय, 
चंडीगढ़ में आयोजित होने वाले इस 
आयोजन में फुटबॉल, बास्केटबॉल, 
कबड्डी, वॉलीबॉल, जूडो, कराटे, 
टेबल टेनिस और एथलेटिक्स समेत 
11 खेल शामिल होंगे। अब तक 
700 से अधिक खिलाड़ी पंजीकरण 
करवा चुके हैं, जबकि अंतिम तिथि 
9 मई निर्धारित की गई है। पंजीकरण 
पूरी तरह निशुल्क रखा गया है।
इस मौके पर जूनियर नेटबॉल 

नेशनल अंडर-19 प्रतियोगिता में 
ब्रॉन्ज मेडल जीतने वाली चंडीगढ़ 
टीम को भी सम्मानित किया गया। 
प्रदेश अध्यक्ष ने खिलाड़ियों को 
बधाई देते हुए बताया कि यूटी 
स्पोर्ट्स विभाग की ओर से प्रत्येक 
खिलाड़ी को 1 लाख रुपये का नकद 
पुरस्कार दिया जाएगा।
कार्यक्रम के अंत में नेताओं ने 
कहा कि ऐसे आयोजन युवाओं को 
अनुशासित, स्वस्थ और नशामुक्त 
जीवन की ओर प्रेरित करेंगे और 
भविष्य में भी इस तरह की पहल 
जारी रहेगी।

चंडीगढ़ खेलो गेम्स 2026: युवाओं को नशे से 
दूर रखने की पहल, भव्य आयोजन का ऐलान

गुरमीत सिंह | ज़ीरकपुर
समर न्यूज 

हलका विधायक कुलजीत सिंह 
रंधावा ने नगर काउंसिल ज़ीरकपुर के 
सहयोग से इलाके में दो विकास कार्यों 
की शुरुआत और समर्पण किया। 
उन्होंने पिंड नाभा साहिब (वॉर्ड 
नंबर 26) में करीब 40.53 लाख 
रुपये की लागत से नए ट्यूबवेल के 
काम की शुरुआत करवाई गई। इसके 
अलावा भबात (वॉर्ड नंबर 28) में 
करीब 12.50 लाख रुपये की लागत 
से तैयार आधुनिक बस शेल्टर लोगों 
को समर्पित किया गया। इस मौके 

पर रंधावा ने कहा कि इन प्रोजेक्टों 
से इलाके में पेयजल की सप्लाई 
और आवाजाही सुविधाओं में सुधार 
आएगा। उन्होंने कहा कि पंजाब 
सरकार लोगों को बुनियादी सुविधाएं 
प्रदान करने के लिए वचनबद्ध 
है और विकास कार्य लगातार  
जारी रहेंगे। 
उन्होंने अधिकारियों को निर्देश दिए 
कि सभी काम निर्धारित समय के 
अंदर और उच्च मापदंडों के साथ 
पूर्ण किए जाएं। इस मौके पर नगर 
काउंसिल के अधिकारी, आम 
आदमी पार्टी के नेता और इलाका 
निवासी हाजिर थे।

विधायक रंधावा ने जीरकपुर में 
ट्यूबवेल की शुरुआत कराई

गुरमीत सिंह | जीरकपुर
समर न्यूज 

नगर काउंसिल चुनावों को लेकर 
राजनीतिक सरगर्मियां तेज हो गई 
हैं। इस दौरान पंजाब भाजपा के 
कार्यकारी अध्यक्ष अश्वनी शर्मा 
की अगुवाई में पार्टी द्वारा सूबे में 
अपना आधार मजबूत करने के लिए 
विभिन्न मुहिमें चलाई जा रही हैं। 
भाजपा पंजाब द्वारा पिछले समय के 
दौरान संगठन को मजबूत करने, नए 
वर्गों को जोड़ने और केंद्र सरकार की 
लोक भलाई योजनाओं को जनता 
तक पहुंचाने के लिए बड़े पैमाने 
पर प्रयास किए गए हैं। इसी कड़ी 
में जिला अध्यक्ष संजीव वशिष्ठ 
की रहनुमाई में डेराबस्सी हलके 
के नेता और प्रदेश सचिव संजीव 
खन्ना, नगर काउंसल डेराबस्सी के 
पूर्व अध्यक्ष रंजीत सिंह रेड्डी और 
सीनियर नेता एसएमएस संधू द्वारा 
जीरकपुर क्षेत्र में विशेष मुहिम चलाई 

जा रही है, जिस अधीन समाज 
के प्रभावशाली लोगों को पार्टी से 
जोड़ा जा रहा है। इस तहत आज 
अकाली दल को बड़ा झटका देते 
हुए पीर मुछला क्षेत्र के वॉर्ड नंबर 
10 के पूर्व काउंसलर जगदेव सिंह 
अपने साथियों समेत भाजपा में 
शामिल हो गए। जगदेव सिंह दो 
बार काउंसलर रह चुके हैं और 
अपने क्षेत्र में मजबूत पकड़ रखते 
हैं। उनके शामिल होने से पार्टी को 

स्थानीय स्तर पर बड़ा उछाल मिलने 
की संभावना जताई जा रही है। इस 
मौके पर पार्टी अध्यक्ष अश्वनी शर्मा 
और अन्य भाजपा आगुओं ने नए 
सदस्यों का स्वागत करते हुए कहा 
कि पार्टी उन्हें पूरा मान-सम्मान देगी। 
उन्होंने कहा कि इससे आने वाली 
नगर काउंसिल चुनावों और 2027 
की विधानसभा चुनावों में पार्टी की 
स्थिति और मजबूत होगी। इस मौके 
पर सुधीर कांटिवाल और हरदीप सिंह गाज़ीपुर भी हाजिर थे।

अकाली दल को झटका, पूर्व काउंसलर जगदेव सिंह भाजपा में गए

गुरमीत सिंह | डेराबस्सी
समर न्यूज 

पंजाब में पड़ रही भारी गर्मी के 
दौरान बिजली के लगातार लग रहे 
अनघोषित कटों ने आम लोगों का 
जीना मुहाल कर दिया है। इसी के 
विरोध में आज शिरोमणि अकाली 
दल द्वारा हलका डेराबस्सी के पूर्व 
विधायक एन.के. शर्मा की अगुवाई 
में एस.डी.एम. कार्यालय के समक्ष 
विशाल धरना दिया जाएगा।
अकाली दल के नेताओं के अनुसार, 
बिजली के लंबे कटों के कारण जहां 
आम जनता परेशान है, वहीं व्यापार 
और कृषि पर भी इसका बुरा असर 
पड़ रहा है। 
पार्टी कार्यकर्ताओं का कहना है कि 
सरकार बिजली सप्लाई के बड़े-बड़े 
दावे तो कर रही है, लेकिन जमीनी 
हकीकत कुछ और ही है। पूर्व 

विधायक एन.के. शर्मा की अगुवाई 
में होने वाले इस रोष प्रदर्शन में 
बड़ी संख्या में पार्टी कार्यकर्ता और 
स्थानीय निवासी शामिल होंगे। इस 
मौके सरकार के खिलाफ नारेबाजी 
की जाएगी और एस.डी.एम. के 
माध्यम से प्रशासन को मांग पत्र 
सौंपा जाएगा ताकि बिजली की 
सप्लाई को तुरंत सुधारा जा सके।

बिजली कट पर आज शिअद 
का डेराबस्सी में विरोध प्रदर्शन

समर न्यूज | चंडीगढ़

चंडीगढ़ में ट्रैफिक नियमों का 
उल्लंघन करने वालों के खिलाफ 
पुलिस सख्त कार्रवाई कर रही है। 
महज 100 दिनों में करीब 2 लाख 
चालान किए जाने के आंकड़े सामने 
आए हैं, जो शहर में ट्रैफिक निगरानी 
व्यवस्था की सख्ती को दर्शाते हैं। 
यह सभी चालान ऑनलाइन सिस्टम 
के जरिए किए गए हैं, जिससे नियम 
तोड़ने वालों को घर बैठे ही नोटिस 
मिल रहा है। पुलिस कमांड एंड 
कंट्रोल सेंटर के प्रमुख डीएसपी 
रामगोपाल ने बताया कि शहर में लगे 
अत्याधुनिक सीसीटीवी कैमरे 24 
घंटे ट्रैफिक पर नजर रखे हुए हैं। 
उन्होंने कहा कि कई लोग यह सोचते 
हैं कि जहां ट्रैफिक पुलिस मौजूद 
नहीं है, वहां नियम तोड़कर आसानी 
से बचा जा सकता है, लेकिन ऐसा 

नहीं है। कैमरों की निगरानी से हर 
गतिविधि रिकॉर्ड हो रही है और 
नियम उल्लंघन करने वालों के 
खिलाफ तुरंत कार्रवाई की जा रही 
है। डीएसपी रामगोपाल ने विशेष 
रूप से रेड लाइट जंप करने वालों 
को चेतावनी देते हुए कहा कि ऐसी 
लापरवाही सीधे चालान में तब्दील 
हो रही है। उन्होंने स्पष्ट किया कि 
ट्रैफिक पुलिस का उद्देश्य केवल 
चालान काटना नहीं, बल्कि लोगों 
को जागरूक करना है।

ट्रैफिक नियम तोड़ना पड़ा भारी 
100 दिन में 2 लाख चालान

1 कदम की दूरी से निकल गई मौत, लापरवाही का जिम्मेदार कौन

गुरमीत सिंह | डेराबस्सी
समर न्यूज 

डेराबस्सी के हेबतपुर रोड पर एक 
बड़ा हादसा उस वक्त टल गया जब 
लॉर्ड महावीर पब्लिक स्कूल की बस 
के ड्राइवर की लापरवाही के कारण 
एक बच्चा बस के नीचे आने से बच 
गया। हालांकि बच्चे की साइकिल 
बस के पिछले टायर के नीचे आ गई 
और क्षतिग्रस्त हो गई। यह पूरी घटना 
नजदीकी सीसीटीवी कैमरे में कैद हो 
गई है। फुटेज में बस चालक की 
लापरवाही साफ साफ दिखाई दे रही 

हैं जो हादसे के बाद रुकने की जगह 
बस लेकर मौके से भाग निकला।
जानकारी देते हुए बच्चे के रिश्तेदार 
ने बताया कि स्कूल बस बच्चों को 
घर छोड़ने के लिए हैबतपुर सड़क 
पर आई थी। इस दौरान ड्राइवर ने 
बिना पीछे देखे और बिना सिग्नल 
दिए अचानक बस को बैक करना 
शुरू कर दिया। इस दौरान सड़क पर 
कुछ बच्चे अपनी अपनी साइकल पर 
सवार हो अपने घरों की तरफ जा 
रहे थे , एक बच्चा बस के पिछले 
टायर के नीचे आने लगा। बच्चा 
अपनी साइकल छोड़ कर पीछे हट 

गया और उसी समय बस का टायर 
साइकल के ऊपर चढ़ गया। 
लापरवाही - हैरानी की बात यह है 
कि साइकिल बस के टायर के नीचे 
आने के बावजूद भी ड्राइवर द्वारा 
बस नहीं रोकी गई। इससे  साफ हो 
गया कि बस में कोई हेल्पर मौजूद 
नहीं था, जो ड्राइवर को बैक करते 
समय मदद या सूचना दे सके। 
सुरक्षा नियमों के अनुसार स्कूल 
बस में हेल्पर का होना जरूरी माना 
जाता है, 
प्रशासन से मांग -  ड्राइवर की 
लापरवाही साफ-साफ कैमरे में 

दिखाई दे रही है। अगर घटना 
वाली जगह पर कैमरे ना होते तो 
बस ड्राइवर की लापरवाही सामने 
नहीं आती। लोगो ने कहा कि एक 
बस चालक पर 30-40 बच्चों की 
जिम्मेदारी होती है और ऐसे लापरवाह 
ड्राइवर को बच्चे सौंपना मौत के मुंह 
में धकेलने के बराबर है। लोगों ने 
प्रशासन से मांग करते ड्राइवर और 
प्रबंधकों के खिलाफ सख्त कार्रवाई 
की जाए मांग की है ताकि भविष्य में 
ऐसी लापरवाही न हो।
पंजाब में स्कूल बस हादसों से 
बचाव के लिए सख्त नियम -

पंजाब सरकार ने बच्चों की सुरक्षा 
को ध्यान में रखते हुए स्कूल बसों के 
लिए ‘सुरक्षित स्कूल वाहन नीति’ ( 
सेफ स्कूल व्हीकल पॉलिसी) लागू 
की है, इन नियमों की अनदेखी की 
गई तो ड्राइवर, बस ऑपरेटर और 
स्कूल प्रबंधन खिलाफ कार्रवाई की 
जाती है। 
वाहन और कागज़ात से जुड़े 
नियम - स्कूल बसों का रंग पीला 
होना अनिवार्य है बस पर स्पष्ट रूप 
से “स्कूल बस” तथा स्कूल का नाम 
व रूट लिखा होना चाहिए। बस 
का रजिस्ट्रेशन, वैध परमिट, बीमा, 

प्रदूषण सर्टिफिकेट और फिटनेस यह 
सुनिश्चित होने चाहिए। 
ड्राइवर और स्टाफ़ से जुड़े नियम
स्कूल बस चलाने वाले ड्राइवर के 
पास वैध लाइसेंस होना जरूरी है। 
पंजाब शिक्षा विभाग के दिशा‑निर्देशों 
के तहत निजी स्कूलों के ड्राइवर और 
कंडक्टर की आंखों का चेकअप 
और डोप टेस्ट भी कराना अनिवार्य 
किया गया है। बस में सिर्फ ड्राइवर 
नहीं, बल्कि कंडक्टर और आमतौर 
पर एक महिला अटेंडेंट भी मौजूद 
होनी चाहिए, ताकि बच्चों की 
निगरानी होती रहे। 

(1) सीसीटीवी कैमरे में दिखी बस के पीछे साइकिल पर सवार छात्र। (2) बस के नीचे आने से बचने की कोशिश करता बच्चा। (3) बस के नीचे आने से टूटी  साइकिल को देखता बच्चा। (4) हादसे के बाद अपने साथी के पास पहुंचा उसका दोस्त। (5, 6) बस के टायर के नीचे आने से टूटा साइकिल। � - समर न्यूज

डेराबस्सी में स्कूल बस चालक की लापरवाही, सीसीटीवी कैमरे में कैप्चर, स्कूल बस के टायर के नीचे आने से बचा बच्चा, बच्चे की साइकिल के ऊपर चढ़ गई बस

बच्चों की सुरक्षा और सुविधा से जुड़े नियम
बस में बच्चों की तयशुदा सीटिंग क्षमता से ज्यादा बच्चे नहीं बैठाए जा सकते; 
ओवरलोडिंग पर चालान व अन्य कार्रवाई होती है। 
बस में प्राथमिक चिकित्सा किट, फायर एक्स्टिंग्विशर (अग्निशमन यंत्र) और 
अन्य आपातकालीन साधन उपलब्ध होने चाहिए। 
कई जगह स्कूल बसों में सीसीटीवी कैमरे लगाने के निर्देश दिए गए हैं, ताकि 
ड्राइवर की लापरवाही और गति पर निगरानी रह सके। 

प्रशासन की निगरानी और कार्रवाई
पंजाब में सुरक्षित स्कूल वाहन टीम के तहत परिवहन विभाग, ट्रैफिक पुलिस, 
शिक्षा विभाग और बाल संरक्षण कार्यालय की संयुक्त टीमें स्कूल बसों की 
जांच करती हैं। नियम तोड़ने पर बस का चालान, जब्ती या चलाने पर प्रतिबंध 
लगाया जा सकता है। 

झटके पर झटका देने का दौर 
जीरकपुर में रोजाना कोई ना कोई नेता 
पार्टी छोड़ दूसरी पार्टी में जा रहा है। 
अब मैदान में आम आदमी पार्टी और 
और भाजपा को भी उमीदवार चाहिए। 
ऐसे में जिनको पहले दरकिनार किया 
जाता था उन सबको टिकट मिलने की 
उम्मीद जाग गई है। एक दूसरे का 
उमीदवार अपनी पार्टी में शामिल कर 
झटके देने का दौर चल रहा है।

कुलजीत सिंह रंधावा बस शेल्टर लोगों को समर्पित करते हुए।� -समर न्यूज

जगदेव सिंह को पार्टी में शामिल करते भाजपा नेता।� -समर न्यूज

पूर्व विधायक एनके शर्मा।� -समर न्यूज

बिजली के अनघोषित कटों के खिलाफ किया जाएगा प्रदर्शन

एजेंसी | गंगटोक

पूर्वोत्तर भारत में खेल ढांचे को 
मजबूत करने की दिशा में बड़ा कदम 
उठाते हुए नरेंद्र मोदी ने मणिपुर और 
अरुणाचल प्रदेश में आधुनिक इंडोर 
क्रिकेट अकादमियों का वर्चुअल 
उद्घाटन किया। इन सुविधाओं को 
भारतीय क्रिकेट कंट्रोल बोर्ड के 
सहयोग से तैयार किया गया है, 
जिसका उद्देश्य स्थानीय प्रतिभाओं 
को बेहतर प्रशिक्षण और राष्ट्रीय स्तर 
तक पहुंचाने का मार्ग देना है।
{मणिपुर में विश्वस्तरीय 
सुविधाएं
इम्फाल के लुवांगसांगबाम स्थित 
लुवांगपोकपा क्रिकेट स्टेडियम में 
बनी इंडोर अकादमी खिलाड़ियों के 
लिए नई उम्मीद लेकर आई है। यहां 
तीन इनडोर पिच, आधुनिक जिम, 
प्रशासनिक कार्यालय और हीटेड 
स्विमिंग पूल जैसी सुविधाएं उपलब्ध 
हैं। इससे खिलाड़ियों को हर मौसम 

में अभ्यास का मौका मिलेगा।
{अब बारिश नहीं रोकेगी 
अभ्यास
मणिपुर और अरुणाचल प्रदेश में 

लंबे समय तक रहने वाले मॉनसून 
के कारण खिलाड़ियों का अभ्यास 
अक्सर प्रभावित होता था। अब 
इन इंडोर अकादमियों की मदद से 

सालभर ट्रेनिंग जारी रह सकेगी, 
जिससे खिलाड़ियों को राज्य से 
बाहर जाने की जरूरत भी कम होगी।
{अरुणाचल में भी हाई-टेक 

इंफ्रास्ट्रक्चर - अरुणाचल प्रदेश 
के दोइमुख में भी अत्याधुनिक इंडोर 
क्रिकेट अकादमी शुरू की गई है। 
यहां हाई-टेक नेट्स, फिटनेस 
सेंटर, जिम और स्विमिंग पूल जैसी 
सुविधाएं मौजूद हैं, जो खिलाड़ियों 
को प्रोफेशनल स्तर का माहौल देंगी।
{युवा खिलाड़ियों में उत्साह
नई सुविधाओं से स्थानीय 
खिलाड़ियों में उत्साह देखने को मिल 
रहा है। खिलाड़ियों का मानना है कि 
अब उन्हें बेहतर ट्रेनिंग और संसाधन 
मिलेंगे, जिससे उनके बड़े स्तर पर 
खेलने के सपने साकार हो सकेंगे।
{पूर्वोत्तर क्रिकेट को मिलेगी नई 
रफ्तार
इन अकादमियों के शुरू होने 
से पूर्वोत्तर भारत में क्रिकेट को 
नई गति मिलने की उम्मीद है। 
बेहतर इंफ्रास्ट्रक्चर के साथ यहां 
के खिलाड़ी अब राष्ट्रीय और 
अंतरराष्ट्रीय स्तर पर अपनी पहचान 
मजबूत कर सकते हैं।

पूर्वोत्तर को मिली इनडोर क्रिकेट अकादमियों की सौगात

समर न्यूज | चंडीगढ़

आईपीएल 2026 में शानदार फॉर्म 
में चल रहे श्रेयस अय्यर ने अपनी 
बल्लेबाजी में आए बदलाव को 
लेकर बड़ा बयान दिया है। पंजाब 
किंग्स के कप्तान ने खुलकर बताया 
कि शॉर्ट गेंदों के खिलाफ उनकी 
कमजोरी को लेकर हुई आलोचना 
ही उनके लिए सबसे बड़ी प्रेरणा 
बनी।
‘लोगों को गलत साबित करने 
की ठान ली’
अय्यर ने कहा कि जब लगातार 
यह कहा जाने लगा कि वह शॉर्ट 
बॉल के खिलाफ कमजोर हैं और 
इसे सुधार नहीं पाएंगे, तभी उन्होंने 
खुद को चुनौती दी। उन्होंने कहा, 
“मैंने ठान लिया कि अच्छा प्रदर्शन 
करके उन लोगों को गलत साबित 
करना है।”
पहले जहां वह शॉर्ट गेंदों पर सिर्फ 
बचाव या सिंगल लेने की कोशिश 
करते थे, वहीं अब वह उसी गेंद 
को अटैक कर छक्के में बदलने का 

प्रयास करते हैं।
कोचिंग और प्रैक्टिस में बड़ा 
बदलाव
अय्यर ने अपनी तैयारी के तरीके 
में भी बड़ा बदलाव किया है। वह 
नियमित रूप से प्रवीण आमरे और 
अभिषेक नायर जैसे अनुभवी कोचों 

के साथ काम कर रहे हैं।
उन्होंने बताया कि अब वह अभ्यास 
के दौरान लंबा समय बल्लेबाजी 
करते हैं—करीब 50 ओवर तक 
और 300 से ज्यादा गेंदों का 
सामना करते हैं, जिससे उन्हें अपनी 
तकनीक और मूवमेंट बेहतर करने 

में मदद मिलती है।
मानसिक मजबूती पर जोर
अय्यर ने माना कि तकनीकी सुधार 
के साथ-साथ मानसिक रूप से 
मजबूत होना भी बेहद जरूरी है। 
उन्होंने कहा कि चोट के बाद कुछ 
लोगों ने उनकी वापसी पर सवाल 

उठाए, लेकिन उन्होंने इसे चुनौती 
के रूप में लिया।
“मैंने खुद से पूछा कि मैं पहले 
जैसा क्यों नहीं बन सकता? यही 
सोच मुझे आगे बढ़ाती है,” अय्यर 
ने कहा।
मैदान पर दिख रहा असर
इस सीजन में अय्यर का बदला 
हुआ अंदाज साफ नजर आ रहा 
है। उनकी कप्तानी में पंजाब किंग्स 
शानदार प्रदर्शन कर रही है और 
अंक तालिका में शीर्ष पर बनी हुई 
है।
दिल्ली कैपिटल्स के खिलाफ 
रिकॉर्ड रन चेज में अय्यर की 36 
गेंदों में 76 रन की पारी उनकी नई 
सोच और आत्मविश्वास का बड़ा 
उदाहरण है।
टीम की लय बरकरार
पिछले सीजन की उपविजेता पंजाब 
किंग्स ने इस बार भी अपनी लय 
कायम रखी है। टीम लगातार जीत 
के साथ टूर्नामेंट में मजबूत दावेदार 
बनकर उभरी है, जिसमें अय्यर की 
भूमिका बेहद अहम रही है।

समर न्यूज | नई दिल्ली

भारत में मोटर स्पोर्ट्स को नई दिशा 
देने के लिए फॉर्मूला वन ने मुंबई 
फालकॅांस रेसिग लिमि के साथ 
मिलकर बड़ी पहल की ह।ै दशे में 
पहली बार आधिकारिक “F1 Sim 
Racing India Open 2026” 
प्रतियोगिता शरुू की जा रही ह।ै 
प्रतियोगिता वर्चुअल आयोजित होगी, 
जहा ं खिलाड़ी आधिकारिक F1 गमे 
के जरिए हिस्सा लेंगे। इस प्रतियोगिता 
के लिए पजंीकरण 30 अप्रैल 
स े शरुू होगा। खिलाड़ी कंप्यूटर, 
प्लेस ट्ेशन 5 और एक्सबॉक्स 
जसै े प्लेटफॉर्म के जरिए भाग ले 
सकेंग।े प्रतियोगिता को कई चरणों 
में आयोजित किया जाएगा, पहले 
ऑनलाइन क्वालीफाइगं, फिर शहर 
स्तर के मकुाबल ेऔर अंत में मुबंई 
में फाइनल। इस पहल को नारायण 
कार्तिकेयन का भी समर्थन मिला है।

भारत में फॉर्मूला वन 
की नई शुरुआत

एजेंसी | नई दिल्ली

अंतरराष्ट्रीय फुटबॉल में पारदर्शिता 
और अनुशासन बढ़ाने के लिए 
फीफा ने बड़ा फैसला लिया है। अब 
मैदान पर बहस के दौरान अगर कोई 
खिलाड़ी अपना मुंह ढकता हुआ 
पाया गया, तो उसे सीधे रेड कार्ड 
दिखाया जा सकता है। यह नियम 
इंटरनेशनल फुटबॉल एसोसिएशन 
बोर्ड द्वारा मंजूर किया गया है। हाल 
ही में विनीसियस जूनियर से जुड़े 
नस्लीय टिप्पणी विवाद के बाद 
इस मुद्दे को गंभीरता से लिया गया। 
आरोप था कि बहस के दौरान मुंह 
ढककर आपत्तिजनक टिप्पणी की 
गई, जिसे पकड़ना मुश्किल होता 
है। यह नया नियम आगामी फीफा 
विश्व कप 2026 से लागू किया 
जाएगा।

फीफा का सख्त फैसला: 
बहस के दौरान मुंह ढका 
तो सीधा रेड कार्ड

समर न्यूज | नई दिल्ली

आईसीसी की ताज़ा महिला टी20 
अंतरराष्ट्रीय रैंकिंग में स्मृति मंधाना 
को नुकसान उठाना पड़ा है। 
भारतीय उपकप्तान एक स्थान नीचे 
खिसककर अब पांचवें पायदान पर 
पहुंच गई हैं। दक्षिण अफ्रीका के 
खिलाफ हालिया सीरीज में उनके 
औसत प्रदर्शन का असर रैंकिंग पर 
साफ दिखाई दिया।
दीप्ति शर्मा को मिला फायदा
वहीं दीप्ति शर्मा ने शानदार प्रदर्शन 
के दम पर गेंदबाजों की रैंकिंग में 
चौथा स्थान हासिल कर लिया है। 
उनकी फॉर्म भारतीय टीम के लिए 
विश्व कप से पहले राहत देने वाली 
मानी जा रही है।
हरमनप्रीत की टॉप-10 में 
वापसी: हरमनप्रीत कौर ने भी रैंकिंग 

में सुधार किया है। दक्षिण अफ्रीका 
के खिलाफ सीरीज में 169 रन 
बनाने के बाद वह 646 अंकों के 
साथ फिर से शीर्ष-10 बल्लेबाजों 
में शामिल हो गई हैं। वहीं ऋचा 
घोष दो स्थान ऊपर चढ़कर 22वें 
स्थान पर पहुंच गई हैं।
दक्षिण अफ्रीकी कप्तान का 
दबदबा: लॉरा वोलवार्ट ने शानदार 
प्रदर्शन करते हुए बल्लेबाजी रैंकिंग 
में दो स्थान की छलांग लगाकर 
तीसरा स्थान हासिल किया है। 
उन्होंने अपने करियर के सर्वश्रेष्ठ 

786 रेटिंग अंक भी हासिल किए। 
वह दूसरे स्थान पर काबिज बेथ 
मूनी से बेहद करीब हैं, जबकि शीर्ष 
स्थान पर जॉर्जिया वोल कायम हैं।
गेंदबाजी रैंकिंग में कड़ी टक्कर
गेंदबाजों की सूची में सादिया 
इकबाल पहले स्थान पर बरकरार 
हैं। वहीं दीप्ति शर्मा और दक्षिण 
अफ्रीका की नॉनकुलुलेको मलाबा 
संयुक्त रूप से चौथे स्थान पर हैं।
युवा खिलाड़ियों का उभार
भारत की युवा गेंदबाज श्री चरणी 
ने भी बेहतरीन प्रदर्शन करते हुए 12 
स्थान की छलांग लगाई है और 11वें 
स्थान पर पहुंच गई हैं।
इस रैंकिंग अपडेट से साफ है कि 
महिला क्रिकेट में प्रतिस्पर्धा लगातार 
तेज हो रही है और हर सीरीज के 
साथ खिलाड़ियों की स्थिति में बड़ा 
बदलाव देखने को मिल रहा है।

आईसीसी रैंकिंग में बदलाव: मंधाना को 
झटका, दीप्ति ने लगाई लंबी छलांगएजेंसी | लखनऊ

आईपीएल 2026 में दिल्ली 
कैपिटल्स की लगातार खराब 
प्रदर्शन के बाद टीम के मुख्य कोच 
हेमांग बदानी आलोचनाओं के घेरे में 
आ गए हैं। हाल ही में कृष्णामचारी 
श्रीकांत ने बदानी पर तीखा हमला 
बोला और उनकी पुरानी टिप्पणियों 
को याद दिलाया।
{फ्लेमिंग पर टिप्पणी बनी 
विवाद की जड़
यह विवाद उस समय से जुड़ा 
है जब बदानी ने एक इंटरव्यू में 
स्टीफन फ्लेमिंग की कोचिंग क्षमता 
पर सवाल उठाए थे। बदानी ने कहा 
था कि धोनी की वजह से चेन्नई 
सुपर किंग्स को सफलता मिली, न 
कि फ्लेमिंग की कोचिंग के कारण। 
उन्होंने यह भी सवाल उठाया था 
कि फ्लेमिंग ने अन्य लीगों में वैसी 

सफलता क्यों नहीं हासिल की।
{श्रीकांत का पलटवार
दिल्ली की हार के बाद श्रीकांत 
ने बदानी को उनके ही बयान 
याद दिलाते हुए कहा कि दूसरों 

पर टिप्पणी करने से पहले उन्हें 
अपनी टीम के प्रदर्शन पर ध्यान 
देना चाहिए। उन्होंने तीखे अंदाज में 
कहा कि “ज्यादा बोलने से बेहतर है 
काम पर ध्यान दिया जाए।” श्रीकांत 

ने बदानी की रणनीति और कोचिंग 
क्षमता पर भी सवाल खड़े किए।
{दिल्ली का खराब प्रदर्शन जारी
इस सीजन में दिल्ली कैपिटल्स का 
प्रदर्शन बेहद निराशाजनक रहा है। 
टीम आठ मैचों में सिर्फ तीन जीत 
दर्ज कर पाई है और अंक तालिका 
में सातवें स्थान पर है।
{आरसीबी के खिलाफ 
शर्मनाक हार
बेंगलुरु के खिलाफ मुकाबले में 
दिल्ली की बल्लेबाजी पूरी तरह 
फ्लॉप रही। टीम सिर्फ 75 रन 
पर सिमट गई, जिसके जवाब में 
आरसीबी ने महज 6.3 ओवर में 
लक्ष्य हासिल कर नौ विकेट से 
जीत दर्ज की। इस हार के बाद 
टीम प्रबंधन और कोचिंग स्टाफ 
पर सवाल उठने लगे हैं, और अब 
देखना होगा कि दिल्ली कैपिटल्स 
इस दबाव से कैसे उबरती है।

दिल्ली की हार के बाद कोच पर उठे सवाल

समर न्यूज | चंडीगढ़

आईपीएल 2026 में राजस्थान 
रॉयल्स ने शानदार प्रदर्शन करते 
हुए पंजाब किंग्स को छह विकेट से 
हराकर इस सीजन में उसकी अजेय 
लय तोड़ दी। मैच में शुभम दुबे ने 
इम्पैक्ट प्लेयर के रूप में उतरकर 
निर्णायक भूमिका निभाई और 
डोनोवन फरेरा के साथ मिलकर 
टीम को जीत तक पहुंचाया।
{जायसवाल ने रखी नींव
लक्ष्य का पीछा करते हुए यशस्वी 
जायसवाल ने तेज शुरुआत दी। 
उन्होंने 27 गेंदों में 51 रन बनाकर 
टीम को मजबूत स्थिति में पहुंचाया। 
वहीं, वैभव सूर्यवंशी ने 16 गेंदों में 
43 रन की तूफानी पारी खेलकर 
शुरुआती दबाव पंजाब पर डाल 
दिया।

{मिडिल ऑर्डर में लड़खड़ाई 
टीम
हालांकि, बीच के ओवरों में युजवेंद्र 
चहल की शानदार गेंदबाजी ने 
राजस्थान को झटके दिए। चहल 
ने तीन विकेट लेकर मैच का रुख 
बदलने की कोशिश की, जिससे 
राजस्थान की पारी कुछ समय के 
लिए दबाव में आ गई।
{फरेरा-शुभम की मैच जिताऊ 
साझेदारी
चार विकेट गिरने के बाद मैच 
रोमांचक मोड़ पर था, लेकिन 
शुभम दुबे और फरेरा ने संयम और 
आक्रामकता का शानदार संतुलन 
दिखाया। दोनों के बीच पांचवें 
विकेट के लिए 77 रनों की नाबाद 
साझेदारी हुई। फरेरा ने 26 गेंदों में 
नाबाद 52 रन बनाए, जबकि शुभम 
ने 12 गेंदों में 31 रन की तेज पारी 

खेलकर टीम को 19.2 ओवर में 
लक्ष्य तक पहुंचा दिया।
{पंजाब की मजबूत बल्लेबाजी
इससे पहले पंजाब किंग्स ने पहले 
बल्लेबाजी करते हुए 20 ओवर 
में 222 रन का बड़ा स्कोर खड़ा 
किया। मार्कस स्टोइनिस ने 22 गेंदों 
में नाबाद 62 रन की विस्फोटक 
पारी खेली, जबकि प्रभसिमरन सिंह 
ने 59 रन का अहम योगदान दिया। 
प्रियांश आर्य ने भी तेज शुरुआत 
दिलाई।
{अंक तालिका पर असर
इस हार के बावजूद पंजाब किंग्स 
13 अंकों के साथ शीर्ष पर कायम 
है, जबकि राजस्थान रॉयल्स 12 
अंकों के साथ तीसरे स्थान पर 
पहुंच गई है। इस जीत के साथ 
राजस्थान ने प्लेऑफ की दौड़ को 
और रोमांचक बना दिया है।

शुभम का इम्पैक्ट, फरेरा के साथ साझेदारी ने 
दिलाई जीत; पंजाब को मिली पहली हार

समर न्यूज | चंडीगढ़

आईपीएल 2026 के दौरान रियान 
पराग एक नए विवाद में फंसते 
नजर आ रहे हैं। सोशल मीडिया 
पर वायरल एक वीडियो में उन्हें 
कथित तौर पर ड्रेसिंग रूम के अंदर 
वेपिंग करते हुए दिखाया गया है। इस 
घटना के बाद क्रिकेट जगत और 
फैंस के बीच चर्चा तेज हो गई है कि 
क्या भारतीय क्रिकेट कंट्रोल बोर्ड 
इस मामले में कोई अनुशासनात्मक 
कार्रवाई करेगा।
{कैमरे में कैद हुआ संदिग्ध पल
न्यू चंडीगढ़ में राजस्थान रॉयल्स 
और पंजाब किंग्स के बीच खेले 
गए मुकाबले के दौरान दूसरी पारी 
के 16वें ओवर में ब्रॉडकास्ट कैमरे 
ने कुछ पलों के लिए पराग को एक 
ऐसी वस्तु के साथ कैद किया, जो 

वेप जैसी नजर आ रही थी। यह 
क्लिप तेजी से वायरल हो गई और 
फैंस ने इस पर सवाल उठाने शुरू 
कर दिए।
{नियमों के उल्लंघन पर सख्ती 
संभव
आईपीएल और बीसीसीआई के 
नियमों के अनुसार, ड्रेसिंग रूम 

या डगआउट में धूम्रपान या तंबाकू 
उत्पादों का उपयोग प्रतिबंधित होता 
है। केवल निर्धारित स्थानों पर ही 
इसकी अनुमति होती है। इसके 
अलावा भारत में ई-सिगरेट और 
वेपिंग उत्पादों पर भी कानूनी रोक 
है। ऐसे में यदि आरोप सही पाए 
जाते हैं, तो पराग पर जुर्माना या 

अन्य सख्त कार्रवाई हो सकती है।
अभी तक कोई आधिकारिक बयान 
नहीं
फिलहाल इस मामले पर न तो 
बीसीसीआई और न ही फ्रेंचाइज़ी 
की ओर से कोई आधिकारिक 
प्रतिक्रिया सामने आई है। हालांकि, 
पहले भी लीग ने अनुशासनहीनता 
के मामलों में कार्रवाई की है, जिससे 
संकेत मिलता है कि जांच के बाद 
कदम उठाए जा सकते हैं।
{फॉर्म और कप्तानी पर पहले 
से दबाव
यह विवाद ऐसे समय में सामने 
आया है, जब पराग का प्रदर्शन भी 
उम्मीद के मुताबिक नहीं रहा है। इस 
सीजन में वह लगातार रन बनाने 
में संघर्ष कर रहे हैं, जिससे उनकी 
कप्तानी और बल्लेबाजी दोनों पर 
सवाल उठ रहे हैं।

ड्रेसिंग रूम में वेपिंग के आरोपों में घिरे कप्तान

एजेंसी | होर्सेंस

डेनमार्क के होर्सेंस में खेले जा रहे 
उबेर कप 2026 में भारतीय महिला 
टीम का सफर समाप्त हो गया। 16 
बार की चैंपियन चीन के खिलाफ 
भारत को 0-5 से एकतरफा हार 
का सामना करना पड़ा। इस हार के 
साथ टीम टूर्नामेंट से बाहर हो गई, 
जबकि अब देश की निगाहें पुरुष 
टीम के थॉमस कप प्रदर्शन पर टिकी 
हैं।
सिंधु से थी उम्मीद, लेकिन चूका 
मौका
पीवी सिंधु ने भारत की ओर से 
शुरुआत की और कड़ा मुकाबला 
पेश किया। वह निर्णायक गेम में 
18-12 से आगे थीं, लेकिन इस 
बढ़त को बरकरार नहीं रख सकीं 
और विश्व नंबर दो वांग झियी से 
16-21, 21-19, 19-21 से हार 
गईं। इस हार के साथ चीन ने 1-0 

की बढ़त बना ली।
युगल मुकाबलों में भी निराशा
पहले युगल मुकाबले में प्रिया 
कोंजेंगबम और श्रुति मिश्रा की 
जोड़ी विश्व नंबर एक जोड़ी के 
सामने टिक नहीं पाई और सीधे गेम 
में हार गई। दूसरे युगल में त्रिसा 
जॉली और कविप्रिया सेल्वम ने 
संघर्ष किया, लेकिन अंततः उन्हें 
भी हार झेलनी पड़ी।
एकल मुकाबलों में भी नहीं मिला 
साथ
ईशरानी बरुआ ने टोक्यो ओलंपिक 
चैंपियन चेन युफेई के खिलाफ 
अच्छा खेल दिखाया, लेकिन अहम 

मौकों पर चूक गईं। वहीं देविका 
सिहाग भी अपनी बढ़त कायम नहीं 
रख सकीं और मुकाबला गंवा बैठीं।
ग्रुप चरण में मिला मिला-जुला 
प्रदर्शन
भारतीय टीम ने टूर्नामेंट की शुरुआत 
डेनमार्क के खिलाफ 2-3 की हार 
से की थी, लेकिन यूक्रेन पर 4-1 
की जीत दर्ज कर उम्मीदें बरकरार 
रखी थीं। हालांकि, चीन के खिलाफ 
हार ने सफर यहीं खत्म कर दिया।
अब थॉमस कप पर फोकस
महिला टीम के बाहर होने के बाद 
अब भारतीय पुरुष टीम से उम्मीदें 
बढ़ गई हैं। टीम पहले ही क्वार्टर 
फाइनल में जगह बना चुकी है और 
अब उसका मुकाबला चीन से 
होगा। इस मैच में जीत से ग्रुप में 
शीर्ष स्थान तय होगा।
भारत की नजरें अब पुरुष टीम पर 
हैं, जो देश को इस टूर्नामेंट में आगे 
बढ़ाने की जिम्मेदारी संभालेगी।

चीन से 0-5 की करारी हार, उबेर कप से 
बाहर भारत; अब थॉमस कप पर उम्मीदें

आलोचना ही बनी ताकत: श्रेयस अय्यर 
का खुलासा, शॉर्ट बॉल पर बदली सोच

मोदी ने मणिपुर और अरुणाचल प्रदेश में आधुनिक इनडोर क्रिकेट अकादमियों का वर्चुअल उद्घाटन कियासुविधा

छक्के की गेंद से दर्शक घायल हुआ, 
मैच में रोमांच के बीच दर्दनाक घटना

समर न्यूज | चंडीगढ़

आईपीएल 2026 में पंजाब किंग्स 
और राजस्थान रॉयल्स के मुकाबले 
के दौरान एक हैरान करने वाली 
घटना सामने आई, जब प्रियांश 
आर्य के लगाए गए जोरदार छक्के 
से स्टैंड में बैठे एक बुजुर्ग फैन 
घायल हो गए। गेंद सीधे उनके चेहरे 
पर लगी, जिससे वह बुरी तरह 
लहूलुहान हो गए और तुरंत उन्हें 
अस्पताल ले जाना पड़ा।
स्टेडियम में मची अफरा-तफरी
मुल्लांपुर में खेले जा रहे इस 
मुकाबले के दूसरे ओवर में नांद्रे 
बर्गर की गेंद पर प्रियांश ने लंबा 
शॉट खेला। यह गेंद सीधा दर्शक 
दीर्घा में बैठे बुजुर्ग व्यक्ति के 
चेहरे पर जा लगी। चोट लगते ही 
आसपास मौजूद लोग तुरंत मदद के 
लिए दौड़े और प्राथमिक उपचार देने 
की कोशिश की।
प्रियांश की तेजतर्रार पारी
घटना के बावजूद प्रियांश आर्य ने 
आक्रामक बल्लेबाजी जारी रखी 
और महज 11 गेंदों में 29 रन 
बनाए, जिसमें पांच चौके और 

एक छक्का शामिल था। हालांकि, 
उन्हें तीसरे ओवर में जोफ्रा आर्चर 
ने आउट कर दिया। इस सीजन में 
प्रियांश शानदार फॉर्म में नजर आ 
रहे हैं और सात मैचों में 283 रन 
बना चुके हैं।
पंजाब का बड़ा स्कोर
पहले बल्लेबाजी करते हुए पंजाब 
किंग्स ने 4 विकेट के नुकसान पर 
222 रन का विशाल स्कोर खड़ा 
किया। मार्कस स्टोइनिस ने 22 गेंदों 

में नाबाद 62 रन की विस्फोटक 
पारी खेली, जबकि प्रभसिमरन सिंह 
ने 59 रन का अहम योगदान दिया।
राजस्थान की शानदार जीत
लक्ष्य का पीछा करते हुए राजस्थान 
रॉयल्स ने दमदार प्रदर्शन किया। 
यशस्वी जायसवाल और वैभव 
सूर्यवंशी ने टीम को तेज शुरुआत 
दिलाई। अंत में डोनोवन फरेरा और 
शुभम दुबे की साझेदारी ने टीम को 
चार गेंद शेष रहते जीत दिला दी।

रियान पराग पर जुर्माना या अन्य सख्त कार्रवाई हो सकती है

 कृष्णामचारी श्रीकांत ने बदानी को घेरा उनकी पुरानी टिप्पणियों को याद दिलाया

पाली देतवालिया 
को गहरा सदमा, 35 
वर्षीय बेटे का निधन

समागम के दौरान 
ट्रैफिक प्लान तैयार

साहनेवाल के पास 
सड़क हादसा, बाइक 
सवार की मौत

आरोपी की पिटाई, 
लिव-इन पार्टनर पर 
हमले से भड़के लोग

लुधियाना में 2700 गज में अवैध कॉलोनी का खेल!

मुल्लांपुर दाखा में नशा तस्करों 
की कोठी पर चला बुलडोजर

स्कूलों के आसपास एनर्जी ड्रिंक्स 
बिक्री पर सख्ती: डीएचओ

नियमों को ताक पर रखकर चल 
रहा खेल, अफसरों पर सवाल

लधुियाना में लखमिदंर कौर की 
पसु्तकों का भव्य लोकार्पण

बेहतर उत्पादन के लिए बकरी पालन 
में तनाव-मुक्त वातावरण आवश्यक

सेवामुक्त सफाई सेविका के बकाया 
को लेकर यूथ सेना की चेतावनी

बस स्टैंड पार्किंग, सिंगपुरा और 
शाम नगर में बदबू से लोग परेशान

लक्की मेहता | लुधियाना
समर न्यूज

हल्का नॉर्थ के जोन-ए स्थित पीरू 
बंदा मोहल्ले में करीब 2700 गज 
जमीन पर विकसित हो रही एक 
अवैध कॉलोनी को लेकर बड़ा 
खुलासा हुआ है। आरोप है कि 
इस कॉलोनी में नियमों को ताक 
पर रखकर प्लॉट काटे गए हैं और 
निर्माण कार्य पूरी तरह बायलॉज के 
विपरीत किया जा रहा है।
शिकायतों के बाद पूर्व कमिश्नर 
आदित्य डेचलवाल ने पहले इस पर 
कार्रवाई करवाई थी, लेकिन कुछ 
समय बाद फिर से निर्माण कार्य शुरू 
हो गया। इसके बाद मौजूदा कमिश्नर 
नीरू कत्याल गुप्ता के पास दोबारा 
शिकायत पहुंची। उन्होंने एमटीपी 
विजय कुमार के माध्यम से एटीपी 

कपिल देव को कार्रवाई के निर्देश 
दिए, लेकिन मौके पर सिर्फ सड़क 
पर जेसीबी चलाने तक ही कार्रवाई 
सीमित रही।
सूत्रों के अनुसार अधिकारियों की 
लापरवाही और कथित मिलीभगत के 
चलते इस कॉलोनी में करीब 300 
प्लॉट अवैध तरीके से विकसित 
किए गए हैं। इतना ही नहीं, रिहायशी 
क्षेत्र में एक कमर्शियल बिल्डिंग भी 
खड़ी कर दी गई है। आरोप है कि 
इस बिल्डिंग को निगम के एक प्लॉट 

के साथ क्लब कर अवैध रूप से 
अप्रूवल सर्टिफिकेट भी जारी कर 
दिया गया। हालांकि क्लब किए प्लॉट 
तो है तो अवैध कॉलोनी का हिस्सा 
ही। जानकारों का कहना है कि अगर 
यह कॉलोनी नियमों के तहत पास 
होती, तो निगम के खजाने में करीब 
35 से 40 लाख रुपये का राजस्व 
आ सकता था।
आरटीआई कार्यकर्ता कीमती रावल 
ने बताया कि यह निर्माण पूरी तरह 
नियमों के खिलाफ है। उन्होंने कहा 
कि 2700 गज जमीन पर कॉलोनी 
काटना ही अवैध है और इसमें किसी 
भी प्लॉट को क्लब नहीं किया जा 
सकता। साथ ही आरोप लगाया कि 
इस पूरे मामले में रिकॉर्ड तक गायब 
कर दिए गए हैं और राजनीतिक 
संरक्षण में यह अवैध निर्माण जारी 
है।

अरूण कुमार | लुधियाना
  समर न्यूज

लधुियाना में लखमिदंर कौर की 
पसु्तकों “ईएसजी मडे सिपंल” 
और “सीएसआर मडे सिपंल” का 
भव्य लोकार्पण, उद्योग और सिविल 
सोसाइटी को जोड़न े की दिशा में 
अहम पहल लधुियाना में लेखिका 
लखमिदंर कौर की दो महत्वपूर्ण 
पसु्तकों “ईएसजी मेड सिपंल” और 
“सीएसआर मडे सिपंल” का भव्य 
लोकार्पण किया गया। इस अवसर 
पर उद्योग जगत, शिक्षाविदों और 
सिविल सोसाइटी के कई प्रमखु 
प्रतिनिधि मौजूद रहे। कार्यक्रम में 
वक्ताओं ने कहा कि ये पुस्तकें 
पर्यावरण, सामाजिक उत्तरदायित्व 
और कॉर्पोरेट गवर्नेंस जसेै जटिल 
विषयों को सरल भाषा में समझाने का 
सराहनीय प्रयास हैं। इस विशेष मौके 
पर लधुियाना के डिप्टी कमिश्नर 
हिमांशू जनै, साइकिल इंडस्ट्री से 
जडु़े ओंकार सिहं पाहवा, एडिश्नल 

डिप्टी कमिश्नर पनूम और पायल 
गोयल सहित कई औद्योगिक क्षेत्र के 
गणमान्य लोग उपस्थित रह।े सभी ने 
इस पहल को उद्योग और समाज के 
बीच बहेतर तालमेल बनान ेकी दिशा 
में अहम कदम बताया। कार्यक्रम के 
दौरान लखमिदंर कौर की मेहनत 
और समर्पण की भी सराहना की गई। 
उनके पति न ेकहा कि वह हमेशा 
अपन ेकाम के प्रति समर्पित रही हैं 
और लेखन के साथ-साथ उन्होंने 
अपन े पारिवारिक दायित्वों को भी 
बखबूी निभाया ह।ै यह आयोजन 
साहित्य और सामाजिक जिम्मेदारी 
के समन्वय का प्रेरणादायक 
उदाहरण बना। लखमिदंर कौर का 
कहना ह ै कि 6 महीने से अधिक 
समय इसे लिखन ेऔर पूरा करने में 
लग गया। 

समर न्यूज | खन्ना

गुरु अंगद देव वेटरनरी एवं एनिमल 
साइंसेज़ यूनिवर्सिटी, लुधियाना के 
विशेषज्ञ वैज्ञानिकों की टीम ने बकरी 
पालकों के साथ तीन अलग-अलग 
गांवों में “किसान-वैज्ञानिक विचार-
विमर्श” का आयोजन किया।
डॉ. जतिंदर पाल सिंह गिल, उप-
कुलपति के नेतृत्व में पंजाब में बीटल 
बकरियों के नस्ल सुधार के लिए 
विश्वविद्यालय में एक महत्वपूर्ण 
शोध परियोजना चल रही है, जो 
राष्ट्रीय स्तर पर अन्य संस्थानों से भी 
जुड़ी हुई है। यह परियोजना भारतीय 
कृषि अनुसंधान परिषद की बकरियों 
पर शोध संबंधी केंद्रीय संस्था, 
मखदूम के सहयोग से संचालित की 
जा रही है। गांव रईया और जेठूके में 
सह-मुख्य अन्वेषक डॉ. रवदीप सिंह 
द्वारा बकरी पालन जागरूकता शिविर 
आयोजित किए गए। शिविर के दौरान 
बकरी पालन के उचित प्रबंधन, सही 
प्रजनन रणनीति, संतुलित आहार, 

पशु कल्याण तथा तनाव प्रबंधन 
संबंधी जानकारी बकरी पालकों को 
दी गई। किसान समूहों को बकरी 
पालन में उपयोगी सामग्री और उत्पाद 
भी उपलब्ध करवाए गए।
डॉ. अरुणबीर सिंह ने गांव पमाल 
के फार्म स्कूल में बकरी पालन 
पर एक विचार-विमर्श आयोजित 
किया। इस कार्यक्रम में विशेषज्ञों ने 
किसानों को बकरियों के मेमनों का 
समय पर टीकाकरण कराने के लिए 
प्रेरित किया, ताकि बेहतर नस्ल के 
बकरे और बकरियां तैयार की जा 
सकें। किसानों को बकरियों के लिए 
टीकाकरण कार्ड तथा गर्मियों के 
तनाव से निपटने के लिए स्वास्थ्य 
सहायता किट भी प्रदान की गईं।

लक्की मेहता | लुधियाना
समर न्यूज

सेवामुक्त सफाई सेविका को बकाया 
राशि न मिलने के मामले ने तूल पकड़ 
लिया है। डॉ. अंबेडकर यूथ सेना ने 
नगर निगम प्रशासन को 15 दिन का 
अल्टीमेटम देते हुए चेतावनी दी है 
कि यदि निर्धारित समय के भीतर 
भुगतान नहीं किया गया तो संगठन 
शिकायतकर्ता को साथ लेकर जोन-ए 
कार्यालय के बाहर अनिश्चितकालीन 
भूख हड़ताल शुरू करेगा।
मंगलवार को डॉ. अंबेडकर यूथ 
सेना का एक प्रतिनिधिमंडल प्रधान 
राजकुमार हैप्पी और समाजसेवी 
मनजीत लोटे की अगुवाई में 
नगर निगम पहुंचा। कमिश्नर की 
अनुपस्थिति में उन्होंने जोनल 
कमिश्नर अमनदीप सिंह से मुलाकात 
कर मामला उठाया।
राजकुमार हैप्पी ने बताया कि 31 
दिसंबर 2022 को सेवामुक्त हुई 
सफाई सेविका राज रानी को अब 

तक उनकी बकाया राशि नहीं दी गई 
है। आरोप है कि निगम अधिकारी 
उन्हें लगातार दफ्तरों के चक्कर 
कटवा रहे हैं। उन्होंने कहा कि राज 
रानी की तबीयत भी ठीक नहीं है—
पैरों में दर्द के कारण चलने-फिरने में 
दिक्कत है और पिछले एक साल से 
दिल का इलाज चल रहा है। आर्थिक 
तंगी के चलते वह इलाज भी सही 
तरीके से नहीं करवा पा रही हैं।
उन्होंने यह भी बताया कि पिछले 6 
महीनों से वे स्वयं निगम अधिकारियों 
से लगातार संपर्क कर रहे हैं, लेकिन 
कोई सुनवाई नहीं हो रही। इससे 
नाराज होकर संगठन ने आंदोलन का 
रास्ता अपनाने की चेतावनी दी है।
इस दौरान अश्वनी कुमार मक्खन, 
बबलू खान, बब्बू भामियां, राहुल 
सहित अन्य सदस्य मौजूद रहे।

लक्की भट्टी | लुधियाना
समर न्यूज 

शहर के वार्ड-73 के कई इलाकों में 
लंबे समय से पड़ी गंदगी ने स्थानीय 
निवासियों की परेशानी बढ़ा दी है। 
सिंगपुरा मोहल्ला के बाहर कूड़े के 
ढेर, बस स्टैंड पार्किंग के पास फैली 
बदबू और शाम नगर में मिलिट्री ग्राउंड 
के सामने गंदगी का अंबार लोगों के 
लिए बड़ी समस्या बन चुका है। 
स्थानीय लोगों का कहना है कि 
समय पर कचरा न उठाए जाने 
के कारण सड़कों के किनारे गंदगी 
फैलती जा रही है। इससे न केवल 
वातावरण दूषित हो रहा है, बल्कि 
संक्रमण और मच्छरों के बढ़ते खतरे 
ने लोगों की चिंता भी बढ़ा दी है। 
सिंगपुरा मोहल्ला के बाहर कूड़े के 
ढेर लगातार बढ़ रहे हैं, जबकि बस 
स्टैंड पार्किंग के पास बदबू और 

अव्यवस्था से राहगीरों का गुजरना 
मुश्किल हो गया है। वहीं, शाम नगर 
में मिलिट्री ग्राउंड के सामने फैली 

गंदगी के कारण लोगों को रोजाना 
दिक्कतों का सामना करना पड़ रहा है। 
स्थानीय निवासियों ने नगर निगम 

से मांग की है कि इन क्षेत्रों में तुरंत 
सफाई करवाई जाए और नियमित 
रूप से कचरा उठाने की व्यवस्था 
सुनिश्चित की जाए, ताकि समस्या 
का स्थायी समाधान हो सके। 
इलाके के पूनम मल्होत्रा, संजीव 
साही कुमार, गुरमीत लूथरा, मनीष 
नागपाल और अन्य लोगों ने कहा 
कि यदि समस्या का जल्द समाधान 
नहीं हुआ तो वे नगर निगम कमिश्नर 
को पत्र सौंपेंगे। कांग्रेस नेता शाम 
मल्होत्रा ने भी नगर निगम से इस मुद्दे 

को गंभीरता से लेते 
हुए तत्काल कार्रवाई 
की मांग की। उन्होंने 
यह भी कहा कि पूर्व 
सरकार के समय 
भारत भूषण आशु 

के कार्यकाल में लुधियाना वेस्ट को 
सफाई के लिए सम्मान मिल चुका 
है, जिसे आज भी लोग याद करते हैं।

 समर न्यूज  | लुधियाना

प्रसिद्ध गायक पाली दतेवालिया के 
परिवार पर दुखों का पहाड़ टूट पड़ा 
ह।ै उनके 35 वर्षीय बेट का अचानक 
निधन हो गया, जिसस ेपरिवार ही नहीं 
बल्कि परेू इलाके में शोक की लहर 
दौड़ गई है। इस घटना ने सभी को 
स्तब्ध कर दिया है।पाली दतेवालिया 
का कहना है कि उनके बेट को हल्का 
बखुार था और वह खदु गाड़ी चलाकर 
उनके साथ अस्पताल दिखान े गया 
था। अचानक उस ेअटैक आया और 
उसने दम तोड़ दिया। इस दखुद घटना 
के बाद परिजनों का रो-रोकर बरुा हाल 
ह।ै रिश्तेदार और जान-पहचान वाले 
लगातार परिवार को ढांढस बधंाने 
पहुचं रहे हैं। संगीत जगत से जडु़े 
कई कलाकारों और परिचितों न े भी 
गहरी सवेंदनाएं व्यक्त की हैं और 
इस अपरूणीय क्षति पर शोक जताया 
ह।ै परिवार न े भारी मन स े बेट का 
अतंिम ससं्कार किया, जिसमें करीबी 
रिश्तेदार और मित्र मौजूद रह।े

 समर न्यूज  | जगराओं 

अमर शहीद बाबा दीप सिंह 
गुरुद्वारा, मॉडल टाउन एक्सटेंशन 
के बाहर बुधवार को लगने वाले 
जाम से राहत देने के लिए पुलिस 
प्रशासन ने नई पार्किंग व्यवस्था 
लागू की है। गुरुद्वारा प्रबंध कमेटी 
के साथ मिलकर यह फैसला 
लिया गया, ताकि श्रद्धालुओं 
और आम जनता को ट्रैफिक 
समस्या का सामना न करना पड़े। 
थाना मॉडल टाउन के एसएचओ 
जसविंदर सिंह ने बताया कि समागम 
के दौरान किसी भी सड़क को बंद 
या डायवर्ट नहीं किया जाएगा और 
सभी रास्ते खुले रहेंगे। ट्रैफिक 
व्यवस्था सुचारू रखने के लिए 
पुलिस बल तैनात किया गया है। 
श्रद्धालुओं के वाहनों के लिए कृष्ण 
मंदिर पार्किंग, ट्यूशन मार्केट, 
श्मशान घाट और नहर के पास 
नगर निगम पार्किंग निर्धारित की 
गई है। गुरुद्वारा कमेटी ने भी भीड़ 
नियंत्रण के लिए विशेष इंतजाम 
किए हैं।

 समर न्यूज | साहनेवाल
 

लधुियाना के साहनवेाल के नजदीक 
गावं नदंपरु के पास सड़क हादस े में 
एक मोटरसाइकिल सवार की मौत 
हो गई। तेज रफ्तार पीआरटीसी बस 
न ेबाइक को टक्कर मार दी, जिससे 
38 वर्षीय सदंीप सिहं की मौके पर 
ही मौत हो गई। वह गावं अजनौद 
के गरुुद्वारा साहिब में हेड ग्रंथी थे। 
जानकारी के अनुसार, संदीप सिह 
सोमवार को गुरुद्वारा साहिब के लिए 
सामान लेन े लधुियाना जा रहे थे। 
जब वह सर्विस लेन से हाईवे पर 
चढ़ रहे थे, तभी पीछे से आ रही 
बस न ेउनकी बाइक को टक्कर मार 
दी। टक्कर इतनी जोरदार थी कि वह 
सड़क पर गिर गए और सिर में गभंीर 
चोट लगन े से उनकी मौत हो गई। 
हादस े के बाद बस चालक मौके से 
फरार हो गया। पलुिस न े आरोपी के 
खिलाफ मामला दर्ज कर बस जब्त कर 
ली ह ैऔर ड्राइवर की तलाश जारी ह।ै

 समर न्यूज | साहनेवाल
 

लधुियाना में लिव-इन पार्टनर पर 
जानलेवा हमला करने वाले आरोपी 
को मगंलवार को स्थानीय लोगों के 
गसु्से का सामना करना पड़ा। पांच 
दिनों से फरार आरोपी जसै ेही इलाके 
में दिखाई दिया, लोगों न े उस े पकड़ 
लिया और जमकर पिटाई कर दी। 
गसु्साए लोगों न ेउसके गले में चप्पलों 
का हार डालकर विरोध जताया। 
स्थानीय निवासियों का आरोप है कि 
आरोपी घटना के बाद से इलाज के पैसे 
दने ेके नाम पर टाल-मटोल कर रहा था 
और छिपता फिर रहा था। पीड़ित महिला 
गभंीर हालत में अस्पताल में भर्ती है। 
जानकारी के अनसुार, आरोपी 
यवुक शराब का आदी था और 
इसी बात को लेकर दोनों के बीच 
विवाद हुआ था। बहस बढ़न े पर 
उसन े महिला पर हमला कर दिया। 
लोगों न े कहा कि आरोपी अपनी 
जिम्मेदारी स ेभाग रहा था।

दविंदर कुमार | मुल्लांपुर दाखा
   समर न्यूज 

मुल्लांपुर दाखा के गुरु नानक नगर 
मोहल्ले में प्रशासन ने “युद्ध नशों 
के विरुद्ध” अभियान के तहत बड़ी 
कार्रवाई करते हुए एक अवैध कोठी 
पर पीला पंजा चलाया। इस संबंध में 
डीएसपी दाखा करण संधू ने बताया 
कि नशा तस्करी के आरोप में सुनीता 
रानी और उसके पति मनोज साहनी 
के खिलाफ पहले से कई मामले दर्ज 
हैं। सरकार के निर्देशों के अनुसार 
ही यह कार्रवाई की गई है। नगर 
काउंसिल के कार्य साधक अधिकारी 

हैप्पी जिंदल ने जानकारी दी कि उक्त 
कोठी बिना नक्शा पास कराए अवैध 
रूप से बनाई गई थी। इसी कारण 
प्रशासन ने इसे आज ध्वस्त कर 
दिया। इस कार्रवाई से क्षेत्र में नशा 
तस्करों के खिलाफ कड़ा संदेश दिया 
गया है। 
डीएसपी करण का कहना है कि 
नशा तस्करों को हर तरीके से मात 
देने के लिए पंजाब पुलिस तैयार हैं। 
यदि कोई व्यक्ति नशे के दलदल में 
फंस गया है तो उसे नशा छुड़ाओ 
केंद्र में भी भेजा जा रहा है। नशे पर 
पूरे तरीके से लगाम कसने के लिए 
पंजाब पुलिस पर्यतन कर रही है।

साक्षी शर्मा | लुधियाना
  समर न्यूज

स्कूलों के आसपास एनर्जी ड्रिंक्स की 
बिक्री पर प्रशासन न ेसख्ती बढ़ा दी 
है। 20 अप्रैल को जारी एडवाइजरी 
के तहत स्पष्ट किया गया है कि 
स्कूलों के बाहर इन पेय पदार्थों की 
बिक्री पर रोक रहेगी। डीएचओ व 
डिस्ट्रिक हेल्थ अधिकारी डॉ. आशीष 
चावला ने कहा कि एनर्जी ड्रिंक्स में 
अधिक कैफीन और शगुर होती है, जो 
बच्चों की सहेत के लिए हानिकारक 
है, इसलिए इससे किसी भी तरह का 
खिलवाड़ बर्दाश्त नहीं किया जाएगा।
उन्होंन े बताया कि शहरी क्षेत्रों में 
स्कूलों स े 50 मीटर और ग्रामीण 
क्षेत्रों में 100 मीटर के दायरे में कोई 
भी दकुानदार एनर्जी ड्रिंक्स नहीं बचे 
सकेगा। नियमों का उल्लंघन करने पर 
काननूी कार्रवाई की जाएगी।
डॉ. चावला ने कहा कि फिलहाल 
प्रशासन का मखु्य फोकस जागरूकता 
फैलाने पर है। इसके तहत लोगों, 

दकुानदारों, बच्चों और शिक्षकों 
को इन पेय पदार्थों के नकुसान के 
बारे में विस्तार स े बताया जाएगा। 
उन्होंन ेकहा कि जब लोगों को इनके 
दषु्प्रभावों की परूी जानकारी होगी, 
तभी व ेस्वय ंइसका बहिष्कार करेंगे।
अधिकारियों के अनसुार, कई यवुा 
जिम में एनर्जी बढ़ाने के लिए इनका 
उपयोग करते हैं, लेकिन इसके 
दषु्प्रभावों को समझना जरूरी है। 
प्रशासन का मानना है कि जागरूकता 
के बाद इस पर और सख्ती की 
जाएगी, ताकि बच्चों की सहेत सरुक्षित 
रखी जा सके।

लक्की मेहता | लुधियाना
समर न्यूज 

जनगणना 2027 को लेकर जिला 
प्रशासन ने नागरिकों के लिए 
बड़ी सुविधा शुरू की है। जिला 
जनगणना अधिकारी एवं अतिरिक्त 
उपायुक्त पूनम सिंह ने बताया कि 
जिले में सेल्फ एन्यूमरेशन प्रक्रिया 
30 अप्रैल से 14 मई 2026 तक 
चलेगी। इस दौरान नागरिक बिना 
किसी सरकारी कर्मचारी के घर 
आए, स्वयं ही ऑनलाइन अपनी 
जनगणना की जानकारी भर सकेंगे। 
यह पूरी प्रक्रिया डिजिटल और 
उपयोगकर्ता के अनुकूल बनाई 
गई है। नागरिक अपने मोबाइल 
नंबर और ओटीपी के माध्यम से 
आधिकारिक पोर्टल se.census.
gov.in पर लॉगिन कर परिवार और 
मकान से संबंधित जानकारी दर्ज कर 
सकते हैं। फॉर्म पूरा करने के बाद 
एक यूनिक एसई आईडी (SE ID) 
भी जारी की जाएगी, जिसे भविष्य के 

लिए सुरक्षित रखना आवश्यक होगा। 
प्रशासन के अनुसार, इस नई 
व्यवस्था से लोगों का समय बचेगा 
और डेटा की सटीकता भी बढ़ेगी, 
क्योंकि जानकारी सीधे परिवारों द्वारा 
भरी जाएगी। साथ ही, पूरी प्रक्रिया को 
सुरक्षित और गोपनीय रखा गया है। 
जनगणना के तहत दी गई जानकारी 
कानून के अंतर्गत संरक्षित रहेगी 
और इसका उपयोग केवल सरकारी 
योजनाओं, नीतियों और विकास 
कार्यों के लिए ही किया जाएगा। 
अधिकारियों ने स्पष्ट किया है कि 
जो परिवार इस ऑनलाइन सुविधा 

का उपयोग नहीं कर पाएंगे, उनके 
लिए बाद में गणना कर्मी घर-
घर जाकर जानकारी एकत्र करेंगे। 
इसलिए किसी भी नागरिक को इस 
प्रक्रिया से वंचित नहीं रखा जाएगा। 
अतिरिक्त उपायुक्त पूनम सिंह ने 
जिले के लोगों से अपील की है 
कि वे इस सुविधा का अधिक से 
अधिक लाभ उठाएं और निर्धारित 
समय के भीतर अपनी जानकारी 
दर्ज करें। उन्होंने यह भी कहा कि 
लोग इस पहल के बारे में अपने 
परिवार, मित्रों और पड़ोसियों को 
जागरूक करें, ताकि अधिक से 
अधिक लोग इसमें भाग ले सकें। 
उन्होंने बताया कि सही और समय पर 
एकत्रित जनगणना डेटा भविष्य की 
योजनाओं के लिए बेहद महत्वपूर्ण 
होता है। इसी के आधार पर स्कूल, 
अस्पताल, सड़क, रोजगार और 
अन्य बुनियादी सुविधाओं की बेहतर 
योजना तैयार की जाती है, जिससे 
जिले के समग्र विकास को गति 
मिलती है।

अब घर बैठे भरें जनगणना की जानकारीजनगणना

लुधियाना में डिजिटल जनगणना की शुरुआत


